
የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

ገጽ  4 ‹‹የሰንደቅ ዓላማን  ... ወደ ገጽ 4 ዞሯል

አዲስ አበባ፡- ለሰንደቅ ዓላማ የምንሰጠው ክብርና 
ፍቅር ከእናት አባቶቻችን በክብር ወርሰን በክብር ለቀጣዩ 
ትውልድ የምናስተላልፈው በልባችን ውስጥ ታትሞ 
የሚቆይ የብዝኃነታችን፣ የአንድነታችንና የሉዓላዊነታችን 
መገለጫ ታላቅ ሀገራዊ እሴት ነው ሲል የሕዝብ ተወካዮች 

ምክር ቤት ገለጸ።
ዛሬ የሚከበረውን 15ኛው የሰንደቅ ዓላማ ቀንን 

አስመልክቶ የኢፌዲሪ የሕዝብ ተወካዮች ምክር ቤት 
እንደገለጸው፤ ዜጎች ለሀገራቸው ያላቸውን ፍቅርና 
ብሔራዊ ስሜት ለሰንደቅ ዓላማ በሚሰጡት ክብር 
ይገልፃል፤ በእኛ ኢትዮጵያውያን ዘንድ ሰንደቅ ዓላማ 
ትልቅ ስፍራ ያለው ነው። 

“ሰንደቅ ዓላማ 
የብዝኃነታችን፣ የአንድነታችንና የሉዓላዊነታችን 

መገለጫ ታላቅ ሀገራዊ እሴት ነው”
-  የኢፌዲሪ የሕዝብ ተወካዮች ምክር ቤት

ሰንደቅ ዓላማችን የመስዋዕትነት፣ የሉዓላዊነት፣ 
የግዛት አንድነት፣ የስነ-ልቦና፣ የፖለቲካ ታሪክ፣ 
የአብሮነትና የብሔራዊ መግባባት መገለጫ ዓርማ 
ምልክታችን በመሆኑ ማንኛውም ኢትዮጵያዊ ዜጋ 
ለሰንደቅ ዓላማ የሚገባውን ክብር መስጠት፤ የማክበርና 
የማስከበር ኃላፊነትና ግዴታ አለበት ብሏል።

“ሰንደቅ ዓላማ  ... ወደ ገጽ 4 ዞሯል

ሞገስ ተስፋ 

አዲስ አበባ፡- የሰንደቅ ዓላማን ቀን በየዓመቱ ከማክበር 
ባሻገር ምንነቱን፣ ክብሩንና ታላቅነቱን  በየትምህርት ቤቱ 
ለትውልዱ ማስተማር እንደሚገባ የጥንታዊት ኢትዮጵያ 
ጀግኖች አርበኞች ማኅበር ፕሬዚዳንት ልጅ ዳንኤል ጆቴ 
መስፍን ገለጹ።   

ልጅ ዳንኤል ጆቴ መስፍን በተለይም ለኢትዮጵያ 
ፕሬስ ድርጅት እንደገለጹት፤  ሰንደቅ ዓላማ የአንድን 
አገር ሉዓላዊነትና ማንነት የሚገልጽ በመሆኑ በቀላሉ 
የሚታይ አይደለም። በየትኛውም የዓለም ክፍል ስንሄድ 
የኢትዮጵያን ሰንደቅ ዓላማ ማየት ብሔራዊ ኩራት 
ነው። ቀለሞቹ እንዲሁ ዝም ብሎ የተሰጡ አይደለም። 
ከኢትዮጵያ አልፎ የአፍሪካ አገራት ነጻነታቸውን ሲያገኙ 
ለሰንደቅ ዓላማቸው መሠረት ያደረጉት  ነው።

“የሳይንስ ሙዚየሙ የጥላቻ 
ሐውልትን አስወግዶ የሳይንስ 

ሐውልትን የሚያቆም 
መሸጋገሪያ ድልድይ ነው”

ዶክተር ሻምበል ሳህሉ 
የሥነ ትዕይንተ ዓለም ተመራማሪ

‹‹የሰንደቅ ዓላማን ምንነት፣ ክብርና ታላቅነት 
በየትምህርት ቤቱ ለትውልዱ ማስተማር ይገባል››

- ልጅ ዳንኤል ጆቴ መስፍን 
የጥንታዊት ኢትዮጵያ ጀግኖች አርበኞች ማኅበር ፕሬዚዳንት

ልጅ ዳንኤል ጆቴ እንደገለጹት፤ በልጅነታቸው 
በትምህርት ቤት ጧት ትምህርት ከመጀመራቸው በፊትና

በጋዜጣው ሪፖርተር

ባሕር ዳር:- አፍሪካ በሰው ሃብት የከበረች እና 
በተፈጥሮ ሃብት የበለጸገች አህጉር ብትሆንም ከውስጥም 
ከውጭም በነበረባት የዘመናት ተከታታይ ተጽዕኖ 
ምክንያት በምግብ ራሷን ያልቻለች፣ ተደጋጋሚ ጦርነት 
እና ግጭት መለያዋ የሆኑ አህጉር ሆናለች ሲሉ የቀድሞ 
የኢፌዲሪ ጠቅላይ ሚኒስትር ኃይለማርያም ደሳለኝ 
ተናገሩ። 10ኛው የጣና ፎረም ጉባኤ በትናንትናው እለት 
ተጠናቋል።

"አህጉራዊውን የሰላም እና ደኅንነት ምህዳር፤ 
ለችግሮች ምላሽ የመስጠት አቅምን መገምገም" በሚል 
የመወያያ ሃሳብ ላይ ትኩረት ያደረገው 10ኛው የጣና 
ፎረም ትናንት ሲጠናቀቅ የቀድሞው ጠቅላይ ሚኒስትር 
እና የጣና ፎረም ቦርድ አባል አቶ ኃይለማሪያም ደሳለኝ 
እንደገለጹት፣ አህጉሪቷ የመልካም አስተዳደር እጦት፣ 
የዴሞክራሲ ሥርዓት ግንባታ ድክመት፣ ፍትሐዊ የውኃ 

አፍሪካ የተፈጥሮ ሀብታም 
ብትሆንም በነበረባት ተጽዕኖ 

በብዙ ፈተናዎች ውስጥ 
ለመኖር ተገዳለች

 አፍሪካ የተፈጥሮ ... ወደ ገጽ 4 ዞሯል

ዜና

ዋቅሹም ፍቃዱ

አዲስ አበባ፡- በፍቃድ ላይ የተመሠረተው የይዞታ 
አስተዳደር መመሪያ አሁን ላለው ለአገሪቱ የይዞታ 
አስተዳደር ሕግ ተጨማሪ አቅም እንደሚፈጥር ተጠቆመ። 
በላንድ ፎር ላይፍ የተሰኘ ሃገር በቀል ግብረሰናይ 
ድርጅት አዘጋጅነት በፍቃድ ላይ የተመሠረተው የይዞታ 
አስተዳደር መመሪያ ላይ ከባለድርሻ አካላት ጋር ምክክር 
ተደርጓል።

በግብርና ሚኒስቴር የመሬት አስተዳደርና ጂኦስፓሻል 
ዴስክ ኃላፊ ወይዘሮ የዓለምዘውድ ደምሴ እንደ ገለጹት፣ 
መሬት ትልቁ የሃገራቱ ሀብት ከመሆን አልፎ የፖለቲካ 
ስበት ማዕከል እየሆነ መጥቷል።  በመሆኑም ያለውን 
የመሬት ሀብት በአግባብ ጥቅም ላይ ለማዋል በዘርፉ 
አቅም የሚሆኑ እንደ ላንድ ፎር ላይፍ ያሉ ድርጅቶች ጋር 
በትብብር መሥራት ያስፈልጋል። 

በተለይ የይዞታ ባለቤትነት ማረጋገጫ እያላቸው 
በቂ ካሳ ሳይሰጥ አርሶ አደሩን ከይዞታው ማፈናቀል 
የሚያስከትለው መዘዝ ከባድ በመሆኑ በሕጉ መሠረት 
እንዲስተናገዱ አቅም መሆን ያስፈልጋል ብለዋል።

የላንድ ፎር ላይፍ ድርጅት ዋና ዳይሬክተር አቶ ፍቅሩ 
ታከለ እንደተናገሩት፣ በፍቃድ ላይ የተመሠረተ የይዞታ 

መመሪያው የአገሪቱ የይዞታ አስተዳደር ሕግ ተግባራዊ እንዲሆን 
ተጨማሪ አቅም ይፈጥራል

አስተዳደር መመሪያም በዓለም ተግባራዊ መሆን ከጀመረ 
10 ዓመታትን ያስቆጠረ ሲሆን ኢትዮጵያን ጨምሮ 
በ13 የአፍሪካ አገራት ተግባራዊ እየተደረገ ይገኛል። 
መመሪያው የመሬት ሀብት ፍትሐዊ በሆነ መልኩ ጥቅም 
ላይ እንዲውል ምክረ ሐሳብ ከማቅረብ በተጨማሪ 
አላስፈላጊ አንቀጾች ካሉም እንዲሻሻሉ ግፊት ያደረጋል።  

የመድረኩ ዋና ዓላማም በወረቀት ላይ ያለው 
የአገሪቱ የመሬት ፖሊሲ ተግባራዊ መሆኑና አለመሆኑን 
በመፈተሽ ተጨማሪ አቅም ለመፍጠር መሆኑን 

የተናገሩት ዋና ዳይሬክተሩ፣ ጥሩ ግብዓት ለመሰብሰብ 
እንዲመች በመሬትና በመሬት ሀብት ዙሪያ የተለያዩ 
ጥናቶችን የሚያደረጉ ባለሙያዎች፣ከፍተኛ የትምህርት 
ተቋማት ተወካዮች እና ከሌሎችም ባለድርሻ አካላት ጋር 
ለመመካከር መድረኩን ማዘጋጀታቸውን ገልጸዋል።

በድርጅቱ በመሬት አስተዳደር ዙሪያ የተለያዩ 
ጥናቶችን የሚያደርጉትና በመድረኩ ጥናታዊ ጽሑፍ 
ያቀረቡት አቶ ብዙዓለም ከበደ በበኩላቸው፣ኢትዮጵያ 
ጥሩ ሕጎችና ደንቦች ቢኖራትም በሚፈለገው ልክ ወደ 

ተግባር በመቀየር ላይ ክፍተቶች መኖራቸውን ጠቅሰው፣  
በሃገሪቱ ለልማት ተነሺዎች የሚከፈል ካሳና የይዞታ 
አስተዳደር ሥርዓቱ ፍትሐዊ በሆነ መልኩ ተግባራዊ 
እንዲሆን የመመሪያው ሚና ወሳኝ ነው ብለዋል።  

ይህ መመሪያ ከጅምሩም በፍቃድ ላይ የተመሠረተ 
በመሆኑ አስገዳጅ ሁኔታዎችን መፍጠር አይችልም ያሉት 
አቶ ብዙዓለም፣ ያም ሆኖ ግን በሃገሪቱ ፍትሐዊ የመሬት 
አስተዳደር እንዲሰፍን በግንዛቤ እጥረት ምክንያት ወደ 
ፖለቲካ የማዞር ችግሮች በመኖራቸው ይህንን ችግር 
ለመቅረፍ መመሪያው ጠቃሚ እንደሆነ ጠቁመዋል።

መንግሥት ለባለይዞታዎች እየሰጠ ያለው የይዞታ 
ባለቤትነት ማረጋገጫ የሚደነቅና የሚደገፍ ነው ያሉት 
ተመራማሪው፣ ነገር ግን የኢንቨስትመንት መሬት አሰጣጥ 
ላይ በተጨባጭ በየትኛውም ክልል ባለቤት አልባ 
መሬት ሳይኖር ነጻ ተብሎ የሚሰጥ መሬት ሃገሪቱን ዋጋ 
ሲያስከፍል መቆየቱንና መመሪያው እነዚህን ክፍተቶች 
ለመሙላት ያለው ፋይዳ ጉልህ መሆኑን አንስተዋል።

በአንዳንድ አካባቢዎች ብዙ የሃገሪቱ ሀብት 
የፈሰሰባቸው ግዙፍ የኢንቨስትመንት መስኮች ላይ 
የተለያዩ ውድመቶችና መስተጓጎሎች የሚደርሱትም 
በመመሪያ ችግር ሳይሆን በአሠራር ክፍተቶች መሆኑንም 
አመላክተዋል።  

ሙሳ ሙሐመድ

አዲስ አበባ፡- በአዲስ አበባ በ2015 በጀት ዓመት 
866 ነጥብ 5 ኪሎ ሜትር የሚሸፍን የመንገድ 
ግንባታና ጥገና ሥራዎችን ለመሥራት መታቀዱን 
የአዲስ አበባ መንገዶች ባለስልጣን አስታወቀ።

የአዲስ አበባ መንገዶች ባለስልጣን ዋና ዳይሬክተር 
ኢንጂነር ሞገስ ጥበቡ እንደገለጹት፣ የመዲናዋ 
የመንገድ መሠረተ ልማትን የማስፋፋትና የማጠናከር 
ሥራ ለከተማዋ ዕድገት የማይተካ ሚና እየተወጣ ነው።

በዋናነትም የመንገድ ተደራሽነትን ለማስፋት 
አዳዲስ መንገዶችን ገንብቶ ለነዋሪዎች አገልግሎት 
እያበቃና የተበላሹ መንገዶችን በመጠገን ምቹ እያደረገ 
ይገኛል ብለዋል። 

በመዲናዋ በትኩረት ከሚሠሩት የመሠረተ ልማት 
ሥራዎች ውስጥ የመንገድ ልማት ዘርፍ ቀዳሚው ነው 
ያሉት አቶ ጥበቡ፣ በተያዘው የ2015 በጀት ዓመት 
የዘርፉን እድገት የሚሻሽልና የመንገድ ሽፋኑን አንድ 
እርምጃ ከፍ የሚያደርግ የ866 ነጥብ 5 ኪሎ ሜትር 
የመንገድ ግንባታና ጥገና ሥራ ለማከናወን ታቅዶ ወደ 
ሥራ ተገብቷል ብለዋል።

በ2015 ዓመት በጠቅላላው 254 ነጥብ 9 
ኪሎሜትር የሚሸፍን አዳዲስ የመንገድ ግንባታ 
ፕሮጀክቶችን ለማከናወን ባለስልጣኑ አቅዷል ያሉት 
ዋና ዳይሬክተሩ፣ በመጠንና ዓይነትም የ32 ነጥብ 1 

በመዲናዋ በ2015 ከ800 ኪ/ሜ በላይ 
የመንገድ ግንባታና ጥገና ይከናወናል

ዳግማዊት ግርማ 

አዲስ አበባ:- በኦሮሚያ ብሔራዊ ክልላዊ 
መንግሥት በሚገኙ የመጀመሪያ ደረጃ ትምህርት ቤቶች 
ላይ ተግባራዊ በሚደረገው አዲሱ ሥርዓተ ትምህርት 
መሠረት የተፃፉ ከ27 ሚሊዮን በላይ መጽሐፍትን 
ለማሳተም እየተሠራ ነው ሲል የክልሉ ትምህርት 
ቢሮ አሳወቀ። በክልሉ ለሚገኙ ትምህርት ቤቶች 
ከ74 ሚሊዮን በላይ መጽሐፍት እንደሚያስፈልጉም 
ተመላክቷል። 

የኦሮሚያ ትምህርት ቢሮ ምክትል ኃላፊ 
አቶ ኤፍሬም ተሰማ ለኢትዮጵያ ፕሬስ ድርጅት 
እንደገለፁት፤ ክልሉ በተጀመረው በጀት ዓመት 
ተግባራዊ የሚደረገውን አዲሱን የሥርዓተ ትምህርት 
መሠረት በማድረግ የተፃፉ ከ27 ሚሊዮን በላይ አዳዲስ 
መጽሐፍትን ለማሳተም እየሠራ ነው።

በኦሮሚያ ክልል ለሚገኙ ትምህርት ቤቶች 
ከ74 ሚሊዮን በላይ መጽሐፍት እንደሚያስፈልግ 
የገለጹት ምክትል ቢሮ ኃላፊው፤ ቢሮው ሙሉ በሙሉ 
መጽሐፍቶችን ለማሳተም የአቅም ውስንነት ስላለበት 
ለጊዜው ከ27 ሚሊዮን በላይ አዳዲስ መጽሐፍትን 
ለማሳተም እየሠራ መሆኑን ተናግረዋል።

አቶ ኤፍሬም የመጽሐፍቱ ሶፍት ኮፒዎች 
ሙሉ ለሙሉ ለመምህራን ተዳርሷል፤ ተማሪዎችና 
መጽሐፍቱን የሚፈልጉ አካላትም ከቢሮው የተለያዩ 
ሶሻል ሚዲያ አካውንቶች ላይ ማግኘት ይችላሉ 
ብለዋል።

ከዚህ ጎን ጎን መንግሥት ለቅድመ መደበኛ 
ትምህርት ቤቶችም ቅድሚያ በመስጠት እየሠራ 
መሆኑን ገልጸዋል።

 አቶ ኤፍሬም በገለፃቸው እንዳመላከቱት፤ 
ባሳለፍነው ዓመት ቢሮው ሶስት ሺህ ቅድመ መደበኛ 
ትምህርት ቤቶችን ለመገንባት አቅዶ ሦስት ሺህ ሦስት 
መቶ በላይ ገንብቶ ነበር፤ በዚህ ዓመትም ተጨማሪ 
ስድስት ሺህ ለመገንባት አቅዶ እስካሁን ከአምስት ሺህ 
በላይ ትምህርት ቤቶች ግንባታ ላይ ናቸው።

ቅድመ አንደኛ ደረጃ ትምህርት በኢትዮጵያ 

ኪሎሜትር የአስፋልት፣ የ19 ነጥብ 4 ኪሎሜትር የጋራ 
መኖሪያ ቤቶች መንገዶች፣ 62 ኪሎሜትር የጠጠር፣ 
50 ኪሎ ሜትር የእግረኛ መንገዶች መልሶ ግንባታን 
ያካተተ መሆኑን ጠቁመዋል።

ዋና ዳይሬክተሩ አክለውም፣ የ90 ኪሎሜትር 
የውስጥ ለውስጥ የኮብል ስቶን ንጣፍ መንገዶች 
ግንባታ፣አንድ ነጥብ አንድ ኪሎሜትር የድሬኔጅ 
መስመርና 29 ኪሎ ሜትር የድጋፍ ግንብ ግንባታ 
ይደረጋል ሲሉም ተናግረዋል።

በሌላም በኩል 110 ኪሎሜትር የአስፋልት ፣ 20 
ኪሎሜትር  የጠጠር ፣ 80 ኪሎ ሜትር የኮብል፣341 
ነጥብ 29 ኪሎሜትር የድሬኔጅ መስመር ፅዳትና 
ጥገና፣50 ኪሎሜትር ነባርና አዳዲስ መንገዶችን 
የትራፊክ ቀለም ቅብ ሥራዎች እንደሚሠሩ 
የጠቆሙት ዋና ዳይሬክተሩ፣10 ኪሎ ሜትር የእግረኛ 
መንገድና ሦስት ኪሎ ሜትር የድጋፍ ግንብ ይደረጋሉ 
ብለዋል።

ከመንገድ በተጨማሪም የ29 ድልድዮችና 14ሺህ 
የመንገድ ዳር መብራቶች አምፖል ጥገናና አምፖል 
የመቀየር ሥራ በዕቅዱ መካተቱን አመላክተዋል።

እቅዱን ለማሳካት 8 ቢሊዮን 984 ሚሊዮን 
ብር ያስፈልጋል ያሉት የቢሮ ኃላፊው፣ ለካፒታል 
ፕሮጀክቶች 8 ቢሊዮን 492 ሚሊዮን ብር ለመደበኛ 
ፕሮጀክቶች 492 ሚሊዮን ብር የከተማ አስተዳደሩ 
መድቧል ብለዋል።

በኦሮሚያ ከ27 ሚሊዮን በላይ 
የመማሪያ መጽሐፍት በሕትመት 

ላይ ይገኛሉ

በመንግሥት ደረጃ መዋቅር አልነበረውም ያሉት 
አቶ ኤፍሬም ባሁኑ ሰዓት ግን የራሱ የሆነ ሥርዓተ 
ትምህርትና መጽሐፍት ተቀርፀውለት ትምህርቱን 
በጥራት ለመስጠት ሥራዎች እየተሠሩ ነው ሲሉም 
ተናግረዋል።

እንደ ምክትል ኃላፊው ገለፃ፤ ለቅድመ መደበኛ 
ትምህርት በመምህርነት ሙያ ዲፕሎማ ያላቸው፣ 
ሲኦሲ ያለፉ፣ ቻይልድ ፔዳጎጂ ለሁለት ወራት 
ስልጠና የወሰዱ፣ ከሦስት ሺህ በላይ መምህራንን 
አሰልጥኖ ማብቃት ችሏል። 

የአዲሱ ሥርዓተ ትምህርት ባሳለፍነው ዓመት 
ከቅድመ አንደኛ ደረጃ እስከ ስምንተኛ ክፍል 
ድረስ በሚገኙ በ81 አንደኛ ደረጃ ትምህርት ቤቶች 
ላይ የሙከራ ትምህርት መሰጠቱን  አቶ ኤፍሬም 
ተናግረዋል።

አቶ ኤፍሬም ተሰማ

ዜና

ሙሳ ሙሐመድ

አዲስ አበባ፡- የነዳጅ ዋጋ ማሻሻያውን በማሳበብ 
በመዲናዋ የትራንስፖርት ታሪፍ ላይ ለውጥ ሳይደረግ 
እላፊ ታሪፍ የሚጠይቁ አካላትን ተጠያቂ እንደሚያደርግ 
የአዲስ አበባ ከተማ አስተዳደር ትራንስፖርት ቢሮ 
አስታወቀ። በትራንስፖርት ምክንያት በመዲናዋ 
የሚፈጠሩ ረጃጅም ሰልፎች በዋነኛነት የትራንስፖርት 
ፍላጎትና አቅርቦት ባለመጣጣሙ የተከሰተ ነው ተብሏል። 

የትራንስፖርት ቢሮው የሕዝብ ግንኙነት ኃላፊ 
ወይዘሮ ነጻነት አበበ ለኢትዮጵያ ፕሬስ ድርጅት 
እንደገለጹት፣ በመዲናዋ ባለፈው ወር የነዳጅ ዋጋ ማሻሻያ 
እንጂ የትራንስፖርት ታሪፍ ለውጥ አልተደረገም። ሆኖም 
ጭማሪውን ምክንያት በማድረግ የትራንስፖርት ታሪፍ 
ጭማሪ የሚያደርጉ የሕዝብ ትራንስፖርት አገልግሎት 
ሰጪዎች እንዳሉ መረጃዎች አሉ። በመሆኑም በራሳቸው 
ታሪፍ አውጥተው እላፊ የሚጠይቁ አገልግሎት ሰጪዎችን 
ቢሮው በሕግ ተጠያቂ ያደርጋል።

በአገልግሎት ወቅት እንዲህ የሚያደርጉ አካላትን 
በማጋለጥ ሕግ ፊት አቅርቦ ተጠያቂ ለማድረግ የሁሉም 
ትብብር አስፈላጊ መሆኑን ወይዘሮ ነጻነት ጠቁመዋል።

ከአዲሱ የነዳጅ ዋጋ ማሻሻያ ጋር ተያይዞ 
ለትራንስፖርት አገልግሎት ሰጪዎች የታሪፍ ማሻሻያ 
እንዲያደርጉ አልተፈቀደም ያሉት ወይዘሮ ነጻነት፣ 
ነዳጅ በሚቀዱበት ማደያም ቢሆን የዋጋ ጭማሪ 
እንዳልተደረገባቸው ተናግረዋል። 

አገልግሎቱን የሚሰጡ አካላት በራሳቸው የታሪፍ 

በትራንስፖርት ታሪፍ ላይ እላፊ የሚጠይቁ አሽከርካሪዎች ከድርጊታቸው 
እንዲታቀቡ ቢሮው አሳሰበ

ዋጋ አውጥተው እላፊ ሒሳብ ቢጠይቁ ተጠቃሚው 
ማኅበረሰብ በአካባቢው ለሚገኙ የፖሊስ አካላት፣ 
የትራፊክ ባለሙያዎችና ማስተባበሪያ ጽሕፈት ቤት 
መረጃ በመስጠት ማጋለጥ መቻል አለበት ሲሉ 
አስገንዝበዋል። 

የትኛውም የትራንስፖርት አገልግሎት ሰጪ 
አካል ትክክለኛ ማህተም ያረፈበትን የታሪፍ ዝርዝር 
የሚያሳይ ወረቀት በተሳፋሪዎች ፊት ለፊት ማስቀመጥ 
አለበት ያሉት የሕዝብ ግንኙነት ኃላፊዋ፣ ማኅበረሰቡም 
አገልግሎት ሰጪው አካል በግልጽ ዝርዝሩን የሚያሳይ 

ወረቀት ሳያስቀምጥ የሚጠይቀውን ሒሳብ ያለመክፈል 
መብት እንዳለው አመልክተዋል።

ወይዘሮ ነጻነት፣ የትራንስፖርትም ሆነ የረጅም 
ሰልፍ ችግርን ለመቅረፍ ቢሮው ከተማ አስተዳደሩ 
በሚያደርግለት ድጋፍ በቅርቡ ከነባሮቹ በተጨማሪ 110 
አዳዲስ ዘመናዊ የከተማ አውቶብሶች ግዢ መፈጸሙንና 
180 የሸገር ድጋፍ ሰጭ አውቶብሶችን ውል በማደስ ወደ 
ሥራ አስገብቷል ብለዋል።

አውቶብሶቹም በከተማዋ ረጃጅም መንገዶችንና 
ሕዝብ በብዛት የሚኖርባቸውን የጋራ መኖሪያ ቤቶች 

- በዘርፉ የፍላጎትና አቅርቦት አለመጣጣም የችግሩ መንስኤ ነው

“የአሸባሪው ትሕነግ መሪዎች ውስጣቸው አንዳችም እውነት 
ባለመኖሩ ሕዝብን ፊት ለፊት እያዩ የመናገር የሞራል 

ልዕልናም የላቸውም”

አካባቢዎችን ችግር እንዲያቃልሉ ተደርገው በማሠማራት 
እየተሠራ ነው። በተጨማሪም ችግሩን በቀጣይነት 
ለመቅረፍ በርካታ እቅዶችን የከተማ አስተዳደሩ 
መያዛቸውን ኃላፊዋ አክለው ገልጸዋል።

በፍላጎትና አቅርቦት አለመጣጣም ምክንያት በተለይ 
በሥራ መግቢያና መውጫ ሰዓታት ረጃጅም ሰልፎች 
ይስተዋላሉ ያሉት ወይዘሮ ነጻነት፣ በዚህ ምክንያት 
ነዋሪዎችና የአገልግሎት ሰጪዎች በሰዓት ሥራ ላይ 
እንዳይገኙ  በማድረግ የሥራ ላይ ክፍተትን ከመፍጠሩ 
ባሻገር ለመልካም አስተዳደርና ለስነ-ምግባር ችግር 
መንስዔ መሆኑ እሙን ነው ብለዋል።

አሁን ላይ በዞናዊ እየተሰጠ ያለው የስምሪት ሂደት 
አዋጭነቱ መጠናት እንዳለበት የጠቁሙት ኃላፊዋ፣ 
እንደየችግሩ ለማሠማራት የሚያስችል አሠራር አሁን ላይ 
እንደሌለና አሠራሩም እንደማይፈቅድ ጠቁመዋል።

አስፈላጊ ሲሆን እየታየ የሕዝብ መጉላላትን የሚቀርፍ 
አሠራር ቢበጅ የተሻለ ይሆናል ሲሉ አመላክተዋል።

ወይዘሮ ነጻነት፣ ከዚህ ጋር ተያይዘው ሊፈጸሙ 
የሚችሉ የስርቆትና መገፋፋት ጉዳቶችንም ለመቀነስ 
ከከተማ አስተዳደሩ ጸጥታ ዘርፍ፣ ተራ አስከባሪና ከደንብ 
ማስከበር ጋር በቅንጅት እየተሠራ ያለው ሥራ ወደፊትም 
ተጠናክሮ እንደሚቀጥል አስታውቀዋል።

የአገልግሎት ሰጪ አካላት የአገልጋይነት መንፈስ 
ለማጎልበት ለሹፌሮች፣ ለስምሪት ሠራተኞች ስልጠና 
እየተሰጠ ነው። ነገር ግን ሁሉም ሠራተኞች የአገልጋይነት 
መንፈስን ተላብሰው የማገልገል ግዴታ አለባቸውም 
ብለዋል።

ሙሳ ሙሐመድ

አዲስ አበባ፡- የአሸባሪው ትሕነግ መሪዎች በውሸት 
የኖሩ በመሆኑና ውስጣቸው አንዳችም እውነት ባለመኖሩ 
በሚናገሩበት ወቅት እንኳን ሕዝባቸውን ቀና ብለው ፊት ፊት 
በማየት ለመናገር የሚያስችል የሞራል ልዕልና እንደሌላቸው 
የስነልቦናና የማኅበራዊ ሳይንስ ፕሮፌሰሩ ተናገሩ።

በአዲስ አበባ ዩኒቨርስቲ የማኅበራዊና የስነ-ልቦና 
ትምህርት ክፍል መምህሩ ፕሮፌሰር ሀብታሙ ወንድሙ 
በተለይ ለኢፕድ እንደተናገሩት፣የታፈነው የውድቀት፣ 
የተስፋ መቁረጥ እና የሽንፈት ስሜት በሕወሓት አመራሮች 
ላይ ነግሷል። ይህንን ጭንቀት ከኢትዮጵያና ከዓለም 
አቀፉ ማኅበረሰብ ለመደበቅ በመግለጫ ጋጋታ ሲጠመዱ 
ይስተዋላሉ። ነገር ግን ሕዝቡን ፊት ለፊት ለማየት 
የሚያስችል የሞራል ልዕልና እንኳን የላቸውም።

ሰዎች አንዴ ጊዜ ሁለት ጊዜ ምናልባትም ሶስት ጊዜ 
ልታታልል ትችል ይሆናል፤ ነገር ግን ሁል ጊዜ እየዋሸህ 
መኖር ትዝብት ውስጥ መጣሉ አይቀርም፤ ሰዎችም 
አንዴ ማንነትህን ካወቁ በኋላ ዞር ማለታቸው አይቀርም፤ 
የአሸባሪው ትሕነግ መሪዎችም አሁን አንዳችም የሚያቀርቡት 
ውሸትም አልቆባቸዋል።

“በሠራሁት ሥራ ብዙ አፍሬያለሁ፣ ይሄው ወድቄያለሁ፣ 
አሁን ደካማ ነኝ፣ በጀመርኩት ጦርነት ተሸንፌያለሁ” 
ላለማለትም የያዙትም መንገድ ስህተት መሆኑን እያወቁ 
በማደናገሪያና በተስፋ መቁረጥ ውስጥ ሆነው እርስ በእርሱ 
የሚጋጩ መግለጫዎችን በመስጠት ላይ እንደሆኑም 
ፕሮፌሰር ሀብታሙ ተናግረዋል።

ቡድኑ በአፍራሽነት ስሜት በለኮሰው ጦርነት የትግራይ 
ሕዝብና አንዳንድ የዓለም አቀፍ ማኅበረሰብ ማሳሳቱ 
ሳያንሰው በጦርነቱ የደረሰበትን ሀፍረት፣ ውድቀትና ሽንፈት 
ለመደበቅ የሚያደርጉት መፍጨርጨር አካላዊ ገጽታቸውን 
ለመሰወር የሚጥሩበት መንገድ ያመላክታል ብለዋል።

በተለያዩ መደለያዎች አሳስተውና ገፋፍተው 
ከወንድሞቹ ጋር ለማቃቃር ዓመታት የጨቆኑት ሕዝብ 
ፊት ቀና፣ ፈካ ብሎ መናገር ከባድ ነው ያሉት ፕሮፌሰሩ፣ 
በውስጣቸው እየተመላለሰ ባለበት ውድቀት ከሕዝብና 
ጋዜጠኞች ፊት ተቀምጦ መናገር የከበደባቸው መሆኑን 
ከጄኔራል ታደሰ ወረደና ጌታቸው ረዳ መግለጫዎች ሁኔታና 
አንደበት መገንዘብ ይቻላል ብለዋል።

እንደ ፕሮፌሰሩ ገለጻ፣ “ኢትዮጵያን 
ካላስተዳደርኩ፣ያልኩት ካልሆነ ሀገር ትፍረስ” ብለው 
የሀገር ክህደት ለፈጸሙ የሕወሓት አመራሮች ቀርቶ ተራ 
ወንጀል የፈጸመ ሰው እንኳ ውድቀቱን፣ ኃዘኑን፣ መረበሹን፣ 
መርበትበቱን ፣ ከልብ የመደናገጡን፣ መሸነፉን እና 
ውስጣዊ ብስጭቱን በሕዝብ ፊት ለመግለጽ ይከብደዋል። 
የአሸባሪው በቡድን አመራሮች ላይም እየተንጻባረቀ ያለው 
ስሜት ይሄው ነው።

ይህ ደግሞ በራስና በቡድን አባላትም ዘንድ 
አለመተማመን መኖሩንና በመካከላቸውም መገፋፋት፣ 
መከፋፈልና አለመናበብ እንዳለ ያመለክታል ብለዋል።

በአመራሮቹ መካከልም አለመስማማት፣ አለመናበብና 
በውስን አባላት ጫና ብቻ ወደ ጦርነቱ የገቡበት 
ሁኔታ መኖሩን ከሚሰጡት መግለጫ በቀላሉ መረዳት 
እንደሚቻልም ባለሞያው አክለው ገልጸዋል።

ቡድኑ በቅርቡ በአማራ እና አፋር ክልሎች ላይ ለሦስተኛ 
ጊዜ በከፈተው ወረራ ጠንካራ መከላከል ስለገጠመው 
እንደሚናገረው ወደፊት በመጓዝ የሚፈልገውን ጥፋት 
ማድረስ አልቻለም ያሉት ፕሮፌሰሩ፣ በተደጋጋሚ ለሕዝቡ 
የሚያቀርበው ውሸት እየተነቃበት ሲመጣ አልሞትኩም 
ለማለት ያህል ብቻ አመራሮቹ ስሜታቸውን አፍነው 
የለመዱትን ውሸት ዛሬም ይደጋግማሉ ብለዋል።

ለቡድኑ አባላት ነፍሳቸው ከዝርፊያ ድርና ከሌብነት 
ማግ የተሸመነች የክህደት ኩታ በመሆኗ ፣ ይሉኝታ፣ 
ጸጸትና እውነተኛ ድርድር ከአሸባሪው ትሕነግ ዘንድ ፈጽሞ 
እንደማይገኝም ፕሮፌሰር ሃብታሙ ተናግረዋል።

ለምለም መንግሥቱ 

አዲስ አበባ፡- ኢትዮጵያ ውስጥ የብረታብረት አምራች 
ኢንዱስትሪዎችን የብረት ግብዓት ችግር የሚፈታ በትንሹ 
ለተከታታይ ሁለት ዓመታት ሊውል የሚችል ጥቅም ላይ 
ውለው የተጣሉ የተለያዩ ብረታብረቶች ክምችት መኖሩን 
ማዕድን ሚኒስቴር አስታወቀ። ቁርጥራጭ ብረቶችን 
ለግብዓትነት መጠቀሙ እንደ ሃገር ከሁለት ነጥብ አምስት 
ቢሊዮን ዶላር በላይ ወጪ እንደሚያስቀርም ተጠቁሟል።

የማዕድን ሚኒስትሩ ኢንጂነር ታከለ ዑማና 
የመንግሥት ግዥና ንብረት አስተዳደር ባለሥልጣን ዋና 
ዳይሬክተር አቶ ሐጂ ኢብሣ በጋራ በሰጡት መግለጫ 
እንደገለጹት፤ ኢትዮጵያ ለብረት ግዥ የምታወጣውን 
ከፍተኛ የውጭ ምንዛሪ ለማዳንና አሁን ያለውን የብረት 
አቅርቦት ችግር ለመፍታት የተለያዩ አማራጮችን 
እየተጠቀመች ትገኛለች።

ኢኒጂነር ታከለ እንደገለጹት፤ እርሳቸው የሚመሩትን 
ተቋምና ተጠሪ መሥሪያ ቤቶች ጨምሮ በቀድሞ 
ብረታብረትና ኢንጂነሪንግ (ሜቴክ)፣የሀገር መከላከያ 
ሚኒስቴር፣ ኢትዮ ቴሌኮም እና ቤቶች ልማት አስተዳደር 
በእያንዳንዱ የልማት ድርጅት ውስጥ ብቻ በሚሊዮን ቶን 
የሚቆጠር የብረት ክምችት ይገኛል።

በአጠቃላይ በፌዴራል መንግሥት ተጠሪ ተቋማት፣ 
የልማት ድርጅቶች፣ዩኒቨርስቲዎች፣ ኮሌጆች፣ በሁሉም 
ከተማ አስተዳደሮችና ክልሎች የሚገኙ ከአገልግሎት ውጭ 
የሆኑ ተሽከርካሪዎች፣ ማሽነሪዎች፣ ከአገልግሎት ውጭ 
የሆነው የባቡር ሐዲድ እንዲሁም ቁርጥራጭ ብረቶችን 
መልሶ ጥቅም ላይ ማዋል ከተቻለ አምራች ኢንዱስትሪዎቹ 
ለሚቀጥሉት ሁለት ተከታታይ ዓመታት የግብዓት አቅርቦት 
ችግራቸው ይቀረፋል። እንደ ሀገርም ወደ ሁለት ነጥብ 
አምስት ቢሊዮን ዶላር ወጭ ማዳን ይቻላል።

እንደ ኢንጂነር ታከለ ገለጻ፤ ኢትዮጵያ በ2013 እና 
2014 በጀት ዓመት የብረት ውጤቶችን በግዥ ወደ 
ሀገር ውስጥ ለማስገባት ሁለት ነጥብ አምስት ቢሊዮን 
ዶላር አውጥታለች፤ በሌላ በኩል ደግሞ ከፍተኛ የሀገር 
ሀብት ፈሶባቸው ጥቅም ላይ ውለው የተጣሉ የተለያዩ 
ብረታብረቶች ይገኛሉ። 

መንግሥት ሀብትን በአግባቡ ጥቅም ላይ በማዋል 
ብክነትን ለማስቀረት አዲስ የፖሊሲና የማሻሻያ እርምጃዎችን 
በመውሰድ ወደ ትግበራ ገብቷል ያሉት ኢንጂነር ታከለ፤ 
በዚሁ መሠረትም በተለያየ መንገድ የሚገኙትን ጥቅም ላይ 
የዋሉ ብረታብረቶች ለብረታብረት ፋብሪካዎች በቀጥታ 

                                        -ፕሮፌሰር ሀብታሙ ወንድሙ፡ 
በአዲስ አበባ ዩኒቨርስቲ የማኅበራዊና

 የስነ-ልቦና ትምህርት ክፍል መምህር

ሽያጭ እንዲተላለፉ ተወስኗል ብለዋል። 
እንደ ኢንጂነር ታከለ ገለጻ፤ የብረት ቁርጥራጮች 

ሽያጩ ገንዘብ ሚኒስቴር ባዘጋጀው የመነሻ ዋጋ እና ማዕድን 
ሚኒስቴር በመደበው የፋብሪካዎች የማምረት አቅም 
መሠረት ይከናወናል። የማስፈጸሙ ሥራም በግብረ ኃይል 
የሚመራ ሲሆን፣ በፌዴራል ጠቅላይ ሚኒስትር ጽሕፈት 
ቤት፣ በገንዘብ ሚኒስቴር፣ በማዕድን ሚኒስቴር እንዲሁም 
በክልሎችና በሁለቱ የከተማ አስተዳደሮች በተዋረድ በጋራ 
ይከናወናል። በፌዴራል፣ በክልሎች፣ በሁለቱ ከተማ 
አስተዳደሮች ያለው የመንግሥት መዋቅርም የማስፈጸም 
ግዴታና ኃላፊነት እንዳለባቸው ሚኒስትሩ ገልጸዋል። 

የዘርፉን ችግር በዘላቂነት ለመፍታት በሀገር ውስጥ 
ያለውን የብረት ክምችት በጥናት ተለይቶ ጥቅም ላይ 
እንዲውል የተለያዩ ሥራዎች በመሠራት ላይ መሆናቸውንም 
አመልክተዋል። 

የግዥና ንብረት አስተዳደር ባለሥልጣን ዋና 
ዳይሬክተር አቶ ሐጂ ኢብሣ በበኩላቸው እንደገለጹት፤ 
ማሻሻያው ለ169 የፌዴራል ተቋማትና ለ36 የመንግሥት 
ልማት ድርጅቶች እንዲደርስ ተደርጓል። ከማሻሻያው ጋር 
በተያያዘም ከአዲስ አበባ ከተማ አስተዳደር፣ ከተለያዩ 
ክልሎች ጋር ውይይት ተደርጓል። 

ጥቅም ላይ ውለው የተጣሉ ብረታ ብረቶችን 
ለአምራች ኢንዱስትሪው ጥቅም ላይ እንዲውል መደረጉ 
ንብረቱን በሽያጭ ለሚያስረክበውም የገቢ ምንጭ 
ከመሆኑ በተጨማሪ የአካባቢ ጽዳትንም ለመጠበቅ 
ዘርፈ ብዙ ፋይዳ እንዳለው የጎላ ነው ያሉት አቶ 
ሐጂ፤ ለእያንዳንዱ የግብዓት ዓይነትም የዋጋ ተመን 
መውጣቱንና በተተመነው ዋጋ መሠረትም ሽያጩን 
መፈጸም እንደሚቻል ገልጸዋል። 

ለአምራች ኢንዱስትሪው ለሁለት ዓመታት የሚበቃ  
የቁርጥራጭ ብረቶች ግብዓት መኖሩ ተጠቆመ
- 2.5 ቢሊዮን ዶላር የውጭ ምንዛሪ ያስቀራል

ኢንጂነር ታከለ ዑማ



ገጽ 4

ዜና

         አዲስ ዘመን  ሰኞ ጥቅምት 7 ቀን 2015 ዓ.ም

ከ1ኛው ገጽ የዞረ

ከ1ኛው ገጽ የዞረ

የብሔራዊ የሰንደቅ ዓላማ ቀን በዓል በተለያየ መልኩ 
በየዓመቱ እየተከበረ አስራ አራት ዓመታትን ያስቆጠረ 
ሲሆን ሀገራዊ ወቅታዊ ሁኔታን በዋጀ በፌደራል፣ 
በክልሎችና በሁለቱም የከተማ አስተዳደር ከተሞች 
ከሰንደቅ ዓላማ መርሆዎች ጋር ተገናዝቦና ሀገራዊ 
ሪፎርሙን በሚያስቀጥሉ ውይይቶች ታጅቦ በየተቋማቱ 
እንደሚከበርም ምክር ቤቱ በመግለጫው አስታውቋል።

የውስጥ ቅጥረኛ ተላላኪዎቻቸውን ይዘው በቅርብም 
ከሩቅም ያሉ የውጭ ጠላቶቻችን አቅደውና ተናበው 
ብሔራዊ አንድነታችንን እና ሉዓላዊነታችንን አደጋ ላይ 
ለመጣል እየሠሩ ባሉበት በዚህ ወቅት የሰንደቅ ዓላማ 
ቀን መከበሩ ለኅብረብሔራዊ አንድነታችን መጠናከር፣ 
ለሉዓላዊነታችን መከበርና ይበልጥ ብሔራዊ መነቃቃትን 
ለመፍጠር ትልቅ ትርጉም የሚኖረው ሲሆን ለሀገር ክብርና 

“ሰንደቅ ዓላማ...
ጥቅም ሁላችንም እንደዜጋ የበኩላችንን ለመወጣት 
በሰንደቅ ዓላማ ፊት ዳግም ቃላችንን የምናድስበት ዕለት 
ይሆናል ብሏል ምክር ቤቱ በመግለጫው። 

ስለሆነም የብሔራዊ ሰንደቅ ዓላማ በዓሉ በኢፌዴሪ 
የሕዝብ ተወካዮች ምክር ቤት መሪነት በመላው ሀገሪቱ 
የሚከበር ሲሆን በፌደራል የመንግሥት ተቋማት፣ 
በክልሎችና በሁለቱም ከተማ አስተዳደሮች፣ በመከላከያ 
ሠራዊት ካምፖች እንዲሁም በኤምባሲዎችና የኢትዮጵያ 
ሚሲዮኖች በተመሳሳይ ሰዓት ከረፋዱ 4፡30 ላይ ሰንደቅ 
ዓላማ በመስቀልና በሰንደቅ ዓላማ ፊት ቃለ መሐላ 
በመፈፀም ሥነ-ሥርዓት እንዲሁም በተለያዩ ዝግጅቶች 
በደማቅ ሁኔታ እንደሚከበር ምክር ቤቱ አስታውቋል።

የዘንድሮው የሰንደቅ ዓላማ ቀን “ሰንደቅ ዓላማችን 
የብዝኃነታችን መገለጫ የሉዓላዊነታችን ምሰሶ ” በሚል 
መሪ ቃል ይከበራል።

ከፎረሙ ተሳታፊዎች ጠንካራ ውይይት እና ክርክር 
በኋላ ምላሽ እና ማብራሪያ የሰጡት አቶ ኃይለማሪያም 
ደሳለኝ ያለፈው ታሪካችን ሊያስተምረን ይገባል፤ 
ስለችግሮቻችን ማንንም አንወቅስም፤ መውቀስ ካለብን 
ራሳችንን ነው ብለዋል። 

በኢትዮጵያ በአክሱም ዘመን የነበረንን ስልጣኔ 
ተመልከቱ፤ በግብጽ የነበረንን የቀደመ ስልጣኔ አስቡ፤ 
ችግራችን የነበረንን ጥንታዊ ስልጣኔ እና ታሪክ በተገቢው 
መንገድ ለልጆቻችን አለማስተማራችን ነበር ያሉት አቶ 
ኃይለማርያም አሁን ላይ ግን ለልጆቻችን ከማስተማራችን 
በፊት ስለራሳችን የተሳሳተውን እይታችንን ማረም 
ይገባናል ብለዋል። 

ላለፉት 40 እና 50 ዓመታት አሜሪካ ለሀገሬ 
ኢትዮጵያ በመቶ ሚሊየኖች የሚቆጠር ዶላር አውጥታ 
ምግብ እረድታ ይሆናል፤ ነገር ግን አሜሪካ የረዳችን 
ከችግራችን በምንወጣበት መንገድ አልነበረም ብለዋል። 
ግብርናችን እንዲሻሻል፣ ቴክኖሎጂ እንድንጠቀም እና 
የተሻሻለ አሠራርን እንድንተገብር ተደጋጋሚ ድጋፍ 
የጠየቅናት አሜሪካ በፖሊሲ ሰበብ ፈቃደኛ አልነበረችም 
ብለዋል። 

"ኢትዮጵያዊቷ ንግስት ሳባ ወደ መካከለኛው ምሥራቅ 
ተሻግራ እንደ ሀገር ንጉስ ሰለሞንን ስትጎበኝ አሜሪካ እንደ 
አህጉርም እንደ ሀገርም አትታወቅም ነበር" ያሉት አቶ 
ኃይለማሪያም ከኋላ እየመጡ ለሚቀድሙን ሁሉ እርግጥ 
ነው ኃላፊነቱን መውሰድ ያለብን ራሳችን ነን ብለዋል። 
የጣና ፎረም መንፈስም ችግርን እንዲህ በግልፅ ተናግሮ 
በጋራ እና በትብብር መፍትሔ መፈለግ ነው ብለዋል። 

10ኛው የጣና ፎረም በተለያዩ ጉዳዮች ዙሪያ ለሶስት 
ቀናት ሲመክር ከቆየ በኋላ በትናንትናው እለት ተጠናቋል።

ሳሙኤል ወንደሰን

አዲስ አበባ፦ በኢትዮጵያ ለመጀመሪያ ጊዜ 
የተከፈተው የሳይንስ ሙዚየም የጥላቻ ሐውልትን 
በማስወገድ የሳይንስ ሐውልትን ወደ ማቆም የሚያሸጋግር 
ድልድይ ነው ሲሉ በስፔስ ሳይንስና ጂኦስፓሻል 
ኢኒስቲትዩት የሥነ ትዕይንተ ዓለም ተመራማሪ ዶክተር 
ሻምበል ሳህሉ ገለጹ።

እንደ ዶክተር ሻምበል ገለፃ፤ በኢትዮጵያ ቀደም 
ሲል ትውልድን ከሚያሻግሩ የተስፋ ሐውልቶች ይልቅ 
ኅብረተሰቡ እየተከፋፈለ እንዲኖር የሚያደርጉ የልዩነትና 
የጥላቻ ሐውልቶች ሲገነቡ ነበር። ነገር ግን ከቅርብ ጊዜ 
ወዲህ ከዚህ በተቃራኒው ለነገ ትልቅ ብርሃን የሚሆኑ 
የተስፋ ሐውልቶች መገንባት ጀምረዋል።

አብርኆት ቤተ መጽሐፍትና የሳይንስ ሙዚየም 
ለዚህ ትልቅ ማሳያ ናቸው ያሉት ዶክተር ሻምበል፤ እነዚህ 
ሥራዎች ቀጣዩ ትውልድ ከልዩነት ይልቅ አንድነት፤ 
ከጥላቻ ይልቅ ፍቅርን ይዞ ወደ ወደስልጣኔና እድገት 
እንዲሄድ የሚመሩ መንገዶች ናቸው፤ በዚህም መንግሥት 
የማኅበረሰቡ አይን እንዲከፈት የሚያደርገው እንቅስቃሴ 
የሚደነቅ ነው ብለዋል። 

አሸባሪው ትሕነግ በሳይንስ ያለምንም ጦር መሣሪያ 
ሀገርን ማፍረስ እንደሚቻል ስለሚያውቅ ማኅበረሰቡን 
ከአንድነት ይልቅ ልዩነትን ጠንቅቆ እንዲያውቅ 
ሁኔታዎችን ሲያመቻች ነበር ያሉት ዶክተር ሻምበል፣ 
አሸባሪው ቡድን አንድነትን ከማጉላት ይልቅ በሰዎች 
መካከል ልዩነት እንዲኖር ያደረገውን እንቅስቃሴ 
ለመለወጥ ኅብረተሰቡ የበኩሉን አስተዋጽዖ ሊወጣ 
ይገባል ብለዋል። 

አሸባሪው ትሕነግ ስልጣን ላይ በነበረበት ወቅት 
የመገንጠል አስተሳሰብን በሀገሪቷ እንዲንጸባረቅና 
እንዲተገበር ያደረገ ነው ያሉት ዶክተር ሻምበል፣ አሁን 
ባለው የለውጥ ጉዞ መንግሥት የማኅበረሰቡን አስተሳሰብ 
ለመለወጥ የአብርኆት ቤተ መጽሐፍት፣ የሳይንስ 
ሙዚየም፣ የአንድነት ፓርክና መሰል ሥራዎችን እየሠራ 
መሆኑን አስታውሰዋል።

አሸባሪው ትሕነግ በኢትዮጵያ ላይ የተዛባ ትርክቶችን 
በመፍጠርና በማጉላት ሰዎች የተማሩትን ከመተግበር 
ይልቅ የመንግሥት ጥገኛ እንዲሆኑ በማድረግ የሀገሪቷን 

እና የተፈጥሮ ሃብት አጠቃቀም ጉድለት ሲፈትኗት 
ዘልቀዋል።

ከቅርብ ጊዜ ወዲህ በፓን አፍሪካኒዝም ንቅናቄ እና 
መንፈስ የሚቀነቀነው "ለአፍሪካዊ ችግሮች አፍሪካዊ 
መፍትሔ" የአህጉሪቷን ውጫዊ ተፅዕኖዎች በመቀነስ 
እና በመቋቋም በኩል ልዩነት ይፈጥራል ተብሎ ተስፋ 
ተጥሎበታል ብለዋል። 

የጸጥታው ምክር ቤት የአፍሪካ ቀንድ ልዩ መልዕክተኛ 
አምባሳደር ሃናህ ቴታህ፣ በአፍሪካ ቀንድ የአሜሪካ ልዩ 
መልዕክተኛ አምባሳደር ማይክ ሃመር እና አምባሳደር 
ባንኮሌ አድዮ ለተወያዮቹ መነሻ ሃሳብ አቅርበዋል። 

አሜሪካ "ለአፍሪካ ችግሮች አፍሪካዊ መፍትሔ" 
መሳካት ድጋፍ ታደርጋለች ያሉት በአፍሪካ ቀንድ 
የአሜሪካ ልዩ መልዕክተኛ አምባሳደር ማይክ ሃመር ለዚህ 
ማሳያ የሰሜን ኢትዮጵያ ግጭት በአፍሪካ ኅብረት ጥላ 
ስር በሚደረግ ንግግር እንዲፈታ ሙሉ ድጋፏን ማሳየቷ 
ነው ብለዋል። 

ለአፍሪካ ሀገራት ፈተና እና ችግሮች ከአሜሪካ የተሻለ 
ድጋፍ ያደረገ ሀገርም አህጉርም ያለ አይመስለኝም ያሉት 
ልዩ መልዕክተኛው ኢትዮጵያን ጨምሮ ለበርካታ አፍሪካ 
ሀገራት የምግብ እጥረት በሚሊዮን የሚቆጠር ዶላር 
አውጥታ ድጋፍ አድርጋለች ብለዋል፤ ሆኖም የአምባሳደሩ 
ንግግር በፎረሙ ተሳታፊዎች ዘንድ ተቃውሞ ገጥሞታል፡

ልዩ መልዕክተኛው አያይዘውም የአሜሪካ መንግሥት 
ለአፍሪካ ችግሮች የተመረጡ የመፍትሔ ሃሳቦችን እያነሳ 
ተግብሩ አይልም፤ ነገር ግን የምታመነጩትን የመፍትሔ 
ሃሳቦች ለመተግበር ድጋፍ ያደርጋል ብለዋል። አፍሪካ 
ለችግሮቿ ኃላፊነት መውሰድ ያለባትም ራሷ አፍሪካ ናት 
ብለዋል። 

ከ1ኛው ገጽ የዞረ
ትምህርት ጨርሰው ወደ ቤታቸው ሲመለሱ የሰንደቅ 
ዓላማ መዝሙር በመዘመር በክብር በመስቀልና 
በማውረድ ነው። 

በሠራዊቱ የሚዘመረው ሰንደቅ ዓላማ የመዝሙር 
ድምጽ ሲሰማ ንጉሡን ጨምሮ ኅብረተሰቡ በያለበት 
ለክብሩ ይቆማል። በዚህ መልኩ የነበረው ክብር ሰንደቅ 
ዓላማ ጨርቅ ነው በሚል የተዛባ እሳቤ እንዲቀንስ 
ተደርጎ ነበር። ነገር ግን አሁንም የኢትዮጵያ የቁርጥ ቀን 
ልጆች በዱር በገደሉ የሚዋደቁት የኢትዮጵያ ሰንደቅ 
ዓላማ ጨርቅ ሳይሆን ማንነትና የአገር ሉዓላዊነት መለያ 
መሆኑን አሳይተዋል ብለዋል።

እንደ ልጅ ዳንኤል ገለጻ፤ የሰንደቅ ዓላማ ጉዳይ 
በቀላሉ የሚታይ አይደለም፤ በኢትዮጵያ ሕዝብ 
አጥንትና ደም መስዋዕትነት የመጣ የሀገር ክብር መገለጫ 
ነው። በመሆኑም በየዓመቱ በዓሉ መከበሩ ሲያንስ እንጂ 
የሚበዛ አይደለም። 

የሰንደቅ ዓላማ ማንነትና ትልቅነት ትርጉሙ ከፍተኛ 
መሆኑን በየጊዜው ለትውልዱ ማስተማር  እንደሚገባ 
የገለጹት ፕሬዚዳንቱ፤ ስለሰንደቅ ዓላማ ሲወራ 
የኢትዮጵያን ታሪክ ወደ ኋላ ሂዶ ማሰብና መመርመር 
አስፈላጊ ነው፤፡ የትናንት ታሪካችን በደንብ ካወቅን 
ለሰንደቅ ዓላማ ያለንን ክብር በመጨመር ከዚህ የበለጠ 
ልናከብረው ይገባል። 

 መንግሥታት በተለዋወጡ ቁጥር ስለ ሰንደቅ ዓላማ 
ኅብረተሰቡ ያለውን ግንዛቤ አዛብተውታል ያሉት ልጅ 
ዳንኤል ጆቴ፤ ቀደም ሲል ታሪክ አዋቂው እንዲገደል፤ 
ተተኪው ታሪክ እንዳያውቅ ተከልክሎ ነበር። አሁን 

‹‹የሰንደቅ ዓላማን ምንነት...
ላይ መሰብሰብ ጀምሯል። እርስ በእርስ ሊያጋጩን 
የሚችሉ ነገሮች ሁሉ  መንግሥት በሚወስደው ትዕግሥት 
የተሞላበት አካሄድ ችግሩ እየተቀረፈ እየመጣ ነው 
ብለዋል። 

ኢትዮጵያ ውስጥ መቃወም ኃጢያት መሆን 
የለበትም፣ከመቃወም መማር እንደምንችልና ተስማምተን 
አገሪቷን  ማሳደግ አስፈላጊ መሆኑን ልንገነዘብ ይገባል 
ሲሉም ተናግረዋል።

 አሁን ያለው ትውልድ ከበፊቱ ትውልድ ስለአገሩ 
የበለጠ ግንዛቤ አለው። ስለዚህ ራሱን ሲፈትሽ አገሪቷ 
ምን እንደምትፈልግ ሊገባው ጀምሯል። ሰንደቅ ዓላማችን 
አባትና እናቶቻችን ከምንወዳቸው የበለጠ አክብረነው 
ለሚመጣው ትውልድ በክብር ማስተላለፍ መቻል 
ያስፈልጋል ሲሉ ፕሬዚዳንቱ ገልጸዋል። 

የሰንደቅ ዓላማን ክብርና ታላቅነት ለትውልዱ 
በየትምህርት ቤቱ ማስተማር ይገባል። ሰንደቅ ዓላማ 
የፖለቲካ ሀሳብ ማራመጃ መሆን የለበትም። ዓመት በዓል 
በተከበረ ቁጥር የተለያዩ ሰንደቅ ዓላማዎችን  እያወጣን 
ማደናገር አስፈላጊ አይደለም። ይህን የሚያደርጉ አካላት 
ኢትዮጵያ እንደ አገር እንዳትቀጥል የሚፈልጉ ናቸው። 
ከዚህ ወጣቱ ተገንዝቦ ለአገሩ የሉዓላዊነት ክብር መገለጫ 
የሆነውን ሰንደቅ ዓላማ ለፖለቲካዊ ሀሳብ ማራመጃነት 
ከማዋል ራሱን ሊቆጥብ እንደሚገባ ልጅ ዳንኤል ጆቴ 
ጠቁመዋል።  

15ኛው የብሔራዊ ሰንደቅ ዓላማ ቀን ‹‹ ሰንደቅ 
ዓላማችን የብዝኃነታችን መገለጫ የሉዓላዊነታችን ምሰሶ 
ነው›› በሚል መሪ ቃል በዛሬው ዕለት ይከበራል።

አፍሪካ የተፈጥሮ ሀብታም... 

ውብሸት ሰንደቁ

አዲስ አበባ፡- ኢትዮጵያ አንዳንድ የበለጸጉ ሀገራት 
የሳይበር ምሕዳሩን ተጠቅመው የሚያደርጉትን የቅኝ 
ግዛት ሙከራ እና የኢኮኖሚ ጫና ለመከላከል እየሠራች 
መሆኑን የኢንፎርሜሽን መረብ ደህንነት አስተዳደር 
ገለጸ።

የኢንፎርሜሽን መረብ ደህንነት አስተዳደር ዋና 
ዳይሬክተር አቶ ሶሎሞን ሶካ እንደገለፁት፤ ታዳጊ ሀገራት 
የቴክኖሎጂ ጥገኛ በመሆናቸው የተነሳ ከባድ የሀገራቱ 
ምሥጢሮች ያለፈቃዳቸው እየወጡ ነው። 

አብዛኛዎቹ በማደግ ላይ ያሉ ሀገራት የሚጠቀሙት 
ቴክኖሎጂ ከሌሎች ሀገራት በግዥ ወይም በድጋፍ ሥም 
የሚገቡ በመሆናቸው የቴክኖሎጂው ባለቤት በሆኑ 
ሀገራት ቅኝ ግዛት ሥር እንዲወድቁ አድርጓቸዋል። 

ኢትዮጵያን ጨምሮ የተለያዩ ታዳጊ ሀገራት 
በገዙትና በተለገሱት ቴክኖሎጂዎች ምክንያትም የሀገራቱ 
ከባድ ምስጢሮቻቸው በቴክኖሎጂው ፈጣሪዎች እጅ 
ስለሚወድቅ የብሔራዊ ደህንነታቸውና ሀገራዊ ክብራቸው 
ለአደጋ የተጋለጠ ከመሆኑም ባሻገር በኢኮኖሚያቸው ላይ 
ከፍተኛ ጫና እየተደረገባቸው ነው።

እንደ አቶ ሶሎሞን ገለፃ፤ ከቴክኖሎጂ ጥገኝነት 
ባልተናነሰ በአዳጊ ሀገራት ያለው የሳይበር ምሕዳሩን 
የመጠቀም ክህሎት ማነስ የአጠቃቀም ክፍተቶች 
ምክንያት የሀገራቱ ሉዓላዊነት ጥያቄ ውስጥ ከመውደቁም 
ባሻገር ከፍተኛ ኪሳራዎች እየደረሱ ይገኛል። 

በአፍሪካ በተፈጠረው የሳይበር ደህንነት የአጠቃቀም 
ክፍተት እና ጥገኝነት ምክንያት ከተፈጠረው የቴክኖሎጂ 
ቅኝ ግዛት ባሻገር በአህጉሪቱ ኢኮኖሚ ላይ ከፍተኛ 
ጫና ተፈጥሯል። በሳይበር ጥቃት ምክንያት አፍሪካ 

በየዓመቱ ከአራት ቢሊዮን ዶላር በላይ ገንዘብ እንድታጣ 
እየተደረገች ነው። 

የቴክኖሎጂ መስፋፋትና ዕድገት በሀገራት የጂኦ-
ስትራቴጂካዊ የአስተሳሰብ ለውጥ ሂደት ውስጥ 
ከቀዳሚዎቹ ጉዳዮች ውስጥ አንዱ እንዲሆን አድርጎታል 
ያሉት አቶ ሶሎሞን፤ ሀገራት የሳይበር ቴክኖሎጂ ዘርፍ ልቆ 
በመገኘት በሌሎች ሀገራት ላይ ፖለቲካዊ፣ ኢኮኖሚያዊ፣ 
ወታደራዊ፣ ዲፕሎማሲያዊና ሥነልቦናዊ ጫና ለመፍጠር 
እልህ አስጨራሽ ፉክክር በማድረግ ላይ ናቸው ብለዋል። 

እንደ አቶ ሶሎሞን ገለፃ፤ በሳይበር ቴክኖሎጂ ጀማሪና 
በሌሎች ሀገራት ቴክኖሎጂዎች ላይ ጥገኛ የሆኑ ሀገራት 
ምንም እንኳ ዘርፉ የፈጠራቸውን መልካም አጋጣሚዎች 
ተጠቃሚ ቢሆኑም የምሕዳሩ ፈጣሪ በሆኑ ሀገራት 
ከፍተኛ ለሆነ የብሔራዊ ደህንነት ስጋት ተጋላጭ ሆነዋል።

በአሁኑ ጊዜ የአንድን ሀገር ሉዓላዊነት ከሚፈታተኑት 
ዐበይት ጉዳዮች መካከል ዋነኛው የሳይበር ደህንነት ጉዳይ 
መሆኑ አከራካሪ ጉዳይ አይደለም ያሉት ዳይሬክተሩ፤ 
ሳይበር በባህሪው ድንበር የማይገድበው፣ ውስብስብ 
እና ኢ-ተገማች መሆኑ አንድ ሀገር የሳይበር ቴክኖሎጂ 
ባለቤትነት ካላረጋገጠ ሀገራዊ ሉዓላዊነቱን እና ብሔራዊ 
ጥቅሙን ማስጠበቅ የማይችልበት ደረጃ ላይ ተደርሷል 
ብለዋል። 

በመሆኑም የኢትዮጵያ መንግሥት የሕዝቡን 
የሳይበር ንቃተ ሕሊና በማሳደግ፤ በሀገር ውስጥ የለሙ 
መተግበሪያዎችን በመጠቀም እና በዘርፉ ብቁ የሰው 
ኃይል ለማፍራት የሚያስችል ምቹ ሁኔታዎችን በመፍጠር 
እንዲሁም ሌሎች መሰል እርምጃዎች በመውሰድ የሳይበር 
ጥቃቶችን ለመቀነስ ብሎም ሉዓላዊነትን ለማስከበርና 
የኢኮኖሚ ጫናዎችን ለመመከት እየሠራ መሆኑን ዋና 
ዳይሬክተሩ ጠቁመዋል።

ኢትዮጵያ፣ የሳይበር ምሕዳሩን በመጠቀም የሚደረጉ 
የኢኮኖሚ ጫናዎችን ለመከላከል እየሠራች ነው

“የሳይንስ ሙዚየሙ የጥላቻ ሐውልትን አስወግዶ 
የሳይንስ ሐውልትን የሚያቆም መሸጋገሪያ ድልድይ ነው”

- ዶክተር ሻምበል ሳህሉ 
የሥነ ትዕይንተ ዓለም ተመራማሪ

የትምህርት ሥርዓት እንዲበላሽ አድርጓል። የሳይንስ 
ሙዚየሙ በቡድኑ የተከሰቱና የተፈጠሩ ችግሮች 
እንዲፈቱና የማኅበረሰቡ አዕምሮ እንዲለውጥ የበኩሉን 
አስተዋጽዖ ይኖረዋል ብለዋል።

ሙዚየሙ በማኅበረሰቡ አዕምሮ ውስጥ 
የተጨመረውን መርዝ ለማውጣትና ያደገች ኢትዮጵያን 
ለመፍጠር የሚያስችል ጠቋሚ ምሰሶ ነው ያሉት ዶክተር 
ሻምበል፣ የወደ ፊቱ ትውልድ ሳይንሳዊ ዘይቤዎችን 
ተከትሎ ዘመናዊ ሕይወት እየኖረ እንዲያልፍና 
እንዲያውቅ እንዲሁም ታሪኩን እንዲመረምርና የወደ 
ፊቱን ተስፋ እንዲያመቻች የሚያደርግ ነው ብለዋል። 

ሙዚየሙ ለኢትዮጵያ ብቸኛና ዘርፈ ብዙ ፋይዳ 
ያለውና አንድ ማኅበረሰብ የራሱን ባህል፣ እሴትና 
አስተሳሰብ እንዲመረምር ያስችለዋል። አስተሳሰቡ በጎና 
መጥፎ ቢሆንም ሀገርን በተፈለገው መጠን ለማሳደግ 
የማኅበረሰብን አስተሳሰብ ሳይንሳዊ በሆነ መልኩ 
ማስተማርና መቀየር አስፈላጊ ነው ሲሉም ተናግረዋል። 

አሸባሪው ትሕነግ የራሱን የሆነ መጥፎ አስተሳሰብ 
በትውልዱ ላይ አስተላልፎ ቢሄድም በሳይንስ 
ሙዚየሙ በሚቀርቡ ቴክኖሎጂዎች የሕፃናትን አዕምሮ 
በምክንያታዊ አስተሳሰብ መለወጥ ይቻላል።

አሁን ጦርነት የሚካሄደው በአካል ብቻ ሳይሆን 
በአዕምሮ ጭምር በመሆኑ አንዳንድ ሀገራት አፍሪካን 
ለመቆጣጠር በሚሠሯቸው ፊልሞችና የቴክኖሎጂ 
ውጤቶች አማካኝነት ትውልድ ላይ ተጽዕኖ እያሳደሩ 
ይገኛሉ። 

በእነሱ ተፅዕኖ ላለመውደቅ ያልተገደበ አስተሳሰብ 
አስፈላጊ ነው። ያልተገደበ አስተሳሰብ ያለው 
ኅብረተሰብ በጠፈሩ ያለውን ያልተገደበ ሃብት መጠቀም 
ይችላል ያሉት ዶክተር ሻምበል፣ የሳይንስ ሙዚየሙ 
ኅብረተሰቡንና ጠፈሩን ለማገናኘት የሚስችል ድልድይ 
ነው ብለዋል። 

ሙዚየሙ ትውልዱ በትምህርት ጎበዝ እየሆነ ሲሄድ 
በጠፈሩ ዓለም ያለውን ያልተገደበ ሃብት በመጠቀም 
ኢትዮጵያ በኢኮኖሚ፣ በማኅበራዊና በፖለቲካዊ 
ዘርፎች ብቁና ከሌላው ዓለም ጋር መወዳደር የምትችል 
ያደርጋታል። ኢትዮጵያ ወደ ምትፈልገው ደረጃ 
ለመድረስ የሳይንስ ሙዚየሙ ዓይነት እንቅስቃሴዎች 
መበራከት ይኖርባቸዋል ብለዋል። 

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው። በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።   ነፃ

 
ሃሳ
ብ

ሰንደቅ ዓላማ የአንድ ሉዓላዊት ሃገር እና ሕዝቦቿ የማንነት፣ የአሸናፊነት፣ የክብር፣… መገለጫ ሆኖ ይወከላል። አንድ 
ሃገር በሰንደቋ ትወከላለች፤ ሕዝቦችም በሰንደቃቸው ይደምቃሉ፤ ስለ ሰንደቃቸውና ሃገራቸው ክብር ሲሉም እስከ ሞት 
የሚደርስ ዋጋን ይከፍላሉ። ይህ ያለምክንያት የሚሆን አይደለም፤ ዜጎች ሰንደቃቸውን ጠባቂ፤ ሰንደቋም ስለ ወከለቻቸው 
ሕዝቦች ሕያው ወካይ የመሆን ትስስር ስላላቸው ነው። ይህ በደምና አጥንት ዋጋ ላይ የሚመሠረት የሰንደቅ ክብርና ፍቅር 
ደግሞ ለየሃገራቱ ሕልውና ሲባል በተከፈለ ዋጋ ልክ የሚገለጽ ነው።

ኢትዮጵያና ኢትዮጵያውያን ደግሞ ስለ ሰንደቅ ዓላማቸው ክብር የከፈሉት ዋጋ ሲታሰብ አንዱ ለአንዱ ያለው ፍቅርና 
ውክልና ምን ያህል ጥልቅና ከስሜት ጋር የተሳሰረ እንደሆነ ለመረዳት አያዳግትም። ለዚህም ነው ኢትዮጵያ እና አረንጓዴ፣ 
ቢጫና ቀይ ቀለም ያለው ባለዓርማ ወካይ ሰንደቋ በኢትዮጵያውያን ዘንድ በእንባ እንኳን መግለጽ የማይችሉት ጥልቅ ሲቃ 
ውስጥ የሚከታቸው። ኢትዮጵያውያን ስለ ሃገር ክብርና ሉዓላዊነት ሲዋደቁ ሰንደቃቸውን ከፍ አድርገው ብቻ ሳይሆን 
በልባቸው አትመው ነው። ይሄ በልብ ያለ የሰንደቅ ዓላማ ክብር የማይቻል የሚመስለውን ገድል በዓድዋ ተራሮች ላይ 
ፈጽመው ለአፍሪካም ብሎም ለመላው ጭቁን ሕዝቦች የነጻነትን ችቦ እንዲለኩሱ አስችሏቸዋል።

ይሄ የሰንደቅ ዓላማ ፍቅርና ክብር ልዕልናቸው የፈጠረላቸው ከፍታ ነው ስለ አገር ሕልውና፣ ስለ ሰንደቅ ዓላማቸው 
ክብር የሚከፈለውን ማናቸውንም ዋጋ ለመክፈል የተዘጋጁ ሆነው በሙሉ ልብና ወኔያቸው ዘመናትን ተሻግረው ዛሬ ላይ 
የተገኙት። ይሄ ስለ ሰንደቅ ዓላማቸው ክብር የከፈሉት ዋጋ ነው ተመዝኖና ለሌሎች ጭቁን ሕዝቦች የጨለማ መሻገሪያ 
ቀንዲል ሆኖ በመገኘቱ፤ የኢትዮጵያን ሰንደቅ ዓላማ ቀለማት በርካቶች ተከትለውት የራሳቸውን ሰንደቅ ዓላማ መፍጠርና 
ኢትዮጵያን የነጻነታቸው ምልክት እንድትሆን ከፊት ማስቀደማቸው። ይሄው የሰንደቅ ዓላማ ክብር በወለደው የነጻ 
ሉዓላዊነት እሳቤ መነሻዋ የአፍሪካ አንድነት ድርጅት (የአሁኑን የአፍሪካ ኅብረት) ስለ አፍሪካውያን ነጻ መሆን ካላት መሻት 
የተነሳ ግንባር ቀደም ሚናዋን አበርክታ እውን እንዲሆን ያደረገችው።

እነዚህና መሰል የኢትዮጵያ እና ኢትዮጵያውያን ከሰንደቅ ዓላማቸው ጋር ያላቸው ብርቱ ቁርኝትና ፍቅር 

ሰንደቅ ዓላማችን የክብራችንና 
የአሸናፊነታችን መገለጫ ነው!

ታዲያ፤ኢትዮጵያ በየዘመናቱ ከውስጥም ከውጪም የሚቃጣባትና የሚሰነዘርባትን የጠላቶች በትር በብቃት ለመመከትና 
አሳፍሮ ለመመለስ ያስቻለ ሕያው ቃልኪዳን ሆኖ አለ። ኢትዮጵያውያን በአገራቸው ሕልውና ላይ የመጣ ወራሪን አሳፍረው 
ሲመልሱ፤ የኢትዮጵያን አንድነት ለመናድ ከውስጥ የሚነሱ ባንዳዎችን አደብ ለማስያዝ ቆርጠው ሲነሱ፤ ሰንደቅ ዓላማቸውን 
ጨብጠው ቃላቸውን በመሐላ በማሰር ነው ፍቅር በወለደው እንባ ታጅበውና ሰንደቃቸውን ከፍ አድርገው የሚተምሙት። 
በዚህም ሃገራቸውን ሳያስደፍሩ፤ ሰንደቃቸውን ከክብሯ ዝቅ ሳያደርጉ ለራሳቸው ጀግንነትን፤ ለሌሎች ደግሞ የብርታት 
ምንጭነትን እንደጨበጡ ናቸው።

ይሁን እንጂ ይሄን የኢትዮጵያን እና የኢትዮጵያውያን ከፍታ፣ የሰንደቃቸው ክብር እንደ እሾህ የሚወጋቸው፣ እንደ እቶን 
የሚለበልባቸው የውስጥና የውጪ ጠላቶች፤ ኢትዮጵያውያን የአንድነታቸው ማህተም፣ የነጻነታቸው ምልክት የሆነውን 
ሰንደቅ ዓላማቸውን ዝቅ ለማድረግ፤ በሰንደቅ ዓላማቸው የጋራ መግባባት እንዳይኖራቸው ለማድረግ በተለይ ከ2010 
ዓ.ም በፊት ባሉት 27 ያህል ዓመታት በመንግሥታዊ መዋቅር በታገዘ መልኩ ሲሠሩ ቆይተዋል። በዚህም ኢትዮጵያውያን 
በጋራ እኩል ቀና ብለው የሚመለከቱላት፤ እኩል ዋጋ ከፍለው የሚያስከብሯት፤ እኩል በፍቅሯና በክብሯ የሚያነቡላት፣… 
እንዳይሆኑ ለማድረግ በብዙ ጥረዋል።

ይሁን እንጂ እነዚህ የሃገርና ሕዝብ ጠላቶች እንደ ምኞትና ሥራቸው ሊሆንላቸው አልቻለም። ምክንያቱም ምንም 
እንኳን የጋራ የሆነ ስምምነት የለንም የሚል ቅሬታ ቢነሳም፤ ኢትዮጵያውያን ሰንደቅ ዓላማቸውን ከክብሯ ዝቅ እንድትል 
ለሚሻ የትኛውም ኃይል ዕድል የሚሰጡ አልሆኑም። ይሄንንም፣ እኩያኑ ከፋፍለን አንድ እንዳይሆኑና እንዳይግባቡ 
አድርገናቸዋል ብለው ባሰቡበት ወቅት ሃገር ሊያፈርሱ፣ ሰንደቋን ሊያዋርዱ በተነሱበት ወቅት፤ ኢትዮጵያውያን በዚህችው 
ሰንደቅ ዓላማቸው ተማምለውና አስቀድመው በጋራ ዋጋ ከፍለው ሃገራቸውን አድነዋል፤ ሰንደቃቸውንም አስከብረዋል።

 ይህ የማይዋዥቅ የኢትዮጵያውያን የሰንደቅ ዓላማቸው ክብርና ፍቅር ነው። ሆኖም ይሄ ጥልቅ የሕዝብና የሰንደቅ 
ዓላማ ፍቅርና ክብር በትውልዱ ውስጥ እንዲሰርጽ መሥራት፤ ትውልዱ ይሄ ስሜት እንዲጋባበትና የማይደራደርባት ወካይ 
ምልክቱ መሆኗን በውል እንዲገነዘብ ማድረግ ይገባል።

በዚህ ረገድ የሰንደቅ ዓላማ ቀን እንዲከበርና በዚህም ትውልዱ ስለሰንደቅ ዓላማው እንዲያውቅ ለማድረግ የተጀመረው 
ጥረት መልካም ነው። ዘንድሮም ለ15ኛ ጊዜ “ሰንደቅ ዓላማችን የብዝኃነታችን መገለጫ፣ የሉዓላዊነታችን ምሰሶ ነው!” በሚል 
መሪ ሃሳብ ዛሬ ተከብሮ ይውላል። ይሁን እንጂ በዚህ መልኩ በዓመት አንድ ቀን በሚከበር በዓል ስለ ሰንደቅ ዓላማ ክብርና 
ፍቅር ማስተማር በቂ አይሆንም። 

በመሆኑም በፊልሞች፣ በትምህርት ቤቶች፣ በዓመታዊ በዓሎች፣ በጥቅሉ በየሰዎች የየዕለት ተዕለት ኑሮ ውስጥ 
የሰንደቅ ዓላማን ምንነት፣ ክብርና ፍቅር ትውልዱ በወጉ እንዲረዳው ማድረግ የተገባ ነው። ይህ ሲሆን ትውልዱ 
የአሸናፊነትና የክብር ምልክቱ የሆነችውን ሰንደቅ ዓላማውን ይወዳል፤ ያከብራል፤ ሌሎችም እንዲወዱለት እና 
እንዲያከብሩለት ያደርጋል!

አሸባሪው ትሕነግ ሰላምን ለምን ይፈራል?
የአሸባሪውን ትሕነግ ታሪክ ከስር መሠረቱ በቅጡ 

የሚያውቁትና የሚረዱት ገብረመድህን አርዓያ የተባሉት 
ፀሐፊ እንደከተቡት፤ “ሕወሓት ከጥንስሱ ጀምሮ እንደተልዕኮ 
እና መመሪያው ለዘመናት ከብዙ የውጭ ወረራዎች እና 
ያልተሳኩ የቅኝ ግዛት ጥረቶች በአባቶቻችን ጽኑ ተጋድሎ 
የቆየውን ኢትዮጵያዊነት ለማፍረስ፤ ሕዝብን በዓለም ታይቶ 
በማይታወቅ የቋንቋ እና የዘር ልዩነት ከፋፍሎ ለብቻው 
የትግራይን ሪፐብሊክ ለማቋቋም፤ ትግራይን ከአማራ ቅኝ 
ገዢዎች ነጻ ማውጣት፤ ኢትዮጵያ የምትባል በአጼ ምኒሊክ 
የተፈጠረችን ሀገር ከዓለም ካርታ ላይ ማጥፋት፤…” የሚሉ 
እና ሌሎች ዝርዝር ግቦችን እና ዓላማዎችን አንግቦ የተነሳ 
ድርጅት እንደነበርና ከኢትዮጵያዊነት የተጣላ ስለመሆኑ 
ይገልፁታል። 

እኚህ ፀሐፊ አሸባሪው ትሕነግን የገለፁበትን መንገድ 
እኔም ሙሉ በሙሉ እስማማለሁ። ለምን ከተባለም፣ ላለፉት 
30 ዓመታት በኢትዮጵያ ምድር የተከናወነውን ማስታወስ 
ብቻ በቂ ነው። ይህም ብቻ አይደለም አሸባሪው ትሕነግ 
የሰሜን ዕዝን ሲወጋ ዓላማው ምን እንደሆነ ሙሉ ለሙሉ 
ፍንትው አድርጎ አስረድቶናል። በዚህ እኩይ ተግባሩም 
ባለፉት ሁለት ዓመታት ኢትዮጵያ ወደ ጦርነት እንድትገባ 
ቢያደርጋትም፤ በልጆቿ ብርቱ ክንድ ጠላቶቿ አሳፍራለች። 
በምዕራባውያን ቡራኬ የሚዘወረው አሸባሪው ትሕነግም 
የመጨረሻው መፍጨርጨር ላይ ይገኛል። ጫና በመፍጠር 
የኢትዮጵያን መንግሥትና ሕዝብ ማንበርከክ እንደማይችሉ 
የገባቸው እኚሁ አንዳንድ የምዕራቡ አገራት ደግሞ ሰላማዊ 
ድርድር እያሉ መወትወት ከጀመሩ ሰነባብተዋል።

ቀድሞውንም ለሰላም ደጁ ክፍት የነበረው የኢትዮጵያ 
መንግሥትም ምንም እንኳን የሽብር ቡድኑ ተግባር የከፋ 
ቢሆንም የሰላም ንግግሩን በጀ! ብሎ ያለ ቅድመ ሁኔታ 
ለማካሄድ ተቀበለ። ይሁንና ግን አሸባሪው ትሕነግ እርቅና 
ሰላምን ፈጽሞ የሚፈራቸው በመሆኑ በሰላማዊ መንገድ 
ወደ ድርድር የማይመጣባቸው ምክንያቶች በመደርደር 
ወደ ሰላማዊ መድረክ ላለመምጣት እየታገለ ይገኛል። ወደ 
ሰላማዊ ንግግር ከማይመጣባቸው በርካታ ምክንያቶች 
መካከል ጥቂቶችን ለማንሳት ያህል፡-

አንደኛው፣ የማይጨበጥ ተስፋው ነው። አሸባሪው 
ትሕነግ በዚህ የክህደትና የእጅ አዙር ጦርነት ተስፋ 
ካደረጋቸው ነገሮች አንዱ ተመልሶ ስልጣን መቆናጠጥ 
ቢሆንም፤ ፈፅሞ እንደማይሳካ ተረድቶታል። ሆኖም 
ለዚህ ቀቢጸ ተስፋው መሳካት ሲል በሚሊዮን የሚቆጠሩ 
የትግራይ ወጣቶችን ሕይወት ቀጥፎና ለአካል ጉዳይ የዳረገ 
ዳርጓል፤ በሚሊዮን የሚቆጠሩ የትግራይ ነዋሪዎችን በረ 
ሃብ አለንጋ እንዲገረፉና ለዓመታት ከመላው የኢትዮጵያ 

ዶክተር ጀኔኑስ ወንድሞቻቸውና ጎረቤት አገራት ወዳጆች ጋር እንዳይገናኙ 
እንደ መያዣ አድርጎ በተስፋ መቁረጥ ስሜት ውስጥ 
አስገብቷቸዋል። 

ታዲያ ሰላም ከሰፈነና ነገሮች ከተረጋጉ የትግራይ 
ህዝብ ከጦርነቱ ምን አተረፍን ሲል በጥያቄ ያጣድፋቸዋል፤ 
ሥራ አጥ ወጣት ከጉሮሯቸው ላይ ይቆማል፤ ልጆቻቸውን 
በየጦር ሜዳው የገበሩ ወላጆች ልጆቻችን ከምን ደረሱ 
ይሏቸዋል። ታዲያ አሸባሪው ትሕነግ ለዚህ ሁሉ ጥያቄ 
ምላሽ ስለማይኖረው፤ ሰላም ከሰፈነ ይሄ ግፉ ተጠያቂነትን 
ያመጣበታልና ሰላምን ፈጽሞ ይፈራታል። ለዚህም 
ፈጽሞ ችግሩ በድርድርና በሰላማዊ መንገድ እንዲጠናቀቅ 
አይፈልገውም።

ሁለተኛው፣ የውጪ ኃይሎች ግፊት ስላለበት ነው። 
አሸባሪው ትሕነግ ይህ ጦርነት ሲጀምር ታሪካዊ የኢትዮጵያ 
ጠላቶች እና አንዳንድ ምዕራባውያን አገሮች ከበስተጀርባው 
ቀጥተኛ ድጋፍ እንደሚያደርጉለት ቃል የተገባለት፤ 
በሎጀስቲክስና ቴክኖሎጂ ጭምር ሲደግፉትና የእነዚሁ 
ኃይሎችም በቀጥታ ጦርነት ጭምር ተሳትፈው የተገኙበት 
ነበር። በመሆኑን ይሄ የውጪ ኃይሎች ተስፋና ግፊት ቡድኑ 
ራሱን እንደ አሸናፊ ኃይል እንዲቆጥር እና በእነዚህ ኃይሎች 
ላይ በመተማመን የእነሱኑ ተልዕኮ ለመፈጸም ሲል ስለ 
ሰላም ሳይሆን ስለ ጦርነት ብቻ እንዲያስብ ሆኖ በመቀረጹ 
ነው።

 ሦስተኛው፣ ቀደም ሲል በሀገርና ሕዝብ ላይ የፈጸመው 
ክህደትና ዘረፋ የፈጠረበት ስጋት ነው። አሸባሪው ትሕነግ 
ከኢትዮጵያና ኢትዮጵያውያን ጉሮሮ የትዬለሌ ንብረት 
ዘርፎ በውጭ አከማችቷል፤ ሀገርንም ለማፍረስ ጦር መዝዞ 
ወግቷል። የታሪክ ገጾቹ እንደሚያስረዱትም፤ አሸባሪው 
የትሕነግ ቡድን ከ1985 ዓ.ም ጀምሮ የተቋቋሙት መሰቦ 
ሲሚንቶ፣ አልመዳ ጨርቃጨርቅ፣ መስፍን ኢንጂነሪንግ፣ 
ሱር ኮንስትራክሽን፣ አዲስ መድኃኒት ፋብሪካ፣ ኢዛና 
ማይኒንግ፣ ትራንስ ኢትዮጵያ፣ አፍሪካ ኢንሹራንስ፣ 
ሕወሓት የሚዘውራቸው ባንኮች፣ የማዕድን ንግድና፣ 
ኮንትሮባንድ፣ ሕገወጥ የሰዎች ዝውውር፣ የጦር መሣሪያ 
ንግድና የዲፕሎማሲ ውንብድና የቡድኑ ዋነኛ የገቡ 
ምንጮች ነበሩ። ዛሬ ግን እነዚህ ከእጁ የወጡ መስሎ 
ስለተሰማው እነዚህን ከሕዝብ ጉሮሮ ነጥቆ ያከማቻቸውን 
ሃብቶች መልሶ የራሱ ለማድረግ በብርቱ ተመኝቷልና 
ሰላማዊ መንገድ ለዚህ አያበቃኝም ብሎ ስላመነ ወደሰላም 
ፊቱን ማዞር አይሻም።

አራተኛው፣ የኢትዮጵያን ጥቅም ለውጭ ኃይሎች 
አሳልፎ የመስጠት የተላላኪነት ሰብዕናው ነው። አሸባሪው 
ትሕነግ ላለፉት 30 ዓመታት ምዕራባውያን ቁራሽ ያገኝና 
ይመፀወት የነበረው የተለየ ነገር ስላደረገ አይደለም። 
ይልቁንም የኢትዮጵያን ጥቅም አሳልፎ በመስጠትና 

ሉዓላዊነትን ለከፋ አደጋ በማጋለጡ አበጀህ! ተብሎ 
ነው። ታዲያ ይህን ቡድን ምዕራባውያን ደጋግመው 
ያሞካሹት የነበረና ጥሩ ተላላኪ ስለመሆኑ በምፀት እየሳቁ 
ይሰመክሩለት ነበር። ታዲያ በዚህ ስሜት የሰከረው ቡድኑ 
ከምዕራባውያን ጋር የተስተካከለ እየመለሰው ነገር። ዛሬም 
የኢትዮጵያ አፍራሽና ጠላት መሆኑን እያወቀውም ቢሆን 
ያሞካሹት ኃይሎች መልሰው ከሞት የሚታደጉት አድርጎ 
እያሰበ መሆኑ ነው። በዚህም የተነሳ ድርድሩን በሰላማዊ 
መንገድ ከመፍታት ይልቅ ራሱን እንደቻለ ሉዓላዊ አገር 
በምዕራባውያን ሥም እየማለ በመመጻደቅ ጭምር የሰላም 
ድርድሩን አይፈልግም።

አምስተኛው፣ አገር ካጅነቱ፣ የመከላከያ ሠራዊት ላይ 
በውድቅት ሌሊት ከጀርባው የፈጸመው ጥቃት እረፍት 
ስለማይሰጠው ነው። አሸባሪው ትሕነግ ለእኩይ ዓላማው 
መሳካት ሲል በሰሜን ዕዝ የመከላከያ ሠራዊት ላይ 
የተፈጸመው ድንገተኛና አሰቃቂ የወንጀል ተግባር ታሪክ 
ይቅር የማይለው ነው። ወንጀሉ በገለልተኛ ቡድን ይጣራ 
ቢባል በዓለም አቀፍ የጦር ፍርድ ቤት የሚያስጠይቅ 
ነው። ይሄን እውነት ባሰበ ቁጥር ደግሞ የሰላም አማራጭ 
ሕልውናውን በአጭር የሚያስቀርበት ስለሚመስለው 
የተራዘመ ጦርነትን እንጂ ሰላምን አይፈልገውም።

ስድስተኛው፣ ራሱን ከጦር መሳሪያ አጀብ ውጪ 
የሚያኖር ስለማይመስለው ነው። አሸባሪው ትሕነግ 
ከውልደቱ እስከ ሽበቱ ከጦር መሣሪያ አጀብና ጥፋት ውጪ 
ራሱን አቁሞ አያውቅም። አሁንም በሽብር ጉዞው ውስጥ 
ከውስጥም በዘረፋ፣ ከውጪም በድጎማ ያገኛቸው በርካታ 
የጦር መሣሪያዎች እንዳሉት እሙን ነው። በመሆኑም 
ከጦርነት ይልቅ የሰላም መንገድን ከመረጠ እነዚህን 
የሕልውናዬ ማስጠበቂያ ብሎ የሚመካባቸውን ትጥቆች 
ከጥፋት ኃይሎቹ እጅ ይወጣል ብሎ ይሰጋል። ርግጥ 
ነው በአንድ አገር ሁለት የታጠቀ ኃይል ሊኖር አይገባም፤ 
ያውም ለሽብር ተግባር የታጠቀ ኃይል። ስለዚህ አሸባሪው 
ትሕነግ የጥፋት ኃይሎቹ ትጥቅ ከሚፈቱ የትግራይን ወጣት 
እያሸከመ ወደ እሳት እየማገደ መኖርን ይመርጣል።

እነዚህ እና ሌሎች በርካታ ምክንያቶችን ለሰላም 
ጠልነቱ መዘርዘር የሚቻልለት አሸባሪው ትሕነግ፤ ከፈጣሪ 
በላይ ደደቢት በረሃ እና ክላንሽኮቭ የሚያመልክ ቡድን 
ነው። ታዲያ ይህ ቡድን ሠላም እንደምን ሊሸተው ይችላል። 
በሠላማዊ መንገድ ከኢትዮጵያ ሕዝብ ጋር ከመኖር ሞቶም 
ቢሆን ቢዋጋ ይቀለዋል። ዳሩ ግን አሁን የትግራይ ወጣት 
በየዐውደ ውጊያው የጥይት ማብረጃ መሆን እየመረረው 
እጁን ከሀገር መከላከያ ሠራዊትና ለጥምር ጦር እየሰጠ 
ነው። ይሄም ሆኖ ግን አሸባሪው ትሕነግ እያደረገው ካለው 
እንቅስቃሴ ሰላማዊ አማራጭና እውነተኛ እርቅ የማይፈልግ 
ቡድን ስለመሆኑ ለመረዳት ይቻላል። 

ትዝብት/ ማረፊያ 

ፋሽን   
ስፖርት እና መዝናኛ

ትኩረት የሚሻው የፋሽን ኢንዱስትሪ

አቤል ገ/ኪዳን

እኔ ምላችሁ ….አዲስ አበባ ላይ አሁን ላይ በእግር 
መሄድ እኮ በጣም አስጊ እየሆነ ነው።  በተለይ በሥራ 
መውጫ ሰዓት እና በሥራ መግቢያ ሰዓት በሰላም 
መንቀሳቀስ ችግር እየሆነ ነው።    

እስኪ ተመልከቱ ጠዋት እና ማታ ያለውን የጎዳና 
ላይ ትርምስ።  በተለይ መገናኛ፣ ሜክሲኮ፣ አራት 
ኪሎ ምናምን ያለውን … ባለፈው ለምሳሌ እዚሁ 
አራት ኪሎ ላይ በሰላም እየተጓዝኩ እያለሁ ደንብ 
አስከባሪዎች ያባረሩት አንድ የልብስ ነጋዴ ገፍትሮ 
ከጥቅም ውጪ አድርጎኝ ነበር።  እርግጥ በወቅቱ 
በደረሰብኝ የመገፍተር አደጋ ካደረሰብኝ አካላዊ 
ጉዳይ በላይ የደረሰብኝ ድንጋጤ በጣሙን የበለጠ 
ነበር።  የልብስ ነጋዴው ክንዴን ገንጥሎ ከበረረ 
በኋላ የመጀመሪያ ሥራዬ ያደረግኩት የትከሻዬን 
ደህንነት ማረጋገጥ ሳይሆን እንደ ማንኛውም የአዲስ 
አበባ ነዋሪ ስልኬ በኪሴ ውስጥ መኖር አለመኖሩን 
ማጣራት ነበር።  በወቅቱ ስልኬ ከእኔው ጋር እንዳለ 
ሳውቅ የተነፈስኩት የእፎይታ ትንፋሽ በፊት ለፊቴ 
የምትገኘውን እየተራመደች የነበረችውን እንስት ገፍቶ 
እርምጃዋን እንድታፈጥን አድርጓት ነበር። 

ከዚያን ጊዜ በኋላ እኔ ራሱ በመንገድ ላይ ስሄድ 
ከነጋዴዎቹ ባልተናነሰ ሁኔታ ደንብ አስከባሪዎችን 
መኖር አለመኖራቸውን  እያጣራሁ ነው የምጓዘው።  
ምክንያቱም የእነሱን መኖር አለመኖር ማወቅ ግርግሩ 
የሚጀመርበትን ዕድል ለማወቅ ስለሚረዳኝ ነው።  

የመንገድ ላይ ልብስ ነጋዴዎችን ስታልፍ፤ ሙዝ እና 
አፕል ነጋዴዎች፣ ቻርጀር ነጋዴዎች፣ የአይጥ እና በረሮ 
መርዝ ነጋዴዎች፣ ዳቦ ግዛልኝ የሚሉ ሕፃናት፣ እኔ ነኝ 
ደራሽ ለወገኔን የሚያዘፍኑ የበጎ አድራጎት ሠራተኞች 
እና ሌሎችም በተራ በተራ ይጠብቁሃል።  እነዚህን 
ሁሉ አልፈህ ነው እንግዲህ ታክሲ የምታገኘው። 

የሆነ ሆኖ የዛሬው ዋና ጉዳይ ስለ መንገድ ላይ 
ልመና፤ ንግድ እና ወይም ደንብ አስከባሪዎች ለማውራት 
አይደለም።  የዕለቱ ዋነኛ ጉዳይ በየመንገዱ አላስኬድ 
ስላሉኝ የባንክ ቤት ሠራተኞች መናገር ነው።  በስማም 
ብዛታቸው።  መልካቸውን አሳምረው፤ በሱፋቸው 
ዝንጥ ብለው፤ ፈገግ ብለው ሲጠጉ ራሱ የሆነ ደስ 
የሚል ነገር አላቸው።  ከዚያ አካውንት በመክፈቴ 
ምን ያህል ተጠቃሚ እንደሚሆን ሲያስረዱኝም 
እኔም በጥሞና ፈገግ ብዬ እሰማቸዋለሁ።  ግን እዚህ 
ጋር ብዙ ችግር አለ።  አንደኛ ነገር እንኳን በየባንኩ 
በአንድ ባንክም የሚቀመጥ ገንዘብ የለኝም።  ይህ 
ደግሞ የእኔ ብቻ ሳይሆን የብዙ ሕዝብ ችግር ነው።  
በተለይም አሁን ያለው የኑሮ ውድነት እንኳን በየባንኩ 
የምናስቀምጠው ኪሳችን ውስጥ ራሱ የምንይዘውን 
ሊያሳጣን ቆርጦ የተነሳ ነው።  ስለዚህ የባንክ ሰዎች 
አካውንት መክፈትን አስፍተው እና አብዝተው 
እንደሚወተውቱን አካውንት ውስጥ የምናስገባው 
ገንዘብ ከየት ልናመጣ እንደምንችልም አብረው 
ሊነግሩን ይገባል ባይ ነኝ።  አልያም ግን የባንክ ሰዎች 
ገንዘብ የለንም የሚለውን ቃል ትርጉም ቢረዱልን 
እና የግድ ባይሉን ጥሩ ነው።  ግን ደግሞ በእነሱም 

አይፈረድም።  እነሱም ሥራ ሆኖባቸው ነው። 
ሁለተኛ ጉዳይ የባንክ ሰዎች መንገድ ላይ ቆመው 

ወጥረው አካውንት ክፈት የሚል ምክር ሲመክሩን 
እነሱ ሥራቸውን እየሠሩ ነው።  ነገር ግን ሌላው ሰው 
ሰዓት እየረፈደበት እንደሆነም መረዳት አለባቸው።  
አሁን ላይ የባንክ ሠራተኞችን ለማለፍ ስል ወደ ግራ 
ወደ ቀኝ እየተጠማዘዝኩ ነው የምሄደው።  በዚህም 
የተነሳ ተጨማሪ ደቂቃዎች እያባከንኩ ነው።  ከዚያ 
ደግሞ እንደዚህ ወዲያ ወዲህ ብዬ ሦስቱን ባንኮች 
እንዳለፍኩ አራተኛው እጅ ላይ እወድቃለሁ። ያ 
ዕድለኛ የባንክ ሠራተኛ እጁ ላይ የወደቅኩትን እኔን 
ለማሳመን የአካውንት መክፈትን ያብራራልኛል።  
ሰምቼ ስጨርስ አልፈልግም እለዋለሁ።  የነገረኝን ነገር 
በሌላ ቋንቋ ደግሞ ይነግረኛል።  እንዲህ እያለ ስለ 
አካውንት መክፈት አምስቴ ይነግረኛል።  ከዚያም እኔ 
ይሉኝታ ይዞኝ እሺ እለዋለሁ።  እሱ የወጣበትን አላማ 
አሳክቶ ይሄዳል እኔ ግን ያለ እቅዴ የአካውንት መክፈቻ 
50 ብር አውጥቼ ጊዜዬንም አቃጥዬ አልፋለሁ። 

ሦስተኛ ጉዳይ የባንክ ሰዎች አካውንት 
ሲያስከፍቱን የሚያሳዩትን ትህትና እና ፍቅር 
አካውንት ከከፈትን በኋላ አገልግሎት ፍለጋ ስንሄድም 
ቢደግሙት በእውነቱ ምስጋናዬ ላቅ ያለ ይሆን 
ነበር።  አካውንት ስንከፍት የምትሰጡን ፍቅር እኮ 
የትም የማይገኝ ነበር።  ከዚያ በኋላ ግን አገልግሎት 
ፍለጋ ስንሄድ ያ ትህትናችሁ አልቆ የገዛ ገንዘባችንን 
ልንወስድ ሳይሆን ከኪሳችሁ ልንበደር የመጣን ያህል 
ነው የምትቆናጠሩብን።  በእውነት ይህ ነገራችሁ 

መስተካከል አለበት…
ከዚያ ደግሞ የባንክ ሰዎች አካውንት ክፈቱ ቆጥቡ 

ስትሉን እንቆጥባለን፤ ነገር ግን ቆጥቡ የምትሉንን 
ያህል ብድር ውሰዱ አትሉንም።  ለምን አገሪቱ 
ውስጥ የባንክ አካውንት ያለው እና የሚቆጥበው ሰው 
በሚሊዮኖች የሚቆጠር ነው።  የተቆጠበው ገንዘብም 
በትሪሊዮን ደርሷል።  በየአመቱ አበደርን የምትሉትም 
በቢሊዮኖች የሚቆጠር ነው።  የሚበደረው እና 
የሚሠራው ሰው ግን ገና በመቶ ሺዎች የሚቆጠር 
ብቻ ነው።  ለምን ምክንያቱማ ገንዘባችንን አምነን 
እንድንሰጣቸው የሚወተውቱንን ያህል ተበድረን ሥራ 
እንድንሠራ ስለማትፈልጉ ነዋ።  አካውንት ለመክፈት 
ሲሆን ስም እና ፎቶአችን ብቻ ነው የሚፈለገው።  
ብድር ለመውሰድ ግን ምን የማንጠየቀው ነገር አለ።  
የምትጠይቁንን ነገር ቢኖረን እኮ መጀመሪያውኑም 
ብድር ላንበደር ሁሉ እንችል ነበር።  ስለዚህ አካውንት 
ስታስከፍቱልን ነገሮችን ሁሉ ቀላል እንደምታደርጉልን 
ሁሉ ብድር መውሰድም ላይ አሠራራችሁን ቀለል 
አድርጉልን። 

ለማጠቃለል፤ ውድ ባንኮች ሆይ፤ ገንዘብ 
እንድንቆጥብ የምታደርጉት ጥረት እና የምታሳዩን 
ትህትና በጣም አሪፍ ነው።  ነገር ግን አካውንት 
ማስከፈት ላይ ያሳያችሁንን ትህትና እና ፍቅር 
አካውንት ከከፈትንም በኋላ አሳዩን።  ገንዘባችንን 
ስትወስዱ የምታሳዩንን ቀናነት ብድር ልንወስድ 
ስንፈልግም አሳዩን። 

የአካውንት ጉዳይ

ተገኝ ብሩ    

የፋሽን ኢንዱስትሪው ዕድገት ለአገራዊ ኢኮኖሚ ያለው 
ሚና እጅግ ከፍተኛ ነው።  በዓለማችን እጅግ ትኩረት 
ከሚሰጣቸው መስኮች መካከል አንዱ የሆነው ፋሽን፤ አገራት 
በየዓመቱ ቢሊዮን ዶላሮች ያፍሱበታል።  በዚህም በዓለም 
አቀፍ ደረጃ በዓመት ከ 1 ነጥብ 4 ትሪሊዮን ዶላር በላይ 
የሚደርስ እጅግ ከፍተኛ የሆነ መዋዕለ ነዋይ የሚንቀሳቀስበት 
ዘርፍ መሆኑን መረጃዎች ያመላክታሉ።  ይህም ዘርፉ ትኩረት 
ተሰጥቶ ከተሠራበት ትልቅ ገቢ የሚያስገኝ መሆኑን የሚያሳይ 
ነው።  

በመሆኑም ፋይዳውን ቀድመው የተረዱት አገራት 
ለዘርፉ ትኩረት ሰጥተው በመሥራታቸው በከፍተኛ ደረጃ 
ተጠቃሚ መሆን ችለዋል።  ለኢኮኖሚ እድገታቸውም ትልቅ 
አስተዋፅኦ እያበረከተ ይገኛል።  አገራችን ኢትዮጵያም ለዘርፉ 
ትኩረት ሰጥታ ብትሠራ በተመሳሳይ ተጠቃሚ የምትሆንበት 
ዕድል ሰፊ ነው።  ኢንዱስትሪው ሊፈጥረው ከሚችለው ሰፊ 
የሥራ ዕድል በተጨማሪ የውጭ ምንዛሬ ችግርን በመቅረፍ 
በኩል የሚኖረው ሚናም ትልቅ ነው። 

ከዚህ በተጨማሪም የፋሽን ኢንዱስትሪው በየዓመቱ 
ከፍተኛ እድገት ከሚያስመዘግቡ ዘርፎች መካከል በግንባር 
ቀደምነት የሚጠቀስ በመሆኑ ሰፊ የሆነ የገበያ ዕድል የሚፈጥር 
ነው።  ይህንን ለመጠቀም ደግሞ እንደ አገር ትኩረት ሰጥቶ 
መሥራት የሚገባ መሆኑን ባለሙያዎች ይናገራሉ።  ፋሽን 
የዓለማችን ኢኮኖሚ በከፍተኛ ደረጃ በመቆጣጠር ላይ የሚገኝ 
ዘርፍ መሆኑን የምትናገረው ዲዛይነር ብርቱካን ፋንታሁን፣ 
አገራችንም ለዚህ መስክ ትኩረት ሰጥታ ብትሠራ በከፍተኛ 
ደረጃ ተጠቃሚ የምትሆንበት ዕድል መኖሩን ታመላክታለች።  

«ፋሽን የአገራችን ኢኮኖሚያዊ አቅም መገንቢያ 
በመሆን እያገለገለ ይገኛል» የምትለው ባለሙያዋ ብርቱካን፤ 
የፋሽን ውጤቶችን በብዛትና በጥራት በማምረት ለዓለም 
ገበያ በማቅረብ የውጭ ምንዛሬ ማሳደግ የሚቻል መሆኑን 
ትናገራለች።  ከዚህ በተጨማሪም ፋሽን ለኢኮኖሚያዊ ዕድገት 
ከሚያበረክተው የላቀ አስተዋጽኦ ባሻገር ከፍተኛ የሰው ኃይል 
የሚፈልግ ዘርፍ በመሆኑ ሰፊ የሥራ ዕድልን ለመፍጠርና 
ዜጎችን ተጠቃሚ ለማድረግ የሚያስችል ፋይዳው ዘርፈ ብዙ 

እንደሆነ ነው ባለሙያዋ የምታመላክተው።  
በመሆኑም ኢትዮጵያም ለዘርፉ ትኩረት ሰጥታ 

መሥራት እንደሚገባት ባለሙያዋ ትጠቁማለች።  ለፋሽን 
ግብዓት የሚሆን አገራዊ እንዲሁም አህጉራዊና ዓለምአቀፋዊ 
ሰፊ ገበያ መኖሩን የምትናገረው ባለሙያዋ፤ ኢንዱስትሪዎችን 
በመገንባትና አገራዊ የፋሽን ምርት በማሳደግ ተወዳዳሪ 
መሆን የሚቻል መሆኑንም ታመላክታለች። 

አሁን ላይ በገበያ የሚገኙ የፋሽን ምርቶች በአብዛኛው 
ከውጭ የሚገቡ መሆናቸውን የምትገልፀው ዲዛይነር 
ብርቱካን ምርቶቹ የሚመጡት በውጭ ምንዛሬ ስለሆነ 
በአገር ኢኮኖሚ ላይ የሚያሳድረው ተፅዕኖ ከፍተኛ መሆኑን 
ትናገራለች።  በራሷ አንዳንድ በአገር ውስጥ የተመረቱ 
ጨርቆችን ተጠቅማ አዳዲስ ዲዛይኖችን በመሥራት 
የምትሸጠው ብርቱካን፣ አንዳንድ ሰዎች ካልሆኑ በቀር በአገር 
ውስጥ የተዘጋጁ አልባሳት በብዙዎች ትኩረት እንዳላገኙ 
ገልፃለች። 

በመሆኑም አገራዊ የፋሽን ምርቶችን ማሳደግ ላይ 
መሥራትና በብዛትና በጥራት አምርቶ ለአገር ውስጥ ፍጆታ 
ማዋል እንዲሁም ለውጭ ገበያ በማቅረብ ትልቅ ኢኮኖሚያዊ 
ጠቀሜታ መጎናፀፍ ይቻላል ትላለች።  ይህም ለማኅበረሰቡ 
ሠፊ የሥራ ዕድል ይፈጥራል በማለትም ሀሳቧን ታስረዳለች። 

ባለሙያዋ ከውጭ የሚመጡ አልባሳትና ልዩ ልዩ 
የፋሽን መገልገያዎች ለመቀነስ ኅብረተሰቡ አገራዊ ምርቶች 
እንዲጠቀምና በአገራዊ ምርት እንዲኮራ ሥራዎችን 
መሥራትም እንደሚገባ ትጠቁማለች።  ለአገራዊ የፋሽን 
ምርቶች ገበያው ላይ በስፋትና በጥራት አለመገኘት ዋነኛ 
ምክንያት የጥራትና የምርት እጥረት መሆኑን የምትገልፀው 
ባለሙያዋ፤ ይህ ጠቀሜታው የጎላው ዘርፍ ቢሠራበት ለአገር 
ጠቃሚ መሆኑን ታስረዳለች።  አገራችን ያላት ሰፊ የሰው 
ኃይልና የፋሽን ግብአቶች ከፍተኛ ፍላጎትና ሰፊ ገበያ አንፃር 
ገና ብዙ እንደሚቀረውም ትናገራለች። 

ዲዛይነር ሚሊዮን ተፈራ በበኩሏ በአገር ውስጥ 
የሚመረቱ ምርቶችን በገበያው ላይ ቀዳሚ ምርጫ እንዲሆኑ 
በጥራትና በብዛት መሥራት አስፈላጊ መሆኑን ትናገራለች።  
እርሷም የተለያዩ የአገር ባህል ልብሶችን በአዳዲስ ዲዛይን 
በመሠራት ትተዳደራለች።  እንደ ሚሊዮን ገለፃ፣ ገበያው ላይ 
ያሉ የአገር ውስጥ የፋሽን ምርቶች ከውጭ ከሚመጡት ጋር 
ሲወዳደሩ በቁጥር እጅግ በጣም አነስተኛ ናቸው። 

የአገር ውስጥ የፋሽን ምርት ማስፋፋትና የተመረቱት 
በኅብረተሰቡ ቀዳሚ ምርጫ እንዲሆኑ ብዙ ሥራ የሚጠብቅ 
መሆኑ የፋሽን ዲዛይን ባለሙያዎቹ ይገልፃሉ።  ለዚህም 
በፋሽን ገበያ ላይ ያሉ የውጭ ምርቶች በመቀነስ አገራዊ 

ምርቶች ማሳደግና ኅብረተሰቡ አገራዊ የፋሽን ምርቶች 
እንዲጠቀም ማበረታታት የሚገባ መሆኑን ሚሊዮን 
ታነሳለች። 

ማህበረሰባችን አገራዊ ምርት ለአገር የሚሰጠው የጎላ 
ጠቀሜታ ግንዛቤ የለውም።  ይህ ደግሞ አንድ የፋሽን ምርት 
ሲገዛ ወይም ሲገበያይ አልባሳቱ ወይም መገልገያ ዕቃዎቹን 
በሚመርጥበት ጊዜ አገራዊ ምርቶች የመጀመሪያ ምርጫው 
እንዳይሆን አድርጎታል።  

‹‹ዘርፉ አሁን ላይ ከበፊቱ የተሻለ ትኩረት ተሰጥቶታል›› 
የሚለው ደግሞ  የልብስ ዲዛይነር ደሴ ፀጋዬ ነው።  
ከኢንዱስትሪው ፈጣን እድገትና ካለው ሰፊ ገበያ አኳያ ግን 
እንደ አገር ብዙ መሥራት የሚጠበቅ መሆኑን ያስረዳል።  
የተለያዩ ዩኒቨርሲቲዎች ውስጥ በፋሽን መስክ እያሰለጠኑ 
ያሉ ባለሙያዎች ለዘርፉ እድገት የራሳቸው አስተዋፅዖ 
በማበርከት ላይ መሆናቸውን የሚገልፀው ዲዛይነር ደሴ፣ 
መስኩ ከሚፈልገው አኳያ ብዙ ሙያተኛና የዘርፉ ተዋናዮች 
እንደሚያስፈልጉ ያስረዳል።  የፋሽን ምርት አምራች 
ድርጅቶች በብዛት ሊኖሩ እንደሚገባም ይጠቁማል። 

በፋሽን የልብስና ጨርቃ ጨርቅ ማምረቻ 
ኢንዱስትሪዎች፣  የውበት መጠበቂያ ቁሳቁስ፣ የቆዳና ሌዘር 
አምራቾችና የመሳሰሉት የሚሳተፉበት ግዙፍ ዘርፍ ነው።  
በዚህ ዘርፈ ብዙ ኢንዱስትሪ የሚሳተፈው የሰው ኃይል 
በርካታ በመሆኑ የሥራ ዕድልም ይፈጥራል።  

‹‹ለዘርፉ ትኩረት ሰጥቶ በመሥራት በተለይ አገራዊ 
ምርትን በማሳደግ የውጭ ምንዛሬ አቅምን ማጠንከርና የገቢ 
ምንጭ ማድረግ ይቻላል›› የሚለው ባለሙያው በተለይ 
ኅብረተሰቡ አገራዊ ምርት የመጠቀም ልምዱን እንዲያዳብር 
ጠንካራ ሥራ መሠራት እንዳለበት ተመሳሳይ አስተያየት 
ይሰጣል። 

ገበያ ላይ አገራዊ ምርቶች በብዛት እንደሌሉ የሚገልፀው 
ዲዛይነር ደሴ፤ ይህ ልምድ መቀየር እንዳለበትና አገራዊ 
ምርቶች የማምረትና ከውጭ የሚገቡ የፋሽን ምርቶች መቀነስ 
እንደሚገባ ያስረዳል።  በተለይ ኢትዮጵያን በመሰሉ አገራት 
ሰፊ የሕዝብ ቁጥራቸውን በፋሽን ገበያው ውስጥ ያለን ዕድል 
በመጠቀም ኢኮኖሚያቸውን መደጎምና ሰፊ የሰው ኃይል 
ማሳተፍ እንደሚችሉ ባለሙያዎቹ ይገልፃሉ።  

ነፃ ሃሳብ
ፖለቲካ እና ልዩ ልዩ 

በትረ ሙሴ (መልከ ኢትዮጵ)

ዓለም የስልጣኔዋን ያክል በስይጥንና አስተሳሰብ ስር 
ከወደቀች ሰነባብታለች።  የዚህ የስይጥንና እሳቤ ደግሞ 
ከባለጸጎቹ አገራት ዘንድ መሆኑ እጅግ ያስደንቃል።  
ስልጡን አገራት የስልጣኔአቸውን ያክል በደላቸውም 
እየከፋ የመጣበት ሰሞን ላይ ነን።  የሰው ልጅ ከትናንት 
እስከዛሬ ስር በሰደደ ራስ ወዳድነት ውስጥ ነው።  
የአገራችን ወቅታዊ ሁኔታ ደግሞ ለዚህ ጥሩ ማሳያ ነው።  
በዚህ ሁለት አመት ውስጥ በአገራችን ውስጥ በተከሰተው 
ጦርነት የምዕራባውያኑ ባለጸጋ አገራት ደባ ምን ያክል 
እንደሆነ መረዳት እንችላለን።  ሸፍጥ ባነገበ የይምሰል 
አንደበት ከአሸባሪ ጋር ቆመው ለንጹሀን እልቂት ምክንያት 
የሆኑ አገራትን ባሳለፍናቸው ሁለት የጦርነት አመታት 
ውስጥ ለማየት ችለናል።  እውነትና ፍትህ የሚያሻቸውን 
ሕዝቦች ድምጽ ሽረው ከአሸባሪ ጋር በማበር መከራን 
የፈጠሩና ከኃላፊነት የጎደሉ አንዳንድ ባለጸጋ የምዕራቡ 
ዓለም አገራት ማንነታቸውን በግልጽ ያሳዩበት ጊዜ ነበር 
ማለት ይቻላል፤ ያለፉት ሁለት አመታት። 

ሁሉም አገራት ማንም የማይነካው፣ ማንም ጣልቃ 
የማይገባበት የራሳቸው የሆነ የሉአላዊነት ድንበር 
አላቸው።  ሁሉም መንግሥታት አገርና ሕዝባቸውን 
የሚጠብቁበት የመተዳደሪያ ሕገመንግሥት አላቸው።  
ከዚህ በተጨማሪ የትኛውም አገር በየትኛውም አገር 
የውስጥ ጉዳይ ላይ ጣልቃ የመግባት መብት እንደሌለው 
ዓለም አቀፉ ሕግ ይደነግጋል።  ይሄ ግን ወረቀት ላይ እንጂ 
ወደ መሬት ሲወርድ ሌላ ነው።  በተለይ ራሳቸውን የዓለም 
ፈጣሪ አድርገው  ያዩ ኃያላን ነን ባይ ጥቂት ወዳጆቻቸው 
ይሄ እውነት ከንቱ እንደሆነ እንደርስበታለን።  ለእኩይ 
ሀሳባቸው ለሚተባበሩ መልካም እየሆኑ፤ እንደ ኢትዮጵያ 
ላሉ ሀሳባቸውን ለሚቃወሙ እየከፉ ብዙ የክህደት 
ጎዳናዎችን ተራምዳዋለች።  ባሳለፍነው ሁለት አመት 
ውስጥ አሸባሪውን የትህነግ ቡድን እየደገፉ ከጦርነቱ 
በላይ፣ ከድህነታችን በላይ መከራ ሆነውብን እንደሰነበቱ 
ሁላችንም የምናውቀው ሀቅ ነው።  ያለፉትን ሁለት 
የጦርነት አመታቶች ከአሸባሪው ትህነግ ቡድን ጋር ብቻ 
ሳይሆን ራሳቸውን የዓለም ፈጣሪ አድርገው ከሚያዩት 
ኃያላን ጋርም ነው ታግለን እንደመጣን ማሰብም ማመንም 
ያለብን። 

እነዚህ አገራት የኢትዮጵያን ፖለቲካ፣ ኢኮኖሚና 
ማህበራዊ እንቅስቃሴ እኔ ካልገባሁበት..እኔ ካልመራሁት 
በማለት እንደ ጥንቱ ቀኝ ገዢና ቀኝ ተገዢ በኢትዮጵያ ላይ 
የበላይነታቸውም ለማሳየት ሞክረው አልተሳካላቸውም።  
ባላቸው ነገር ሁሉ ከሃሳብና ቴክኖሎጂ ጀምሮ፤ እስከ 
ሎጂስቲክስና የጦር መሳሪያ የደረሰ ድጋፍ ከእነዚሁ 
የኢትዮጵያ ጠላቶችና አንዳንድ ምዕራባውያን አገሮች 
ለአሸባሪው ትህነግ ሲደርስ መቆየቱም የሚታወቅ ነው።  
እንደዚያም ሆኖ ግን ኢትዮጵያዊነትን አንገት ማስደፋትና 
ማንበርከክ አልተቻላቸውም።  በዚህ ስልጡን ዘመን ላይ 
እንደ እነዚህ አገራት በተንሻፈፈና ፍትሃዊነት በጎደለው 
መርህ ፈርጣማ ክንዳቸውን በመጠቀም በሌሎች 
አገራት ላይ ተጽዕኖ የሚያደርሱ አገራት ቀላል የሚባሉ 
አይደሉም።  እውነትን ደብቀው፣ ፍትህን ሸሽገው ለእነሱ 
እንዲመች አድርገው በሚሰሙት ወሬና በሚነዙት 
አሉባልታ ለድሀ አገራት በእንቅርት ላይ ጆሮ ደግፍ 
ሆነው የቆሙ ኃያላን ጥቂት የሚባሉ አይደሉም።  እነማን 
እውነትን ሽተው ከእውነት ጎን እንደቆሙና እነማን 
አሸባሪን ወደ ስልጣን ለማምጣት ሸር ሲሸርቡ እንደነበር 
የምናውቀው ሃቅ ነው። 

የአሸባሪው ትህነግ ቡድን ኢትዮጵያ ውስጥ 
ያደረሰው ግፍና በደል እየታወቀ፣ ባለፉት የስልጣን 
ዘመኑ በአገርና በሕዝብ ላይ ያደረሰው ታሪካዊ ስህተት 
እየታወቀ ባለጸጎቹ አገራት ግን ለዚህ አሸባሪ ቡድን ሽፋን 
በመስጠት ላይ ናቸው።  በተለይ ታሪካዊዎቹ የኢትዮጵያ 
ጠላቶች እና አንዳንድ ምዕራባውያን አገሮች ባለፉት 
ሁለት አመታት ውስጥ አሸባሪውን ትህነግ በመደገፍ 
ያልተገባ አካሄድ በመሄድ በመንግሥት ላይ ተጽዕኖ 
በማድረስ ዓይን ያወጣ የሽብር ቡድኑን ወዳጅነታቸውን 
አሳይተዋል።  እንደ እውነቱ ከሆነ ጦርነቱ ገና ድሮ 
መጠናቀቅ ይችል ነበር፤ ነገር ግን የአሸባሪው ትህነግን 
ቡድን በማገዝና የልብ ልብ እንዲሰማው በማድረግ ዛሬ 
ድረስ እንዲዘልቅ ሆኗል።  ሁላችንንም በሚያስማማ 
መልኩ  በአሜሪካ የፖለቲካ ሥርዓት ውስጥ ሁሉንም 
መሪ አንድ የሚያደርግ መርህ አለ እርሱም ራስ ወዳድነት 
ነው።  እነዚህ አገራትም ለራሳቸው ጥቅምና ፍላጎት 
ቅድሚያ ሳይሰጡ ሌሎች አገራትን አግዘውና ረድተው 

አያውቁም።  ከትናንት እስከዛሬ የእነዚህ አገራት እጅ 
እየተዘረጋ ያለው በልከክልህ እከክልኝ መርህ ነው።  
ኢኮኖሚያቸው ያደገውና የበለጸጉትም በዚህ ፖለቲካዊ 
አስተሳሰብ ላይ ተመስርቶ ነው።  ጥልቅ በሆነ ራስ 
ወዳድነት ላይ። 

ሸፍጥ ያነገበው የእነዚህ አንዳንድ ምዕራባውያን 
ኃያላን ነን ባይ አገራት ደግሞ ደባ በድሀ አገራት ላይ 
አዲስ ነገር አይደለም።  የኖሩበትና ዛሬም እየኖሩበት ያለ 
ነገር ነው።  አስገራሚው ነገር ግን ከአሸባሪ ቡድን ጋር 

አብረው ሰላም ለማምጣት መሞከራቸው ነው።  ይሄ 
አካሄዳቸው ደግሞ በምን ዓይነት መንገድ ላይ ተራምደው 
እዚህ እንደደረሱ ከማሳየቱም በላይ ከእውነት ይልቅ 
ለእነሱ ፍላጎት ተገዢ ለሆነ አሸባሪ ቡድን ልባቸውን 
የከፈቱ እንደሆኑ ነው።  እነዚህ ኃያላን ከትናንት እስከዛሬ 
በሌሎች አገራት የውስጥ ጉዳይ ላይ ጣልቃ በመግባት 
ራሳቸውንና ሕዝባቸውን ለመጥቀም ሲሠሩ ኖረዋል፤ 
እየሠሩም ናቸው።  የኋላ ታሪካቸውን ያጠና ሰው 
ብዙ ልክ ያልሆኑ ነገሮች ላይ ይደርሳል።  እነሱ ጣልቀ 
ገብተውበት ልክ የሆነ አገርና ሕዝብ የለም።  በዓለም 
ታሪክ የፈረሱና መንግሥት አልባ ሆነው የቀሩ አገራት 
በእነዚሁ አገራት እንዳልነበሩ የሆኑ ናቸው።  ለአብነት 
ብናይ እንኳን ዩጎዝላቢያ የፈራረሰችው፣ በአፍጋኒስታን 
ያ ሁሉ እልቂት የመጣው በዚችው አገር ጣልቃ ገብነት 
ነው።  በሊቢያ የሆነው የመንግሥት ግልበጣ፣ በኢራቅና 
በሌሎች አገራትም የተከሰተው ጥቁር ጠባሳ በእነዚሁ 
አገራት ጣልቃ ገብነት የመጣ ነው። 

የኃያላኑ ጣልቃ ገብነት ከመፈጠሩ በፊት እነዚህ 
አገራት ከፍ ባለ የለውጥና እድገት ጎዳና እና ሰላማዊ 
በሚባል አውድ ውስጥ ነበሩ።  እርግጥ ማህበራዊና 
ፖለቲካዊ ቀውስ ሊኖር ይችላል፤ ነገር ግን ያን ያክል 
አስታራቂ የሚያሻውና የሌሎች አገራት ጣልቃ ገብነት 
የሚያስፈልገው ጉዳይ አልነበረም።  ሆኖም አስታራቂ 
መስለው በገቡት እነዚህ አገራት ምክንያት ግን 
ታሪካቸውን አጡ።  በዚህም አሁን ላይ ከእኚህ አገራት 
መካከል የፈረሱና ታሪክ የሌላቸው መስለው ያሉም 
ተፈጥረዋል፡ እንደ አገር ቢቆጠሩም ያኔ የነበራቸው አቅምና 
ልዕልና ዛሬ ላይ የለም።  በእኛ አገርም እየሆነ ያለው እና 
እንዲሆን የሚፈለገውም ይሄ ነው።  አስታራቂ መስሎ 
በመግባት አገር ማፍረስ።  ባይሆንማ የቆሙት ለእውነትና 
ለፍትህ ቢሆን ከአንዴም ሦስት ጊዜ የሰላም አማራጮችን 
ገፍቶ ጦርነት በከፈተው አሸባሪ ኃይል ላይ ርምጃ ይወስዱ 
ነበር።  ከአንዴም ብዙ ጊዜ መንግሥት ለሰብዓዊነት ሲል 
የወሰደውን የተናጠል የተኩስ አቁም ጥሶ በንጹሀን ላይ 
ለከፈተው እልቂት ተጠያቂ ያደርጉት ነበር።  በሕፃናት 
ላይ፣ በሴቶች ላይ፣ በአዛውንቶች ላይ ላደረሰው ጥቃት፣ 
ለፈጸመው ግፍ፣ ላደረሰው የብሔር ተኮር ጭፍጨፋ 
ወንጀለኛነቱን በግልጽ ሊናገሩ በተገባ ነበር። 

እነዚህ አገራት እውነት ቢኖረው ኖሮ አሸባሪው 
ትህነግን ለመወንጀል ብዙ አማራጮች ነበሯቸው።  
ዕድሜአቸው ያልደረሰ ሕፃናትን ለውትድርና በማሰለፉ፣ 
ለሰብዓዊነት ሥራ የተቀመጠን ነዳጅ በመዝረፉና በሌሎች 
ዓለም አቀፍ ወንጀሎቹ ተጠያቂ ሊያደርጉት ይችሉ ነበር።  
ግን የሌባ ልጅ ሌባ ሆነና እሽሩሩ ከማለትና አይቶ እንዳላየ 
ከማለፍ በስተቀር የወሰደው እርምጃ የለም።  ከሀዲው 
የአሸባሪው ትህነግ ቡድን ስልጣን ላይ በነበረባቸው ሃያ 
ሰባት አመታት ውስጥ እንደ አሜሪካ የተጠቀመ አገርና 
ሕዝብ አልነበረም።  ዛሬም እነዚህ አገራት የዚህን ቡድን 
ወደ ስልጣን መምጣት ይፈልጉታል።  ጥቅማቸው 
ስለቀረባቸው ነው ዛሬ ላይ በማዕቀብና ርዳታ በመከልከል 
እያስፈራሩ ያሉት።  የተባበሩት መንግሥታት ድርጅት 
በተለይ የጸጥታው ምክር ቤትን ጨምሮ ይመለከተኛል 
የሚሉ አገራትና ተቋማት እጅግ ለበዛ ጊዜ በኢትዮጵያ 
ጉዳይ ላይ ስብሰባ መክረዋል።  አላማቸው ግን ከእውነት 
ባፈነገጠ መልኩ አሸባሪውን ቡድን በመደገፍ ኢትዮጵያ 
ላይ ጫና ማሳደር ስለነበረ ጠብ የሚል መፍትሄ ላይ 
መድረስ አልቻሉም።  

ሁሉም ጋ የየራሱ በምክንያት የተፈጠረ እውነት 
አለ።  የኢትዮጵያ መንግሥት እውነትና እየተከተለው 
ያለው አቋም የሕዝብ ይሁንታ እንደሆነ ዓለም ያውቀዋል።  
አሸባሪው ትህነግ ማለት በሕዝብ የማይወደድ አረመኔ 
ቡድን እንደሆነ የትኛውም የውጭ ኃይል ኃያላኑን ጨምሮ 
ያውቁታል፤ ግን ትግላቸው ለዚህ አረመኔ ቡድን ነው።  
የሽብር ቡድኑን በተመለከተ የአሜሪካ ዝምታ ትርጉም 
ያለው እንደሆነ ለብዙዎቻችን ግልጽ ነው።  አገርና 
ሕዝብን ጎድቶ ራስን የመጥቀም አላማ እንደሆነ የታወቀ 
ነው።  ይሄን ማንነቱን እያወቁ ነው ዝምታውንም፣ 
ድጋፉንም፣ የሰላም አማራጩንም እንደየጊዜውና 
ቡድኑ እንዳለበት ነባራዊ ሁኔታ እያመቻመቹ ለመጓዝ 
የመረጡት፤ እና የኢትዮጵያውያን ስቃይና እንግልት 
ምናቸውም ያልሆነው።  ከላይ እንዳልኳችሁ አሸባሪውን 
ትህነግ ለማስቆም በቂ ምክንያቶች ነበራቸው።  በጣም ነው 
የሚገርመው ንጹሀን ሲገደሉ፣ ሕፃናትና ሴቶች ሲደፈሩ፣ 
ዕድሜአቸው ያልደረሰ ሕፃናት ለጦርነት ሲመለመሉ ዝም 
እያሉ የኢትዮጵያ መንግሥት በሚወስደው የመከላከል 
ርምጃ ላይ ግን ቅሬታቸውን ያሰማሉ።  ይሄ ሸፍጥ ከመሆን 

ውጪ ምን ሊሆን ይችላል?
አሸባሪው ትህነግ እና እነዚህ አገራት ኢትዮጵያ ላይ 

ካላቸው ፍላጎት አንጻር ሚዛን ላይ ቢቀመጡ አንድ ዓይነት 
ናቸው።  የሽብር ቡድኑ ተግባርና እንቅስቃሴ ከእነዚህ 
አገራት ፍላጎት የተቀዳ ነው፤ እነዚህ አገራት በኢትዮጵያ 
ላይ እያራመዱ ያለው ሁነት የአሸባሪው ትህነግ አላማን 
ነው።  ለዚህም ነው የሁለቱም ፍላጎት አንድ ዓይነትና 
ከአንድ የምኞት ወንዝ ፈልቀው ወደ አንድ አቅጣጫና 
ግብ የሚፈስሱት የሚለውን ሃሳቤን እንድገልጽ ያደረገኝ።  
ሁለቱም በራስ ወዳድነት የተሰለቡ ናቸው።  አሸባሪው 
ትህነግ በስልጣን ላይ በነበረበት ጊዜ የኢትዮጵያን ጥቅም 
ለባዕድ አገራት አሳልፎ ሲሰጥ ነበር፤ የዚህ ዕድል ተጠቃሚ 
ከሆኑት አገራት ውስጥ ደግሞ እነዚህ አንዳንድ የምዕራቡ 
ዓለም ኃያል ነን ባይ አገራት ተጠቃሽ ናቸው።  በሽብር 
ቡድኑ የስልጣን ዘመን አገራቱ ከኢትዮጵያ የተጠቀሙትን 
ያክል እኛ ዜጎቿ አልተጠቀምንም።  አሁንም ያ ጥቅማቸው 
እንዳይቀርባቸው ሲሉ ነው አንዴ በማዕቀብ፣ አንዴ 
በዛቻ መንግሥትን እያስፈራሩ ከሽብር ቡድኑ ጎን ሆነው 
የሚታዩት።  እውነትና ፍትህ ከገባቸው ጥቂት አገራት 
በቀር አብዛኞቹ አጋሮቻቸውም እነሱኑ የሚከተሉ ናቸው።  
እንደ ተቋም ብናይ እንኳን ሁሉም ማለት በሚያስደፍር 
መልኩ የእነዚሁ አገራት ተቀጥላና ጅራቶች፣ አገራቱ 
የሚያስነጥሱትን በብዙ እጥፍ አስተጋብተው የሚያስነጥሱ 
ናቸው። 

ከቡድኑ እኩይና አረመኔያዊ ተግባር አንጻር 
የተባበሩት መንግሥታት ድርጅት፣ የአውሮፓ ኅብረትና 
ሌሎች ተቋማት አሸባሪውን ትህነግ በዓለም አቀፉ ፍርድ 
ቤት በወንጀለኝነት የማቆም ስልጣን እያላቸው ቢሆንም፤ 
ያን ግን አላደረጉም።  እንደዚያም ሆኖ ኢትዮጵያዊነትን 
ያሸነፈው የለም።  ኃያል ነን ባዮቹ እውነትን ይዞ የቆመውን 
የኢትዮጵያን ሕዝብ እንዳሰቡት መነጣጠልና ፍላጎታቸውን 
ለማስፈጸም ተስኗቸዋል።  በመሆኑም እኛ ኢትዮጵያውያን 
ለጠሉን እጅ ሳንሰጥ፣ መውደቃችንን ለሚጠባበቁ መንገድ 
ሳንከፍት በጀመርንው የአንድነት መንገድ ነውረኞችን 
ታግለን ማሸነፍ ይጠበቅብናል።  የሰው ልጅ ከፍትህ ይልቅ 
ክህደትን፣ ከእውነት ይልቅ ሀሰትን፣ ከቁም ነገር ይልቅ 
ቧልትን የመረጠበት ጊዜ ላይ ነን።  በዚህ ሁለት አመት 
ውስጥ አሸባሪው ትህነግ በንጹሃን ላይ ያደረሰው ግፍና 
በደል አፍ አውጥቶ የሚናገር ቢሆን ኖሮ ዓለም ጉድ ትል 
ነበር።  ግን ዓለምን ጨብጠናታል ብለው የሚታበዩት 
ነውረኞች ከነውረኞች ጋር አብረው የድሆች ድምጽ 
እንዳይሰማ እያደረጉ ነው።  ሆኖም ግፍ እየበዛ ሄዷልና 
ኃያላኖች የሚዋረዱበት ጊዜ ይመጣል፤ አሸባሪዎች 
ተንቀው ቅኖች ከፍ የሚሉበት ቀን ከፊታችን አለ።  ያ ቀን 
የእኛ ቀን ነው..

በርባን ይፈታ..በርባን ንጹህ ነው የሚል የኃያላኖች 
ድምጽ እየተሰማ ነው።  ዛሬ ላይ አሸባሪው ትህነግ በርባንን 
ነው።  በአንድ ነፍስ ሳይሆን፣ በአንድ ሺ ነፍስ ሳይሆን፣ 
በሚሊዮን ነፍስ ይጠየቃል።  እኛ ኢትዮጵያውያን 
የራሳችን የሆነ የክብር ድንበር ያለን ኩሩ ሕዝቦች ነን።  
ዓለምን ጥበብ አስተምረናል።  ማንም ከመሬት ተነስቶ 
አውቅልሀለው የሚለን ሕዝቦች አይደለንም።  በፍቅር 
እንጂ በጠብ ለመጣብን ቁጡ ነን።  ኃያላኖቹ ይሄን ቢረዱ 
እንዴት መልካም ነው።  ግን ያውቁታል..ኢትዮጵያዊነት 
ምን እንደሆነ ያውቁታል።  ለዚያም አይደል ባለ በሌለ 
ኃይላቸው የተነሱብን? ለዚያም አይደል..በታሪክ፣ 
በስልጣኔ የበለጠችን አንድ አገር አለች ከአሸባሪ ጋር 
አብረን እናዳክማት ሲሉ የተነሱት? ግን አይችሉንም፤ 
ድሮም አልቻሉንም..አሁንም አይችሉንም። 

ሺህ ነፍስ የበላውን በርባንን ፈተው ከነፍስ በላ ጋር 
አሸሼ ገዳዎ ለማለት የሚቋምጡ ብዙ አገራት በመንግሥት 
ላይ ተጽዕኖ እያደረጉ ቢገኙም እኛ ግን ህልውናችንን 
ለነፍሰ በሎች አሳልፈን አንሰጥምና በአንድነት 
በመቆም አሸባሪውን ትህነግና አሸርጋጆቹን ስለ ክብርና 
ሉዓላዊነታችን ስንል ከመከላከል ሥራችን ወደ  ኋላ 
አንልም።  የአገራችን ጉዳይ የእኛ ጉዳይ ነው፤ የታሪካዊ 
ጠላቶቻችና የአንዳንድ ምዕራባውያን ወይም የተባበሩት 
መንግሥታትና ሌሎች መሰል የዘመናዊ ቅኝ ግዛትነት 
እሳቤን አራማጅ ተቋማት ጉዳይ አይደለም።  ሆኖም 
እነዚህ አገራትና ተቋሞቻቸው በአንድ ነገር ይረታሉ፤ 
በሕዝቦች የጋራ ድምጽ፣ በሕዝቦች በጋራ መቆም።  
ሕዝብ በጋራ ድምጹን ካሰማ፣ በጋራ ከቆመ ኃያላኖቹ 
አቅም አይኖራቸውም።  እስከዛሬ ጣልቃ በመግባት 
ያፈራረሷቸው አገራት ሕዝብ በጋራ ያልቆመባቸው 
ስለሆኑ ነው።  አገራችንን ከአሸባሪው ትህነግ ወዳጆች 
ልንጠብቃት የምንችለው..በአንድነት ብቻ ነው። 

በአንድነት ቆመን የአንዳንድ አገራትና ተቋሞቻቸውን ሴራ እናምክን

እነዚህ አገራት 

እውነት ቢኖረው 

ኖሮ አሸባሪው ትህነግን 

ለመወንጀል ብዙ አማራጮች 

ነበሯቸው።  ዕድሜአቸው 

ያልደረሰ ሕፃናትን ለውትድርና 

በማሰለፉ፣ ለሰብዓዊነት ሥራ 

የተቀመጠን ነዳጅ በመዝረፉና 

በሌሎች ዓለም አቀፍ 

ወንጀሎቹ ተጠያቂ 

ሊያደርጉት ይችሉ ነበር

ኢኮኖሚ

ግብርና 
ተስፋ የፈነጠቀው የሱማሌ ክልል ስንዴ ልማት

ጌትነት ምህረቴ

«በአየነው ነገር በጣም እየተገርም ነው።  በሶማሌ 
ክልል የእርሻ ሥራ አልተለመደም።  አብዛኛው ሕዝብ 
አርብቶ አደር ነው።  ከብት፣ ፍየልና ግመል እያረባ ነው 
የሚተዳደረው።  በዚህ አካባቢ ያማረ የስንዴ ልማት 
ማየታችን  እያስገረመን ነው፤ ለካ እንዲህም ማልማት 
ይቻላል፤ በምግብ ራስን ለመቻል መሥራት እንዳለብን 
በተግባር ያሳየን ሥራ ነው» ይላሉ በሱማሌ ክልል ፋፈን 
ዞን ቱሉጉሌት ወረዳ ኩሉሌ ቀበሌ ነዋሪ የሆኑት አቶ 
ሱልጣን አብዲ። 

አቶ ሱልጣን በቀበሌያቸው የክልሉ መንግሥት 
ባካሄደው የስንዴ  ልማት ተደስተዋል፤ ሥራውንም 
እንዲማሩበት ያስቻለ ውጤታማ ሥራ ብለውታል።  
በቀላሉ ማምረት  እንደሚቻል በተግባር አይተንበታል 
ያሉት አቶ ሱልጣን፣ እኛም ስንዴ እንድናለማ መነሳሳትን 
ፈጥሮብናል ይላሉ።  ከአሁን በኋላ በእንስሳት 
እርባታ  በመተማመን ብቻ አንተኛም፤  በዘንድሮም 
ስንዴ፣ በቆሎና ማሽላ ለማምረት ተዘጋጅተናል ሲሉ 
ገልጸውልናል። 

 በሱማሌ ክልል ቱሉጉሌት ወረዳ ለጥ ባለው ማሳ 
አረንጓዴ ምንጣፍ የሚመስለው የስንዴ ሰብል ሲያዩት 
ያምራል፣ ቀልብን ይማርካል።  የሰብሉ ቁመና የስንዴ 
አዝመራውን ፍሬያማነት በአደባባይ ይመሰክራል።  
በሱማሌ ክልል ከዚህ በፊት ታይቶ የማይታወቀው 
የስንዴ ልማት በአካባቢው ነዋሪዎችም ዘንድ አግራሞትን 
ፈጥሯል።  መነሳሳትን አጭሯል።  ተስፋንም ሰንቋል።  
ከእነዚህ ሰዎች መካከልም አንዱ አቶ ሱልጣን አብዲ 
ናቸው። 

ከመንግሥት ድጋፍ የምንፈልገው በብድር ትራክተር 
እንዲሰጠንና የመስኖ ውሃ እንዲያሟላልን ብቻ ነው 
የሚሉት አቶ ሱልጣን አብዲ፤ ራሳችን ለመለወጥና 
ከድርቅ አደጋ ስጋት በዘላቂነት  ለመላቀቅ ሌት ተቀን 
ጥረንና ሠርተን እንለወጣለን ሲሉ ቃል ገብተዋል። 

ከባለፈው ዓመት ጀምሮ በሶማሌ ክልል ዝናብ  
መጣል ባለመቻሉ በክልሉ በሚገኙ 11 ዞኖች ድርቅ 
ተከስቷል።  በድርቁ ምክንያትም  ከሦስት ነጥብ 
አምስት ሚሊዮን ዜጎች በላይ ለአስቸኳይ ምግብ 
እርዳታ ተጋልጠዋል፤ ከአንድ ሚሊዮን በላይ እንስሳት 
መሞታቸውን የክልሉ የእርሻና ተፈጥሮ ሀብት ጥበቃ 
ቢሮ መረጃ ያመለክታል።  ለዚህም ነው ክልሉ  የድርቅ 
አደጋን በዘላቂነት ለመቋቋም ለመስኖ ልማት ትኩረት 
እንደሰጠ የሚጠቀሰው። 

የድርቅ አደጋን በዘላቂነት ለመቅረፍም ክልሉ 
ለአነስተኛና መካከለኛ መስኖ ልማት ትኩረት እንደሰጠና 
አርብቶ አደሩንም ከዝናብ ጥገኝነት ለማላቀቅ እየተሠራ 
መሆኑን የክልሉ የእርሻና ተፈጥሮ ሀብት ጥበቃ ቢሮ 
ያስረዳል። 

የሱማሌ ክልል ዓመቱን ሙሉ የሚፈስሱ አራት 
ወንዞችና ከሁለት ነጥብ አምስት ሚሊዮን ሄክታር በላይ 
በመስኖ ሊለማ የሚችል ሰፊ መሬት አለው።  ከዚሁ ጋር 
በተያያዘም ክልሉ ለበጋ መስኖ ስንዴ ልማት የተመቸ 
መሆኑም  ይገለጻል።   በ2012 ዓ.ም በተደረገ ሙከራም 
ከሦስት ሺህ ሄክታር በላይ የበጋ ስንዴ ልማት ተካሂዶ 
አበረታች ውጤት መገኘቱን መረጃዎች ያመለክታሉ።  
ይህንኑ መሠረት በማድረግም በክልሉ በስፋት የቆላ 
ስንዴ ለማልማት ዕቅድ መያዙ ተመልክቷል። 

በክልሉ ባለፈው ዓመት የተከሰተው ድርቅ በሰውና 
በእንስሳት ላይ የከፋ ጉዳት እንዳስከተለ ይታወሳል።  
85 በመቶ የሚሆነውን የክልሉን አርብቶ አደር ወደ 
ከፊል አርሶ አደርነት የመቀየር ሥራ እንደሚከናወንና 
ለዚህም በዋነኝነት አርብቶ አደሩን ከመስኖ ልማት 
ጋር በማስተዋወቅ በግብርና ሥራ ላይ እንዲያተኩር 
እንደሚደረግም የክልሉ የእርሻና ተፈጥሮ ሀብት ጥበቃ 
ቢሮ መረጃ ይጠቁማል። 

ቀደም ሲል የሱማሌ ክልል ሲነሣ ከግጭትና ከድርቅ 
ጋር ተቆራኝቶ ነበር የሚሉት የሱማሌ ክልል ርዕሰ 
መስተዳድር አቶ ሙስጠፌ ሙሁመድ፤ ባለፈው ዓመት 
በተከሰተው አስከፊ ድርቅ ከሕዝባችን ብዙ ጊዜ ‹‹ድርቅን 
ሁልጊዜ ዕርዳታ እየጠበቅን መከላከል እስከመቼ 

ይቀጥላል? በክልሉ ወቅት እየጠበቀ የሚከሰተውን 
ድርቅ በዘላቂነት ለመከላከል ምን እየሠራችሁ ነው? 
የሚሉ ጥያቄዎች ይነሱ ነበር ሲሉ ያስታውሳሉ። 

ለእነዚህ ጥያቄዎች ዋናው መልስም በሶማሌ ክልል 
መንግሥት ባለፈው ዓመት የተጀመረውና በሚቀጥሉት 
ዓመታት ተስፋፍቶ መቀጠል ያለበት የስንዴ ልማት ሥራ 
መሆኑን ይገልጻሉ።  የስንዴ ልማቱ እየተሠራ ያለው 
ድርቅንና በምግብ ራስን ለመቻል ብቻ እንዳልሆነም ነው 
የተናሩት።   ድርቅን ሁልጊዜ በዕርዳታ ስንዴ መቋቋም 
የለብንም በሚል የጀመርነው የስንዴ ልማት አመርቂ 
ውጤት አግኝተንበታል ያሉት አቶ ሙስጠፌ፣ የስንዴ 
ልማቱ የዋጋ ንረትንና ድርቅን በዘላቂነት ከማርገብ አኳያ 
ትልቅ ፋይዳ እንዳለውም ይገልጻሉ። 

ባለፈው ዓመት በሱማሌ ክልል  847 ሺህ 
ሄክታር መሬት በስንዴ ልማት መሸፈኑን የገለጹት ርዕሰ 
መስተዳድሩ፤ ይህም በክልሉ ሊለማ ከሚችለው መሬት 
10 በመቶ ብቻ ነው ይላሉ።  ዘንድሮ ደግሞ የሚለማውን 
መሬት ለመጨመርና ምርታማነትን ለማሳደግ ዝግጅት 
አድርገናል።  አገራችን ስንዴን ለውጭ ገበያ ለማቅረብ 
በያዘችው ዕቅድም ሁለት ሚሊዮን ኩንታል አስተዋጽኦ 
ለማድረግ በዝግጅት ላይ እንገኛለን ነው ያሉት። 

እንደ ርእሰ መስተዳድሩ ገለጻ፤ በአራት ወንዞች 
የቦይና የመስኖ መሠረተ ልማቶችን የመዘርጋት ሥራ 
እየተሠራ ይገኛል፤ ውሃ በማቆርና መስኖ መሠረተ ልማት 
ዝርጋት ትኩረት ተሰጥቶት እየተሠራ በመሆኑ በአሁኑ 
ጊዜ  ከተሠራው እጥፍ መሥራት ታቅዷል።  ለዚህም 
የሶማሌ ክልል ዝግጅት እያደረገ ነው።  ይህም በቤተሰብ 
ደረጃ የምግብ ዋስትናን ለማረጋገጥ ከማስቻሉም በላይ 
ለኢኮኖሚያችን ማነቆ የሆኑ የዋጋ ንረትን የመሰሉ 
አደጋዎችን ለመቆጣጠር አመቺ ሁኔታ ይፈጥርልናል 
ይላሉ። 

በሶማሌ ክልል የታየው የስንዴ ልማት ተሞክሮ 
በሌሎች የአገራችን ቆላማ እና ዝናብ አጠር በሆኑ 
አካባቢዎችም ሊሰፋ እና ሊያድግ እንደሚገባው 
የሚናገሩት የግብርና ሚኒስትሩ አቶ ዑመር ሁሴን፤ 
ለተግባራዊነቱም ሁሉም የሚመለከተው አካል 
የሚጠበቅበትን አስተዋጽኦ ማበርከት እንዳለበት 
አሳስበዋል። 

እንደ ግብርና ሚኒስትሩ ገለጻ፤ ባለፈው ዓመትም 
በበጋ መስኖ ስንዴ ልማት 24 ነጥብ አምስት ሚሊዮን 
ኩንታል ስንዴ ተገኝቷል።  ባለፉት አራት ተከታታይ 
ዓመታት በበጋ ስንዴ ልማት ለተገኘው አመርቂ 
ውጤትም የጠቅላይ ሚኒስትር ዶክተር ዐቢይ አሕመድ 

ከፍተኛ የአመራር ቁርጠኝነት፣ የተቀናጀ የፋይናንስ 
ድጋፍና አገራዊ የስንዴ የመስኖ ፕሮጀክት አስተባባሪ 
ጽሕፈት ቤት መዘርጋቱ  ከፍተኛ ሚና አበርክተዋል።

በ2015ዓ.ም የበጋ መስኖ ስንዴ ፕሮግራም 
ከተነሳበት ከውጭ የሚገባን ስንዴ በአገር ውስጥ 
የመተካት እቅድ በተጨማሪ የሥራ ዕድል መፍጠርና 
በቂ ምርት ለግብርና ኢንዱስትሪዎች ጥሬ ዕቃ ማቅረብን 
ዓላማ ያደረገ ነው።  እንዲሁም የውጭ ምንዛሬ ገቢን 
ማሳደግንም ታሳቢ አድርጓል።  

በአገር አቀፍ ደረጃ ዘንድሮ በበጋ መስኖ ስንዴ 
ልማት  አንድ ነጥብ ሦስት ሚሊዮን ሄክታር መሬት 
በማልማት 52 ሚሊዮን ኩንታል ስንዴ ለማግኘት  
ዕቅድ ተይዟል። ይህም የአገርን ፍጆታ ሙሉ ለሙሉ  
ከማሟላት ባለፈ ለውጭ ንግድ ማቅረብ እንደሚያስችል 
ሚኒስትሩ ያስረዳሉ።

የክልሎችን መረጃ መሠረት አድርገው ሚኒስትሩ 
ሲገልጹ፣ ከዘንድሮው የመኸር ምርት ዘመን 101 ሚሊዮን 
ኩንታል የስንዴ ምርት እንደሚጠበቅ ጠቁመው፤ ከበጋ 
ስንዴ ልማት ጋር ሲደመር 153 ሚሊዮን ኩንታል 
ስንዴ ይገኛል ተብሎ ይጠበቃል ብለዋል።   አገራዊ 
ዓመታዊ የስንዴ ምርት ፍላጎት 107 ሚሊዮን ኩንታል 
የሚደርስ መሆኑን ጠቅሰው፣ ይህም የአገር ውስጥ 
ፍጆታን ሙሉ ለሙሉ ከማሟላት ባለፈ ለውጪ ንግድ 
ለማቅረብ ያስችላል ነው ያሉት።  በመስኖ ከሚለማው 
52 ሚሊዮን ኩንታል  ስንዴ ምርት ውስጥ ቢያንስ 26 
ሚሊዮን ኩንታሉን ለውጭ ገበያ ማቅረብ የሚያስችል 
ትርፍ ምርት መኖሩንም ጠቅሰዋል። 

ይህን የበጋ ስንዴ ልማት ለማሳካት የሚሠራው 
በአብዛኛው በአነስተኛ ይዞታ የመስኖ ልማት ነው።  
ዕቅዱን ለማሳካትም ተጨማሪ 75ሺህ የውሃ መሳቢያ 
ሞተር የሚያስፈልግ ሲሆን፣ ለዚህም ሁለት ነጥብ 
ሦስት ቢሊዮን ብር ያስፈልጋል።  ወጪውም በክልልና 
በፌዴራል መንግሥት በጀት ድጋፍ የሚሸፈን መሆኑን 
ይገልጻሉ። 

ሶማሌ ክልል ውስጥ ለጥ ባለው መስክና ልምላሜ 
በሄክታር ከ40 ኩንታል በላይ ስንዴ የሚገኝበት ማሳ 
ማየት የአምናውን ድርቅና ችግር ላየ ሰው ይህ የስንዴ 
ልማት ተአምር ነው ያሉት ጠቅላይ ሚኒስትር ዶክተር 
ዐቢይ አሕመድ፣ በአሁኑ ጊዜ አመራር እየሰጠን 
ያለን ሰዎች የምንናገርና የምንጀምር ብቻ ሳይሆን 
የምንጨርስና ቃላችንን በተግባር የምናሳይ መሆናችንን 
ሕዝብ እየተገነዘበ መጥቷል ነው ያሉት። 

በበጋ ስንዴም የምናገኘው ምርት ከአምናው እጥፍ 

መሆን አለበት ሲሉ ጠቅሰው፣ ለምሳሌ የሶማሌ ክልል 
ባለፈው ክረምት በሠራው ሥራ ቢያንስ ከስድስት እስከ 
ስምንት ሚሊዮን ኩንታል እንደሚያመርት ይጠበቃል 
ብለዋል።  በረሃውን ለም ካደረጉ ሁለት ሚሊዮን 
ኩንታል ለዓለም ገበያ የሚቀርብ ስንዴ ማምረት 
አይከብዳቸውም።  ይህንንም ይተገብሩታል ነው ያሉት 
ጠቅላይ ሚኒስትሩ። 

በስንዴ ምርት የተመዘገበው ስኬት ኢትዮጵያ 
በአጭር ጊዜ ውስጥ ምርታማነቷን በማሳደግ ከድህነት 
መውጣት እንደምትችል በግልጽ እንደሚያመላክትም 
አስታውቀዋል። በሁሉም መስክ በትብብርና ቁርጠኝነት 
መሥራት ከተቻለ ኢትዮጵያ በአጭር ጊዜ ውስጥ 
እንደምትለወጥ ትምህርት የሰጠ ነው ብለዋል። 

እንደ አገር ድህነትን ለመቀነስ ለምናደርገው 
እንቅስቃሴ  በአርብቶ አደሩ ማህበረሰብ አካባቢ 
የሚደረጉ መሰል የግብርና ሥራዎች እጅግ ከፍተኛ 
አስተዋጽኦ ማበርከት ይችላሉ። 

ጠቅላይ ሚኒስትር ዶክተር ዐቢይ አሕመድ 
ሰሞኑን በሱማሌ ክልል ፋፈን ዞን ቱሉጉሌት ወረዳ 
ኩሉሌ ቀበሌ በመገኘት  አገራዊ የበጋ መስኖ ስንዴ 
ልማት ሲያስጀምሩ እንደገለፁት፣ ኢትዮጵያ እንኳን 
ለራሷ ለሌሎች የሚተርፍ ስንዴ ማምረት ትችላለች። 
እያንዳንዱን ፈተና ወደ ዕድል በመቀየርና ለእያንዳንዱ 
ችግር ዘላቂ መፍትሄ በመተግበር የኢትዮጵያን ብልፅግና 
ማረጋገጥ ይገባል።

ጠቅላይ ሚኒስትሩ እንኳን ለራሳችን ለሌሎች 
የሚተርፍ ስንዴ ማልማት እንችላለን፣ ይህን መንገዱን 
ጀምረነዋል ሲሉ ገልጸው፣ ለዚህ ትልቁ ማሳያ ሱማሌ 
ክልል ነው ብለዋል። በክልሉ በአሁኑ ጊዜ በሄክታር 
ከ40 ኩንታል በላይ ማምረት የሚቻልበት ሁኔታ 
መፈጠሩንም ተናግረዋል።

ዘንድሮ በሚሊዮኖች ኩንታል የሚቆጠር ስንዴ 
ለውጭ ገበያ እናቀርባለን ያሉት ዶክተር ዐቢይ፣ ለዚህ 
ስኬታማነትም አመራሩን ጨምሮ ሁሉም የሚመለከተው 
አካል ርብርብ ማድረግ እንደሚኖበት አሳስበዋል።  እኛ 
ኢትዮጵያውያን ሰፊ መሬት፣ ታታሪ አርሶ አደርና ለም 
መሬት አለን ያሉት ጠቅላይ ሚኒስትሩ፣ ከስንዴ ጋር 
የተያያዘውን ችግር ሙሉ ለሙሉ በመፍታት አዲስ 
ታሪክ መጻፍ ይኖርብናል ነው ያሉት።

ኢትዮጵያን አጥግበን ለሌሎች ለመትረፍ 
የዘንድሮው በጋ ወቅት ወሳኝ መሆኑን ጠቁመው፣ 
2015ዓ ም የብዙ ድሎችና መሻገሮች ዓመት እንደሚሆን 
ገልጸዋል።

በሶማሌ ክልል በሄክታር ከ40 ኩንታል በላይ ስንዴ ማምረት የሚቻልበት ሁኔታ ተፈጥሯል

ማህበራዊ

አስኳላ 
ጽጌረዳ ጫንያለው

ብሔራዊ ፈተናን በተመለከተ ከቅርብ ዓመታት 
ጀምሮ ስናነሳ ኩረጃና ስርቆት የሚሉት ነገሮች ቀድመው 
ትዝ ይሉናል።  ስርቆቱ ደግሞ ተማሪው አካባቢ ሲደርስ 
ነው የሚሰማው።  እናም በጥረቱ ዩኒቨርሲቲ የሚገባው 
ከጊዜ ወደጊዜ እየቀነሰ መጥቷል።  እንደውም ጎበዙ 
ተስፋ ቆራጭ ሰነፉ ደግሞ አነፍናፊ ሆኖ ዓመቱን 
ይዘልቃል።  ‹‹ከዓመት ልፋት የአንድ ቀን የዓይን ጥራት›› 
የሚሉም ቀላል አልነበሩም።  እናም ዓመቱን ሙሉ 
የለፋው በቤቱ ቀርቶ በተሰረቀው ፈተናና በተኮረጀው 
ውጤት ዩኒቨርሲቲዎችን ተቀላቅሎ ለመምህራንም 
ለራሱም ፈተና የሆነውን ቤት ይቁጠረው።  ግን ዛሬ 
ይህ ሁሉ ማክተም እንዳለበት በማሰብ እንደ አገር አንድ 
ፕሮጀክት ተነድፎ የመጀመሪያው ዙር ተግባራዊ ሆኗል።  
ለውጡም ብዙዎችን ያስደሰተ ነው።  

ከዚህ ጉዳይ ጋር በተያያዘ አገር አቀፍ ትምህርት 
ምዘና እና ትምህርት ሚኒስቴር በተደጋጋሚ መግለጫ 
ሰጥተዋል።  መገናኛ ብዙኃኑም ግንዛቤ ሲፈጥሩ 
ቆይተዋል።  እኛም እንደ አዲስ ዘመን በየጊዜው 
መረጃዎችን ስናደርስ እንደነበር ይታወሳል።  ለመሆኑ 
ፕሮጀክቱ ምን ነበር፤ አተገባበሩስ እንዴት ነበር፤ 
ውጤቱስ ካልን በተደጋጋሚ ከተነገሩት ሀሳቦችና ከዚህ 
ቀደም ይዘናቸው ከወጣናቸው መረጃዎች በመነሳት 
ያለውን እውነት እናስታውሳችሁ።   

በዚህ ዓመት ማለትም በ2015 ዓ.ም የ12ኛ ክፍል 
የ2014 ዓ.ም ተፈታኞች ፈተናቸውን ይወስዳሉ።  
በቁጥር ከ900 መቶ ሺህ በላይ ተማሪዎች ናቸው።  
ይህ ቁጥር ደግሞ  አምና በተለያዩ ችግሮች  ምክንያት 
ያልተፈተኑትን የሚጨምር ነው።   ይሁን እንጂ 
ለውጤታቸው ማሽቆልቆል መሠረታዊ ነገሩ የፈተናው 
ተሰርቆ መውጣት እንደሆነ በተደጋጋሚ ስናነሳው ነበር።   
ፈተናው ብዙ ውዝግቦች ያስተናገደ እንደነበርም በደንብ 
አይተነዋል።  በትምህርታቸው ተስፋ የተጣለባቸውን 
ሳይቀር ቤት ያስቀረና ተስፋቢስ ያደረገ እንደነበርም 
የምንዘነጋው አይመስለኝም።  ግን እንደ ትምህርት 
ሚኒስቴር መፍትሄ ተበጅቶ ወደ ሥራ ተገብቷል።  
የመጀመሪያው ተማሪዎችን በዩኒቨርሲቲዎች ውስጥ 
አስገብቶ መፈተን ሲሆን፤ ጥብቅ ቁጥጥር የተደረገበትም 
ነው።  አዲስ ፕሮጀክትም እንደሆነ ሁሉም ልብ ይለዋል።  
ታዲያ ይህ መሆኑ ምን አስገኘ፤ በመጀመሪያው ዙር 
ፈተና ምን ይመስል ነበር ? ካልን አሁንም ትምህርት 
ሚኒስቴር የሰጠውን ጋዜጣዊ መግለጫ አብነት አድርገን 
ማንሳት እንችላለን።  

ዘንድሮ ለማይሠራ ተማሪም ሆነ ዩኒቨርሲቲ በሩጫ 
እገባለሁ ለሚለው ምንም ምቹ ሁኔታ የተፈጠረ 
አይመስልም።  ምክንያቱም ፈተናውም ሆነ ተፈታኙ 
እንዲሁም ፈታኙ ከዩኒቨርሲቲው ሳይወጡ የሚከናወኑ 
ናቸው።  ከፍተኛ ቁጥጥርም ይደረግበታል።  ይህ 
ደግሞ በራሱ ጥረት ለማለፍ የገባውን ያሰበው ላይ 
እንደሚያደርሰው ምንም ጥርጥር የለውም።  አዲስ 
የሚፈተኑትን ተማሪዎች ሳይቀር ከረብሻ የሚታደግ 
ነው።  ምክንያቱም እንደተማሪ ረጅም ዓመት የተለፋበት 
ነገር የመጨረሻ ፍሬው የሚታወቀው በ12ኛ ክፍል 
ፈተና  ሆኖ ሳለ ተሰርቆ ጎበዙ ተማሪ መና ሲቀር ያማል።  
ስለሆነም ተማሪዎች በዩኒቨርሲቲ መፈተናቸው በብዙ 
መልኩ ከችግሮች የሚድኑበት እንደሆነ ይታመናል።  

ፈተናውን ለምን በዩኒቨርሲቲ 
የአገር አቀፍ ትምህርት ምዘናና ፈተናዎች 

አገልግሎት ዋና ዳይሬክተር ዶክተር እሸቱ ከበደ 
እንደሚሉት፤ ፈተናው በዩኒቨርሲቲ ውስጥ መሰጠት 
ያስፈለገበት ምክንያት ተማሪዎቹ ነገ ተፈትነው ሲያልፉ 
የሚገቡበትን ዩኒቨርሲቲ በተወሰነ ደረጃ እንዲያውቁ 
ይረዳል፤ ዩኒቨርሲቲዎች ደግሞ ነገ ስለምንልክላቸው 
ተማሪዎች እንዲያውቁ ያግዛል። እንዲሁም መንግሥት 
ልጆቹ ሳይረበሹ እንዲፈተኑ ጥበቃ እንዲያደርግ 
ይረዳዋል።  

ቀደም ሲል ፈተናዎች ከሚሰጡበት ሦስት 
ሺህ የፈተና ጣቢያዎች ወደ  133 ዝቅ ማለታቸውን 
ያነሱት ኃላፊው፤ ይህ መሆኑ ፈተናዎች «አንዳንድ 
ሰዎች ኃላፊነትን ከመወጣት አንጻር በሚፈጥሩት 
ክፍተት» የነበሩ ስርቆቶችን በመቀነስ «ለፖለቲካ 
ፍጆታ» እንዳይውል ያግዛል። በተጨማሪም ፈተናዎች 
ሾልከው በመውጣታቸው የተነሳ የተሰረቁ ፈተናዎችን 
ጥያቄዎችና መልሶችን በስፋት ማሰራጨት እንዳይቻል 

የኢንተርኔት አገልግሎት እንዲሁም የማኅበራዊ ሚዲያ 
መድረኮች በፈተና ሰሞን እንዲዘጉ ይደረግ ነበር።  አሁን 
ግን ይህ አጋጣሚ እንዳይኖር ዕድሉን ይሰጣል።  የፈተና 
ጥያቄዎች ተሰርቀው ወጥተዋል የሚሉ መረጃዎች 
ወጥተው በተፈታኞች ላይ ጫና እንዳያሳርፉም ይረዳል።   

ቁጥጥሩ ምን ይመስል ነበር? 
የትምህርት ሚኒስትሩ ፕሮፌሰር ብርሃኑ ነጋ 

እንዳሉት፤ ፈተናው ተጀምሮ እስከሚጠናቀቅ 
ድረስ ተማሪዎች ከትምህርት ተቋማቱ መውጣት 
አይፈቀድላቸውም።  በቦታ ውስንነት ምክንያት 
የማኅበራዊ እና የተፈጥሮ ሳይንስ ተማሪዎች በተለያዩ 
ጊዜያት እንደሚፈተኑም ይደረጋል።  በዚህም በፈተናው 
ወቅት ተማሪዎች ተንቀሳቃሽ ስልኮችን ይዘው በፈተና 
ማዕከል ውስጥ መገኘት አይችሉም።  ይህንን ተላልፈው 
የተገኙ ተፈታኞች ከፈተናው ይታገዳሉ። የሁለተኛ ደረጃ 
መልቀቂያ ፈተናን ለመውሰድ ተማሪዎች በዩኒቨርሲቲዎች 
ውስጥ የሚቆዩ ከመሆናቸው በተጨማሪ፣ ፈተናውን 
የሚያስፈጽሙ ፈታኞችም ከትውልድ አካባቢያቸው 
ውጪ ባሉ ስፍራዎች ይፈትናሉ።  

በፈተና መስጫ ቦታዎችም የሚኖረው ጥበቃ 
በክልል ወይም በአካባቢ የፀጥታ አካላት ሳይሆን፣ ሙሉ 
ለሙሉ በፌዴራል ፖሊስ አማካይነት ነው።  የተለያዩ 
የአገሪቱ አካባቢዎች ባለ የፀጥታ ችግር ምክንያት 56 ሺህ 
የሚጠጉ ተማሪዎች ፈተናውን በሌላ ጊዜ እንደሚወስዱ 
ይደረጋል።  ይህ ደግሞ የተማሪውን ቁጥር ስለሚቀንሰው 
ለቁጥጥሩ አመቺ እንደሚሆን የጠቀሱት ፕሮፌሰር 
ብርሃኑ፣ ከዚህ ውጪ ባሉ ምክንያቶች ፈተናውን 
መውሰድ ላልቻሉ ተማሪዎች ደግሞ ከአንድ ወር ባነሰ 
ጊዜ ውስጥ ይሰጣል።

ፈተናና የመጀመሪያ ዙር ውጤት
ትምህርት ሚኒስቴር በሰጠው መግለጫ 

እንዳስቀመጠው፤ የ2014 ዓ.ም የመጀመሪያው ዙር 
ፈተና በታለመለት መንገድ ተከናውኖ የታለመለትን 
ዓላማ እንዲያሳካ ዘርፈ ብዙ አካላትን በማሳተፍ 
ተከናውኗል።  በመጀመሪያው ዙር ተፈታኝ የሆኑት 
የማኅበራዊ ሳይንስ ተማሪዎች ሲሆኑ፤ ከሚጠበቁት 
595ሺህ700 ተማሪዎች ውስጥ 586ሺህ541 ተማሪዎች 
በ133 ማዕከላት ለፈተና ቀርበዋል።  ከክልሎች፣ ከተማ 
አስተዳደሮችና ከዩኒቨርሲቲዎች ለፈተና አስተዳደር 
ድጋፍ ሥራዎች የተሰማራውን የሰው ኃይል ሳይጨምር 
በአስፈፃሚነት እና በፀጥታ ሥራ 32ሺህ973 በየማዕከላቱ 
ተሰማርተዋል።  

 በጥቅሉ ሲታይ ፈተናው ተጀምሮ እስኪጠናቀቅ 
ድረስ በአብዛኞች የመፈተኛ ጣቢያዎች መልካም 
የሚባል ሂደትን አልፎ እንደተጠናቀቀ የሚያስረዳው 
መግለጫው፤  ተሞክሮው የመጀመሪያ እንደመሆኑ 
መጠን ብዙ የፈተና ሥርዓትና ደንብ ተግዳሮቶች 
ሊያጋጥሙ እንደሚችሉ ቢገመትም ሁለት ያልተገመቱ 
ክስተቶች  ማጋጠማቸውን ያነሳል።   በመጀመሪያው ቀን 
በሃዋሳ ዩኒቨርሲቲ ከዋና ግቢ ወደ ቴክኖሎጂ ግቢ ያለው 
የመተላለፊያ ድልድይ ወድቆ በ451 ተማሪዎች ላይ 
የደረሰው አስደንጋጭ አደጋ ሲሆን፤ በአደጋውም 232 
ቀላል ጉዳት፤ 201 መካከለኛ ጉዳት፤ 13 ከፍተኛ 
ጉዳት፤ አምስት በጣም ከፍተኛ ጉዳት እና የአንድ 
ተማሪ ሕይወት ማለፍ ነው።  በዚህ ድንገተኛ አደጋ 
ምክንያት በሀዋሳ ዩኒቨርሲቲ ዋናው ግቢ መፈተን 
የሚጠበቅባቸው 14ሺህ415 ተፈታኞች የመጀመሪያው 
ቀን ሁለት ፈተናዎች እንደዚሁም የቴክኖሎጂ ግቢ 
7ሺህ350 ተፈታኞች የመጀመሪያ ቀን የጠዋት ፈተና 
መውሰድ አልቻሉም።  እናም የመጀመሪያው ቀን ፈተና 
ቢስተጓጎልም በክልሉና በሀዋሳ ከተማ አስተዳደር 
አመራሮች፤  በሃዋሳ ዩኒቨርሲቲ አመራሮች፤ በፀጥታ 
አመራሮች፤ በፈተና አስፈፃሚዎችና መላው የትምህርት 
ማህበረሰብ  እንዲሁም የከተማው ነዋሪዎች ባደረጉት 

ልዩ ርብርብ ተማሪዎች ከሁለተኛው ቀን ጀምሮ ያሉትን 
ፈተናዎች በተረጋጋ ሁኔታ እንዲወስዱ ሆነዋል።  
በአደጋው ምክንያት ያልተፈተኗቸውን ትምህርቶች 
በ2ኛው ዙር እንደሚፈተኑም አስረድቷል።  

ሌላውና ሁለተኛ ብሎ ያነሳው ያልተጠ በቀው ክስተት 
ለፈተና ወደ ዩኒቨርሲቲ የገቡ ተማሪዎች ከትምህርት ሥርዓት 
ባፈነገጠ መንገድ ፈተናውን እንፈተንም ብለው በገዛ 
ፈቃዳቸው ዩኒቨርሲቲውን ለቀው የወጡት ተማሪዎች 
ጉዳይ ሲሆን፤ በድርጊታቸው ብዙዎችን እንዳሳዘኑ 
ያስረዳበት ነው።  የቤተሰቦቻቸውን ድካም ከንቱ 
ያስቀሩና የራሳቸውን መፃኢ ዕድል ከማምክን አልፈው 
በጥረታቸው ተፈትነው ውጤት ለማስመዝገብ የሚፈልጉ 
ተማሪዎች እንዳይፈተኑ የረበሹበት ተግባር መሆኑንም 
በመግለጫው አብራርቷል።  

እስካሁን ባለን መረጃ መሠረት በእንደዚህ ዓይነት 
ተግባር ተሰማርተው ከፈተና ተገቢ ባልሆነ መንገድ 
ራሳቸውን ያገለሉ ተማሪዎችን በተመለከተ መቅደላ 
አምባ ዩኒቨርሲቲ፤ መካነሰላም ካምፓስ 1ሺህ700፤ 
ከደብረማርቆስ ዩኒቨርሲቲ 1ሺህ226፤ ከባህርዳር 
ዩኒቨርሲቲ 2ሺህ711፤ ከደብረታቦር ዩኒቨርሲቲ 7ሺህ150 
በጠቅላላው 12ሺህ787 ተማሪዎች ፈተና ሙሉ በሙሉ 
ወይም ውስን ፈተናዎችን በመውሰድ ጥለው ውጥተዋል።  
በተለይም በደብረታቦር ዩኒቨርሲቲ ተፈታኞች ኃይል 
በተቀላቀለበት መልኩ ሁከት በመፍጠራቸው የአንድ 
ተማሪ ሕይወት ሲያልፍ በፈተና አስፈጻሚዎችና በፀጥታ 
ኃይሎች ላይ ጉዳት መድረሱንም አስታውቋል።  

ሚኒስትሩ በመግለጫው እንዳስረዳው፤ ፈተናውን 
ጥለው የወጡ ተማሪዎች ፈተና መፈተን እንደማይፈልጉ 
አሳውቀው ግቢ ለቀው የወጡ በመሆኑ በቀጣይ መፈተን 
አይችሉም።  ሆኖም ግን ግቢውን ጥለው ባለመውጣት 
ቀጣይ ፈተናዎችን የወሰዱና በመሃል ከፍላጎታቸው 
ውጪ በሆነ መንገድ አንድ ፈተና ሳይፈተኑ የቀሩ 
ተማሪዎች በሚቀጥለው ዙር ፈተና የሚፈተኑ ይሆናል።

ሌሎች ያጋጠሙ ችግሮች እንደነበሩም የሚያነሳው 
መግለጫው፤  ከተሳተፈው ሰው ብዛት፣ ከተፈታኙ ብዛትና 
በዚህ መልኩ ፈተናው ሲሰጥ የመጀመሪያችን ከመሆኑ 
አንጻር የሚጠቅም ቢሆንም ያጋጠሙ ቁልፍ ችግሮች 
ተብለው የሚነሱም አሉ።  ከእነዚህ መካከል የመጀመሪያ 
የሚሆነው  በቂ ኦረንቴሽን ባለማግኘት ወይም 
በማወቅም ጭምር የተከለከሉ ቁሶች ይዘው የመጡና 
ይዘው የተገኙ ተፈታኞች መኖራቸው፤ ነብሰ ጡርና 
እመጫት ተፈታኞች በሌላ ዙር እንደሚፈተኑ አስቀድሞ 
ቢገለፅም በዚህኛው ዙር ለፈተና መምጣታቸው ነው።  

ሌላውና በሁለተኛ ደረጃ ሊነሳ የሚችለው ችግር 
በፈተና አዳራሽ ውስጥ በጋራ ካልሠራን ብለው ከፈተና 
አስፈጻሚዎች ጋር ግብ ግብ የፈጠሩ ተፈታኞች 
ማጋጠማቸው ነው። ከተሰጣቸው መመሪያና 
ከፈታኝ የማይጠበቅ ተግባር ላይ የተሳተፉ የፈተና 
አስፈፃሚዎች መኖራቸው፤ በትራንስፖርት እጥረት 
ምክንያት ዘግይተውና አምሽተው በዩኒቨርሲቲዎች 
የደረሱ አካላት  መኖራቸው፤ ተማሪዎች ስልክ 
እንደሌላቸውና ፈተና ቢወጣ እንኳ እንደማያገኙ 
እየታወቀ ፈተና እንለጥፋለን የሚሉ የቴሌግራም ገፆች 
ማጋጠማቸውና ፈተና ካለቀ ወይም በመሰጠት ላይ 
እያለ አንድም ሁለትም ገፅ መለጠፋቸው ዋና ዋናዎቹ 
መሆናቸውንም ያብራራል።  

እንደ መግለጫው ከሆነ፤ የተከለከሉ ነገሮችን ደብቀው 
ለማስገባት የሞከሩ ተማሪዎች በቁጥጥር ሥር ውለው ከፈተና 
የተሰናበቱ ሲሆን፤ ያልተገባ ተግባር ሲፈጽሙ 
እጅ ከፍንጅ የተያዙ ፈታኞችም በሕግ ቁጥጥር 
ሥር ውለው ጉዳያቸው እየታየ ይገኛል።  
በተጨማሪም በመፈተኛ ክፍል ውስጥ በቡድን ወይም 
በግል የፈተና ደንብን የተላለፉ እንዳሉ ሪፖርት 
የደረሰ ሲሆን፤ በሚቀርበው መረጃና ማስረጃ 
መሠረት ፈተና እስከ መሠረዝ የሚደርሱ እርምጃዎች 
እንደሚኖሩም ተጠቁሟል።   

በአጠቃላይ የ12ኛ ክፍል የ2014 ዓ.ም የመጀመሪያ 
ዙር የማህበራዊ ሳይንስ ተማሪዎች ፈተና ከ586 ሺህ 
በላይ ተማሪዎች በ133 ማዕከላት ውስጥ እንዲፈተኑ 
አድርጓል።  እነዚህን ችግሮችና አሠራሮች በሚገባ ማየቱ 
ለቀጣይ ፈተና የተሻሉ ዕድሎችን እንደሚያጎናጽፉም 
መግለጫው ያመላክታል።  እኛም መልካም ጅማሮ 
መልካም ነገሮችን ያመጣልና ለተፈታኞች የላባቸውን 
ውጤት የሚያገኙበት እንዲሆንላቸው በመመኘት 
ጽሑፋችንን እንቋጭ።  ሰላም!!

    የ12ኛ ክፍል  ብሔራዊ ፈተናና  ትሩፋቶቹ  

በፈተና መስጫ ቦታዎችም 
የሚኖረው ጥበቃ በክልል 

ወይም በአካባቢ የፀጥታ 
አካላት ሳይሆን፣ ሙሉ ለሙሉ 
በፌዴራል ፖሊስ አማካይነት 
ነው።  የተለያዩ የአገሪቱ 
አካባቢዎች ባለ የፀጥታ ችግር 
ምክንያት 56 ሺህ የሚጠጉ 
ተማሪዎች ፈተናውን በሌላ 
ጊዜ እንደሚወስዱ ይደረጋል 



    አዲስ ዘመን   ሰኞ ጥቅምት 7 ቀን 2015 ዓ.ም

ወቅታዊ
ገጽ 10

ወቅታዊና ልዩ ልዩ

‹‹ፖሊሲዎች ሁልጊዜ የሚወጡት ችግሮችን 
ለመፍታት ነው››

ዶክተር ዮሐንስ አያሌው 
                                                   

የኢትዮጵያ ልማት ባንክ ፕሬዚዳንት

ክፍለዮሐንስ አንበርብር

የኢትዮጵያ ልማት ባንክ፤ የአጭር፣ የመካከለኛና የረጅም ጊዜ የልማት ብድሮችን (Development 
Credits) ከሚያቀርቡ የአገሪቱ የፋይናንስ ተቋማት መካከል አንዱ ሲሆን፤ ለአገሪቱ ምጣኔ ሀብት 
እድገት ትልቅ አስተዋፅዖ እያበረከተ ይገኛል።  ፕሮጀክት ተኮር በሆነው የብድር ሥርዓቱ እና በረጅም 
ጊዜ የኢንቨስትመንት ፋይናንስ አቅርቦቱ የሚታወቀው ባንኩ  ብድር የሚሰጣቸው ፕሮጀክቶች በጥንቃቄ 
የተመረጡ፣ የቅርብ ክትትል የሚደረግባቸውና በትኩረት የሚመዘኑ እንደሆኑ ይገለፃል።    

ምንም እንኳ ባንኩ በሚያቀርባቸው ብድሮች በርካታ የልማት ፕሮጀክቶችንና የኢንቨስትመንት 
ሥራዎችን ውጤታማ ማድረግ የቻለ ቢሆንም፣ ከብድር አመራርና አስተዳደር ጋር በተያያዘ ባለፉት ዓመታት 
ቀላል የማይባሉ ፈተናዎች አጋጥመውት ነበር።  ይሰጡ የነበሩ ብድሮች በአግባቡ ያልተመሩ እና የተበላሸ 
የብድር አመላለስ ሂደቶች የሚስተዋልባቸው ነበሩ።  በተጨማሪም የማይመለሱ ብድሮችም  እንደነበሩ 
ይታወቃል።  

የ2010 አገራዊ ለውጥን ተከትሎ የሪፎርም ሥራዎችን ያከናወነው የኢትዮጵያ ልማት ባንክ፤ 
ያጋጠሙትን ችግሮች ደረጃ በደረጃ እያቃለለ በአሁኑ ወቅት በመልካም አፈፃፀም ላይ እንደሚገኝ 
ተገልጿል።  የብድር አቅርቦትን ለማሻሻል፣ ፍትሃዊ የብድር አቅርቦት እንዲኖር፣ የተበላሹ ብድሮች ጤናማ 
እንዲሆኑ፣ አዳዲስ ብድሮች በፍጥነት እንዲጸድቁ እንዲሁም ለኅብረተሰቡ ተደራሽ የሚሆኑ ተጨማሪ 
ቅርንጫፎች እንዲከፈቱ የሚያስችሉ ተግባራትን አከናውኗል።  ብድር የሚወስዱ አካላት በእውቀትና 
ግንዛቤ ላይ የተመሠረተ አሠራርን እንዲያዳብሩ ተከታታይ ስልጠናዎችንም ሰጥቷል።  በእነዚህ የማሻሻያ 
ተግባራትም የባንኩን የተበላሸ የብድር መጠን (Non-Performing Loan) በከፍተኛ ሁኔታ መቀነስ 
ተችሏል።  በአጠቃላይ የባንኩ የአሠራር ማሻሻያ በደንበኞች ዘንድ እምነት ለመፍጠር አግዞታል። 

ባንኩ በ2015 ዓ.ም 30 ቢሊዮን ብር ለማበደር ማቀዱንና በዓለም አቀፍ ደረጃ የተፈጠሩ የሰላም 
መደፍረሶች በምርትና ኢንቨስትመንት ላይ የሚሳድሩትን ጫና ለመቀነስ ተኪ ምርቶችን ለማምረት (Im-
port Substitution) ተግባራት ትኩረት እንደሚሰጥ አስታውቋል።  ‹‹አዲስ ዘመን›› ጋዜጣ ስለባንኩ 
የሥራ እንቅስቃሴ፣ የብድር አሰጣጥና አመራር ሥርዓት እንዲሁም ባንኩ በአገሪቱ የምጣኔ ሀብት እንቅስቃሴ 
ላይ እያደረገ ስላለው ተሳትፎ ከባንኩ ፕሬዚዳንት ዶክተር ዮሐንስ አያሌው ጋር ቆይታ አድርጓል። 

አዲስ ዘመን፡- በቅርቡ የኢትዮጵያ 
የኢኮኖሚክስ ማኅበር የአገሪቱን የኢኮኖሚ ሁኔታ 
አስመልቶ ዓመታዊ ጉባዔ ሲያካሂድ እርስዎም 
ተሳታፊ ነበሩ።  የአገሪቱን ልማት የሚዘውር 
ባንክ እንደሚመራ ኢትዮጵያዊና የሥራ ኃላፊ  
ሁኔታውን እንዴት ተገነዘቡት?

ዶክተር ዮሐንስ፡- መድረኩ  ኢትዮጵያ 
የገጠሟትን ችግሮች ለመፍታት መልካም አጋጣሚ 
ነው።  መድረኩ የማክሮ ኢኮኖሚ መረጋጋት 
እንዲመጣ እና የሪፎርሙ አካሄድና ውጤት ምንድን 
ነው የሚለው ጉዳይ የሚዳስስ ነበር።  በዚህ ላይ 
ደግሞ የሚቀርቡ ጥናቶች ውጤትና ውይይቶች 
ትልቅ ፋይዳ አላቸው።  ይህ ትልቅ ግብዓት ይሆናል።  
እንደሚታወቀው አገራችን ትልቅ ዕድልና አቅም ያላት 
አገር ናት።  በዚያው ልክ ደግሞ ውስጣዊ እና ውጫዊ 
ጫና እና ፈተናዎች ያለባት ሲሆን ይህም በኢኮኖሚው 
ላይ የራሱ የሆነ ተጽዕኖ ፈጥሯል።  ይህ በገንዘብ 
ብቻ የሚገለፅ ሳይሆን በጥልቀት መመልከት ከተቻለ 
ብዙ ፋክተሮች አሉበት።  በመሆኑም በጥናቱ ውስጥ 
ባለድርሻ አካላት ምን ማድረግ አለባቸው በሚለው 
ላይም ለመመክር ያግዛል።  ለፖሊሲ አውጪዎችም 
እንደ ግብዓት የሚግዝ ነው።  ለብሔራዊ መግባባትም 
የሚያግዙ ውይይቶችም የነበሩ ሲሆን፤ በአሁኑ ወቅት 
ኢትዮጵያ የገጠማትን ውስጣዊ ችግሮችን የራስን ችግር 
በራስ ለመፍታት እንደሚያግዝም የተመላከተበት ነው፤ 
ከተለያዩ አገራት ልምድም የቀረበበት ነው።  ይህም 
ግብዓት የሚሆንና ለወደፊትም በብዙ መልኩ ጠቃሚ 
ነው የሚል እምነት አለኝ። 

አዲስ ዘመን፡- መንግሥት የጀመራቸው 
የኢኮኖሚ ሪፎርሞችን አሉ።  ይህን እርስዎ 
እንዴት ይመለከቱታል?

ዶክተር ዮሐንስ፡- እንደ አገር እየተካሄደ ያለው 
የሪፎርም ፕሮግራም በዋናነት መሠረት ያደረገው 
አገሪቱን የገጠማትን የማክሮ ኢኮኖሚውን ከተዛባ 
መስመር በማውጣትና ስህተቶችን ማረም ነው።  
ሁለተኛ  የኢኮኖሚው እድገት ቀጣይነትና ፍጥነት 
እንዲኖረው ማስቻል ነው።  ሌላኛው ደግሞ በገበያው 
ላይ በሁሉም መስኮች ተወዳዳሪነትን ይዞ የመጣ 
ነው።  በዲጂታል ኢኮኖሚውም የሚፈለገው ለውጥ 
እንዲመጣ የታሰበ እና የተሰናሰለ ገበያ እንዲኖር 
ለማስቻል ነው።   

ይህም የአገሪቱ ኢኮኖሚ የተወሳሰበ ችግር ውስጥ 
እንዳይገባ ትልቅ አስተዋፅኦ ነው ያደረገው።  ችግሮችን 
ለመቋቋም የሚያስችል ሁኔታ ተፈጥሯል።  ይህ ሪፎርም 
ባይኖር ኖሮ አገሪቱ ከፍተኛ የሆነ የኢኮኖሚ ቀውስ 
ውስጥም ልትገባ ትችል ነበር።  ሁለተኛው በዋጋ ንረት 
ከገጠመን ችግር አንጻር ከዚህ በላይ የመሄድ ዕድል 
ይኖር ነበር።  ሆኖም ሪፎርሙ የፈጠራቸው ዕድሎች 
አንዱ የዋጋ ንረቱ ከዚህ በባሰ መንገድ እንዳይሄድ 
ያደረገ ነው። 

አዲስ ዘመን፡-  ኢትዮጵያ በምጣኔው 
ዘርፍ ትልልቅ ሥራዎችን ለመከወን በማሰብ 
ብትንቀሳቀስም በሪፎርሙ ላይ የሚስተዋሉ 
ችግሮች አሉ።  የእነዚህ ምንጭ ምንድነው ብለው 
ያስባሉ?

ዶክተር ዮሐንስ፡-  የገጠሙን ችግሮች ከእኛ አቅም 
ውጪ የሆኑ ናቸው።  ለምሳሌ የኮሮና ቫይረስ ስርጭት 
በዓለም አቀፍ ደረጃ የፈጠረው ተፅዕኖ በኢትዮጵያም 
ላይ ትልቅ ጫና ፈጥሯል።  ሁለተኛው ደግሞ በአገራችን 
ሰሜናዊ ክልል ከአሸባሪ ትህነግ  ጋር በተያያዘ የተነሳው 
ግጭት  ደግሞ በኢኮኖሚው ላይ  የራሱ የሆነ ተፅዕኖ 
ፈጥሯል። ከዚህ ጋር በተያያዘም በተለያዩ የኢትዮጵያ 
ክፍሎች አለመረጋጋት ተፈጥሯል።  የዩክሬን እና 
ራሺያ ጦርነት ጋር በተያያዘም የዓለም ኢኮኖሚ ላይ 
እጅግ ትልቅ ችግር የፈጠረ ሲሆን፤ ይህም በኢትዮጵያ 
ላይ የራሱን ችግር መፍጠሩ ይታወቃል።  በመሆኑም 
እነዚህን ችግሮች ቀድሞ አውቆ ከመከላከል የሚያስችል 
ዕድል ወይንም ሁኔታ የለም።  ይህም በመሆኑ መሰል 
ችግሮች ከአቅም በላይ ሆነው ኢትዮጵያን የፈተኑ 
ሆነው ተገኝተዋል።  እነዚህ በፖሊሲ የሚስተካከሉ 
እንዳልሆኑም ግልጽ ነው። 

የኢትዮጵያ ኢኮኖሚም እነዚህን ተቀብሎ በዚህ 
ተጎጂ እንዳይሆን ራሱ መልስ መስጠት የሚችልበትና 
ችግሩን መቋቋም የሚያስችለው እርምጃ እና አካሄዶችን 
መተግበር ነው።  በዚህም የተነሳ መንግሥት ሰፋፊ 
እርምጃዎችን በመውሰድ መፍትሄ ለማበጀት ሞክሯል።  
በተወሰነ ደረጃም  ለእነዚህ መፍትሄ ለመስጠት 
የሄደበት መንገድ ውጤታማ ነው ማለት እንችላለን።  

አዲስ ዘመን፡- በሪፎርሙ የተገኙ ውጤቶችንና 
ያመጣቸውን ለውጦች በቁጥር ይህ ነው ብለን 
መግለጽ  እንችላለን?

ዶክተር ዮሐንስ፡-  ከሪፎርሙ ጋር ተያይዞ 

መንግሥት እርምጃዎችን ወስዷል።  ለምሳሌ ከኮሮና 
ቫይረስ መከሰትና መሰራጨት ጋር ተያይዞ የኢትዮጵያ 
ሆቴልና ቱሪዝም ዘርፍ  እና ስፖርት ዘርፍ እንዳይጎዳ 
የተለያዩ ፖሊሲዎችንና እርምጃዎችን በመውሰድ 
በተወሰነ ደረጃ መቋቋምና መታደግ ችሏል።  ስለዚህ 
ብዙ አገሮች ኢኮኖሚያቸው ተቃውሶ ከዜሮ በታች 
ኔጋቲቭ በገባበት  ወቅት የኢትዮጵያ ኢኮኖሚ ስድስት 
በመቶ ያስመዘገበበት ሁኔታ ነው ያለው።  ይህ 
ችግሮችን በመቋቋም የተዘመገበ ውጤት ነው። ይህ 
በብዙ አገሮች የሚቻል አይደለም።   ይህ የኢትዮጵያን 
የኢኮኖሚ አቅም የሚናገር ሲሆን፣ ሁለተኛው ደግሞ 
ፖሊሲው ችግሮችን ከመቋቋም አንፃር ምን ያክል እገዛ 
እንዳደረገ በሚገባ የሚገልጽ ነው።  

ሌላኛው የነዳጅ ዋጋ በዓለም ላይ ያለበት 
ሁኔታ በግልጽ ይታወቃል።  ይህ ሙሉ ለሙሉ ወደ 
ኢኮኖሚው እንዳያልፍ እና ቀውስ እንዳያስከትል 
መንግሥት በተረጋጋ ሁኔታ  እርምጃዎችን እየወሰደ 
ነው።  አሁንም ይህን አስቀጥሏል።  ስለዚህ  ይሄ ትልቅ 
ትርጉም የሚሰጠው ነው።  

ሌላው ደግሞ ኤክስፖርታችንን በተመለከተ 
የሚሆን ሲሆን፤ የውጭ ምንዛሪ ላይ የሚጠበቁብንን 
ሥራዎችን በአግባቡ ባንሠራ ኖሮ አሁን የምናየውን 
ውጤት ላናገኝ እንችላለን።   የዓለም ገበያ በብዙ ፈተና 
ውስጥ ሆኖም እና ዝቅተኛ ውጤት እያስመዘገበ ባለበት 
ወቅት እኛ ግን ወደ ውጭ በምንልካቸው ምርቶች ጥሩ 
ገቢ የተገኘ ሲሆን እንዳይወድቅና ከፍ እያለ እንዲሄድ 
የማድረግ አስተዋፅኦ አበርክቷል።  በእርግጥ ሪፎርሙ 
በርካታ ችግሮች እንዳጋጠሙት ግልፅ ነው።  

አዲስ ዘመን፡- በእቅድና ትግበራ እንዲሁም  

መንግሥት ትኩረት በሰጠባቸው   
በተለይ የግብርና እና 
የማኑፋክቸሪንግ ዘርፍ   ሰፊ  
ሀብት  ወደዚያ እንዲሄድ 
እያደረግን እንገኛለን። 
ይህንንም ቦርዱና አመራሩ በጥሩ 
ሁኔታ ተቀናጅተው እየመሩት 
ስለሆነ  ከዚህ በፊት የተበላሹ 
የነበሩ ብድሮች ጤናማ እንዲሆኑ 
ተደርገዋል

ወቅታዊና ልዩ ልዩ

በሂደት ያጋጠሙ የሪፎርም ችግሮችን ለማቃለል 
የተወሰደውን እርምጃ እንዴት ይመለከቱታል?

ዶክተር ዮሐንስ፡- የኢኮኖሚ ሪፎርሙ ከመሠረቱ 
ዲዛይን ሲደረግ እና ወደ ትግበራም ሲገባ ያልታሰቡ 
ነገር ግን  በሂደት የመጡ ፈተናዎች ያሉበት ነው።  
ይሁንና እነዚህን ችግሮች እና እንደየአስፈላጊነቱ 
ተለዋዋጭ የሆነውን ባህሪውን በመረዳት መዘጋጀት 
አስፈላጊ ስለነበር መንግሥት በዚያው ልክ  ሁኔታዎችን 
በመገምገምና በመረዳት ወደ ትግበራ ገብቷል።  ይህም 
የሪፎርም ሥራዎች ላይ የሚጋጥሙ ችግሮችን በአግባብ 
ለመወጣት የተሄደበትን ርቀት ያሳያል።  በአጠቃላይ 
እንደ አገር ኢኮኖሚ ሪፎርሙን ከገጠሙ ችግሮች 
አንፃር የተገኘው ውጤት በጣም አርኪ ነው ብዬ 
አስባለሁ።  

አዲስ ዘመን፡-  በኢኮኖሚ ሪፎርም ላይ 
የተገኙት ውጤቶች እንዳሉ ሆነው፤ በአሁኑ 
ወቅትም የሚስተዋሉ ጉልህ የኢኮኖሚ ፈተናዎች 
አሉ።  ከባለፈው ዓመት የመጣና ለቀጣይ 
ዓመትም የሚንከባለል እንዳይሆን ምን 
እየተሠራ ነው?

ዶክተር ዮሐንስ፡- ፖሊሲ ምንጊዜም ወጥቶ 
ወይንም አንድ ጊዜ ወጥቶ በዚያው ቋሚ ሆኖ 
የሚቀጥል አይደለም።  እንደወቅቱ ሁኔታ፤ እንደ 
ችግሩ ጥልቀትና ስፋት ፖሊሲዎች ይስተካከላሉ።  
እኔም እንደማስበውና እንደምረዳው መንግሥትም 
እያደረገ ያለው ይኸው ነው።  በተጠና ሁኔታ ሪፎርሙ 
ከሚሰጠው ግብዓት ጀምሮ በተጠና ሁኔታ ለሚመጣው 
ዓመት የተሻለ መፍትሄ እና ፖሊሲዎች ይኖራሉ 
ተብሎ ነው የሚታሰበው።  ፖሊሲዎች ሁልጊዜ 
የሚወጡት ችግሮችን ለመፍታት ነው።  ስለዚህ 
አሁን የሚስተዋሉትን የኢኮኖሚ ሪፎርም ፈተናዎችን 
ባላንስ ኦፍ ፔይመንት፣ የጉድለትና የመሳሰሉትን 
ከመፍታት አንፃር የሚሠሩ ሥራዎች ይኖራሉ ተብሎም 
ይታመናል። 

አዲስ ዘመን፡-  ልማት ባንክ ቀድሞ የነበረበት 
ሁኔታ ይታወቃል።  በአሁኑ ወቅት ያለበት ሂደት 
እንዴት መግለጽ ይቻላል?

ዶክተር ዮሐንስ፡- የኢትዮጵያ ልማት ባንክ 
እንደ ፖሊሲ ባንክነቱ የኢትዮጵያን ኢኮኖሚ በተለይ 
ከኢንቨስትመንት አንጻር፤ ከእድገት አንጻር፤ ከሥራ 
ፈጠራ አንጻር በማገዝ ውጤታማ በማድረግ ረገድ 
ብቸኛና ትልቅ ኃላፊነት የተሰጠው ተቋም ነው። ይህ 
ኃላፊነት ለተወሰነ ጊዜ ሳይታወቅ የቆየበት ሁኔታ ነው 
የነበረው። ስለዚህ ከሪፎርሙ ጋር ተያይዞ የተደረገው 
ነገር ባንኩን ወደ ተፈጠረበትና ህልውናውን ወዳገኘበት 
አላማ የመመለስ ሥራ ነው። ይህንን ለማድረግ 
ሪፎርሙ በዚያ መልክ መቅረጽ ነበረበት።  በዚያ መልክ 
ተቀርጾ አሁን ባንኩ አንደኛ የደንበኞችን ባህሪ ከባንኩ 
አላማና ተልዕኮ ጋር ማዋሀድ ያስፈልግ ስለነበር ያንን 
አድርገናል። ሁለተኛ የብድር አሰጣጡን ፍትሃዊና 
ሁሉንም ያማከለ  ሁሉምን ክልሎች  ማዕከል ያደረገ 
እንዲሆን አድርገናል። 

ሦስተኛ የእኛ ደንበኞች እውቀትን መሠረት ባደረገ 
መልኩ ወደ ኢንቨስትመንት እንዲመጡ በሦስት ዙር 
ስልጠናዎችን በሰፊው ሰጥተናል።  በአሁኑ ወቅትም 
የተለያዩ ስልጠናዎች እየተሰጡ ሲሆን፣  ይህም  
ወደፊት ጥራትንም ተደራሽነትንም ከግምት ባስገባ 
መልኩ የሚቀጥል ይሆናል። 

አራተኛም  መንግሥት ትኩረት በሰጠባቸው   
በተለይ የግብርና እና የማኑፋክቸሪንግ ዘርፍ   ሰፊ  ሀብት  
ወደዚያ እንዲሄድ እያደረግን እንገኛለን። ይህንንም 
ቦርዱና አመራሩ በጥሩ ሁኔታ ተቀናጅተው እየመሩት 
ስለሆነ  ከዚህ በፊት የተበላሹ የነበሩ ብድሮች ጤናማ 
እንዲሆኑ ተደርገዋል።  አዳዲስ ብድሮች  በፍጥነትና 
ጥራት ባለው ሁኔታ  እንዲጸድቁና ወደ ተበላሸ ብድር 
እንዳይገቡ የሚያደርግ ሥራ እየሠራን እንገኛለን።  
የዚህ አጠቃላይ ውጤት ባንኩ ትርፋማ እንዲሆን 
አድርጎታል።   

 እስካሁን ባንኩ ሲጓዝ የነበረው በኪሳራ ነበር  
ካፒታሉን ጨርሶ ሁለት ቢሊዮን ደርሶ ስለነበር ሊዘጋ 
የደረሰበት ሁኔታ  ላይ ነበር። አሁን ግን በ2013 አመተ 
ምህረት ከታክስ በፊት  አራት ነጥብ ሁለት ቢሊዮን 
አትርፏል። በተጠናቀቀው በጀት አመት ደግሞ  
ስምንት ቢሊዮን  ከታክስ በፊት ማትረፍ ችሏል። 
ባጠቃላይ በአሁኑ ወቅት የተበላሸ ብድር እየቀነሰ 
ይገኛል።  በጣም ሰፊ  ብድር ለኢኮኖሚው እየተሰጠ 
ይገኛል።  ፍትሃዊ በሆነ መልክ ሁሉንም ክልሎች 

ያማከለና በተለይ ወጣቶችን ማዕከል ያደረጉ ሥራዎች 
እየተሠሩም ነው።  ባንኩ ጠንካራና አትራፊ የሆነበት 
ሁኔታ ተፈጥሯል። ባለፉት ሁለት ተከታታይ አመታት 
ጥሩ መሠረት በመጣሉም ሰላሳ ሦስት ሺ ወጣቶች 
በአነስተኛና መካከለኛ ኢንተርፕራይዞች  እንዲሰለጥኑ  

ተደርጓል። ከእነዚህ የተወሰኑት መጥተው ተጠቃሚ 
የሆኑ ሲሆኑ፣ ቀሪዎቹ  በዚህ አመት ፕሮፖዛላቸውን 
ይዘው ወደ ባንኩ ይመጣሉ ተብሎ ይጠበቃል። 
በግብርናም በርካታ ሥራዎች ተሠርተዋል፤ በተመሳሳይ 

በኢንዱስትሪ፣ በቱሪዝሙም  እየተሠሩ በመሆኑ  
ይህ አበረታች አፈጻጸም በተጀመረው 

በ2015 አ.ም ይበልጥ ተጠናክሮ 
የሚቀጥል ይሆናል። በብድር ረገድ  

በ2014  አ.ም እቅዱ  ካለፈው 
2013  አመት በዘጠና በመቶ 

በማሳደግ  አስራ ዘጠኝ ቢሊዮን 
የነበረ ቢሆንም ፍላጎቱ ከፍተኛ 
ስለነበር ሃያ ሁለት ቢሊዮን 
ብር ነው የጸደቀው። በ2015 
አ.ም በብድር ደረጃ ሰላሳ 
ቢሊዮን ለማበደር እቅድ 
ተይዞ ወደሥራ ተገብቷል።   

ውጪያዊ ጫና 
የምንለው አጠቃላይ ማክሮ 
ኢኮኖሚው ላይ ያለው፣ 
በዓለም አቀፍ ገበያው ላይ 
የተፈጠሩ ነገሮችንና  ከጸጥታ 
ጋር የተያያዙ ችግሮችን ነው። 

እነዚህ ችግሮች ባለፉት ሁለት 
ተከታታይ አመታት ነበሩ፤ 

ዘንድሮ ግን ይቀንሳሉ ብለን 
ነው የምናስበው።  የአገር ውስጥ 

ሰላም እየተረጋጋ እንደሚመጣ 
ከግምት በማስገባት ተስፋ አድርገን 

እየተንቀሳቀስን እንገኛለን።  ከውጭ 
የሚከሰቱ  ተጽእኖዎችን በተመለከተ ግን  

የኮቪድ ጉዳይ  እየቀነሰ የመጣ ቢሆንም  በቅርቡ 
የተከሰተው የዩክሬንና ራሽያ  ጦርነት  ግን  በተወሰነ 
መልኩ  አስቸጋሪ ሊሆን ይችላል። 

 ይህም ሆኖ  የኢትዮጵያ ልማት ባንክ ዋና አላማ  
ውጫዊ ጫና በአገሪቱ ላይ የሚኖረውን ተጽእኖ 
መቀነስ ነው።  ይህ ማለት  ከውጭ የሚገቡ ምርቶችን 
በአገር ውስጥ የመተካት ሥራን መሥራት ይሆናል።  
ይህም  ኢንዱስትሪዎች እንዲቋቋሙ  ሲደረግ፣ 
አነስተኛና መካከለኛ ኢንተርፕራይዞች  በአገሪቱ 
የሚበዙበት ሁኔታ ሲፈጠር  ከውጭ ወደአገር ውስጥ 
የሚገቡ ምርቶች የሚቀንስበት ሁኔታ ይፈጠራል። 

በዚህም አገሪቱ ኢኮኖሚውን ምክንያት በማድረግ  
ከውጭ የሚመጡ ጫናዎችን የምትቋቋምበት አቅም 
እየተፈጠረ ይመጣል ማለት ነው።  በሁለተኛ ደረጃ  
ልማት ባንክ በሚሠራው ሥራ  ኢንተርፕራይዞችን 
በማስፋፋትና በማብቃት ደረጃ  ምርት እያደገ በመጣ 
ቁጥር የዋጋ ንረት እየቀነሰ የሚመጣ ይሆናል።  ሦስተኛ 
በወጪ ንግድ ረገድም  አብዛኛው ብድር የሚሰጠው 
ወደውጭ የሚላኩ ምርቶች  ላይ  ትኩረት አድርገው 
ለተሰማሩ ኢንዱስትሪዎችና ኢንተርፕራይዞች በመሆኑ 
የወጪ ንግድ  እንዲጨምር የሚያደርግ ይሆናል።  

ይህም የውጭ ምንዛሬ ገቢን ይጨምራል። 
የዚህ መጨረሻ ግብ የሚሆነውም  ኢንዱስትሪዎች 
ይገጥማቸው የነበረው የውጭ ምንዛሬ  እጥረት 
ችግር እየቀነሰ መጥቶ በሙሉ አቅማቸው ማምረት 
እንዲጀምሩ ያደርጋቸዋል። የዚህ አጠቃላይ ድምር 
ውጤት አንደኛ የአገሪቱ  እድገት  ፍጥነቱ እንደተጠበቀ 
ሆኖ ለረጅም ጊዜ  እንዲቀጥል ያደርገዋል።  ሁለተኛ 
የተረጋጋ የማክሮ ኢኮኖሚ ሁኔታ እንዲፈጠርም 
የሚጠቅም ይሆናል። በመካከለኛና በረጅም ጊዜም 
የውጭ  ገበያው  እየተጠናከረ በሚመጣበት ወቅት 
የውጭ ገንዘብ ምንዛሬ  ተመን  እንዲስተካከል 
በማድረግ በጥቁር ገበያውና በመደበኛ በባንክ ምንዛሬ 
መካከል  ያለው ልዩነት እየጠበበ የሚመጣ ይሆናል። 
ይህም ተገልጋዮች ወደጥቁር ገበያ እንዳይሄዱ 
የሚያደርግ በመሆኑ  እንደ አገር  በየወቅቱ  እየጨመረ 
የመጣውንና ለበርካታ ኢኮኖሚያዊ ችግርች መነሻ 
የሆነውን  የውጭ ምንዛሬ  ግሽበት ለመቆጣጠር 
የሚረዳ ይሆናል። አሁን እየሠራን ካለው አንፃር  
በመካከለኛ እና ረጅም ጊዜ በኢኮኖሚ ላይ የሚኖረው 
ተጽዕኖ ይህ ነው።  እየሠራን ያለነውም እንደ ፖሊሲ 
ባንክ እዚያ ላይ ነው ።  አሁን እየሠራን ባለነው በጣም 
ብዙ ሁኔታዎች ላይ ውጤታማ ሆነናል።  ለምሳሌ 
የኩታገጠም እርሻዎች፣ አግሪካልቸራል ሜካናይዜሽናል 
ፋይናንሲንግ በሚባለው የሊዝ ፋይናንሲንግ 
ትራክተሮችን፣ ኮምባይነሮችን፣ ሃርቨስተሮችን 
ለሁሉም ክልሎች እያቀረብን ነው ያለነው።  ስለዚህ 
ይህ የአገሪቱን ምርታማነት ይጨምራል።  ግብርናም 
ለውጭ እና ለአገር ውስጥ ገበያም በበቂ ሁኔታ ምርት 
ያቀርባል ማለት ነው። 

ኢንዱስትሪው ላይ የተበላሹት እነዚህ ራሳቸው 
ኢንዱስትሪዎች ወደ ጤናማው መንገድ ሲመጡ 
የአቅማቸውን እንዲያበረክቱና ለአገር ውስጥ ገበያ 
እንዲያቀርቡ እየተደረገ ነው የሚሄደው።  አዳዲሶቹ 
ሲመጡ ደግሞ በዚያው ልክ እየጨመረ ነው 
የሚሄደው።  ስለዚህ በሁለት ዓመት ውስጥ ያሳየነው 
ጤናማ ጉዞ በ2015 እና በ2016 በጀት ዓመት እና 
ቀጣይ ዓመታት በዚሁ መንገድ ተጠናክሮ የሚቀጥል 
ይሆናል፤ ባንኩም በዚህ ደረጃ የሚሠራ ይሆናል።  
ይህም በኢትዮጵያ ኢኮኖሚ ላይ የሚኖረው አንድምታ 
በጣም ትልቅ ነው።  

አዲስ ዘመን፡- የኢትዮጵያ ልማት ባንክ  
ከሚወቀስባቸው ምክንያቶች አንዱ ቅርንጫፎች 
ተደራሽት ላይ የሚነሳው ነው።  በአሁኑ ወቅት 
በዚህ ላይ ምን እየተሠራ ነው?

ዶክተር ዮሐንስ፡- ልክ ነው።  በተወሰኑ ቦታዎች 
ላይ እንደ ሶማሌ ክልል፣ አፋር ከልል፣ ቤኒሻንጉል 
ጉሙዝ ክልልና የመሳሰሉት ላይ ቅርንጫፎቻችን 
በጣም የሳሱ እንደነበር ይታወቃል።  በትልልቅ 
ከተሞችም ቢሆን ቁጥራቸው አናሳ ነበር።   ይህን 
ታሳቢ በማድረግ ጥናት አካሂደን ወደ ሥራ ገብተናል።  
በዚህም ወደ 30 የሚሆኑ ቅርንጫፎችን እንከፍታለን።  
በአሁኑ ወቅት 78 ቅርንጫፎች አሉን።  በዚህ ዓመት 
ወደ 108 ቅርንጫፎች እናሳድጋለን።  ቅርንጫፎቻችን 
በሚሳሱበትም ተጨማሪ ሥራዎችን እናከናውናለን።  
እነዚህን ቅርንጫፎች በመከታተልና ወደ ውጤት 
መምጣታቸውን ለማረጋገጥ የሚሠሩ ዲስትሪክቶች 
አሉ።  በአሁኑ ወቅት ያሉት 78 ቅርንጫፎች በ12 
ዲስትሪክቶች ነው የሚመሩት፤  ይሁንና በቀጣይ 
የዲስትሪክቶችን ቁጥር በ22 ዲስትሪክቶች የሚዋቀሩ 
ነው የሚሆነው።  ስለዚህ በቅርበት ከአርሶ አደሩ ጋር 
አርሶ አደር ሆነን፤ ከኢንዱስትሪው ጋር ደግሞ ወዛደር 
ሆነን እያገዝን በፋይናንስም በቴክኒክም የምናሳድገበት 
ሁኔታ ነው ያለው።  ይህም የሚጠበቀውን ውጤት 
ያመጣል ብለን እናምናለን። 

አዲስ ዘመን፡- ዶክተር ዮሐንስ ለነበረን 
ቆይታ በዝግጅት ክፍላችን ስም አመሰግናለሁ። 

ዶክተር ዮሐንስ፡- እኔም አመሰግናለሁ። 

የኢትዮጵያ ልማት ባንክ 
ዋና አላማ  ውጫዊ ጫና 

በአገሪቱ ላይ የሚኖረውን ተጽእኖ 
መቀነስ ነው።  ይህ ማለት  ከውጭ 
የሚገቡ ምርቶችን በአገር ውስጥ 

የመተካት ሥራን መሥራት ይሆናል።  
ይህም  ኢንዱስትሪዎች እንዲቋቋሙ  

ሲደረግ፣ አነስተኛና መካከለኛ 
ኢንተርፕራይዞች  በአገሪቱ የሚበዙበት 

ሁኔታ ሲፈጠር  ከውጭ ወደአገር 
ውስጥ የሚገቡ ምርቶች የሚቀንስበት 

ሁኔታ ይፈጠራል። በዚህም አገሪቱ 
ኢኮኖሚውን ምክንያት በማድረግ  

ከውጭ የሚመጡ ጫናዎችን 
የምትቋቋምበት አቅም 

እየተፈጠረ ይመጣል

ዓለም አቀፍ    

ከኢፌዴሪ ትምህርት ሚኒስቴር ጋር በመተባበር
በየሳምንቱ ሰኞና ዓርብ የሚታተም 

በቱርክ በአንድ የድንጋይ ከሰል ማውጫ 
በተከሰተ ፍንዳታ 28 ሰዎች ሞቱ

 ሁለተኛው ዙር የ12ተኛ ክፍል የተፈጥሮ ሳይንስ  ብሔራዊ ፈተና
የትምህርቱ ዘርፍ በተለይም ባለፉት ስድስት ዓመታት 

ከገጠሙት ችግሮች መካከል የ12ተኛ ክፍል ብሔራዊ ፈተና 
ከክፍል ውስጥ ኩረጃ አልፎ ተርፎ በተደራጀ መንገድ 
ፈተናን በጉዞ ወቅት እንዲሁም በማከማቻ ማዕከሎች 
በመስረቅ ከፈተና ሰዓት አስቀድሞ ወይም በፈተና ጊዜ 
በማሕበራዊ ትስስር ገጾች ላይ ማሰራጨት ይገኝበታል።  
በዚህም ችግር የፈተና ሥርዓቱን እና ተፈታኞችን በእጅግ 
የረበሸ ጉዳይ ከሆነም ሰነባብቷል።   

ሌላው የፈተናው ተግዳሮት የሆነው ደግሞ ፈተናን 
እንደ ፖለቲካ መሣሪያ እና እንደ አንድ የጦርነት  አውድ 
የሚጠቀሙ የመንግሥት ተቀናቃኝ ኃይሎች እና ቡድኖች 
በእያንዳንዱ የፈተና ቀን የተሳሳቱ የፈተና መልሶችን 
በማሕበራዊ ትስስር ገጽ ላይ በመልቀቅ ተማሪዎች 
የደከሙበት ውጤት  እንዲበላሽ በማሰብ  የሚሠሩት ሥራ 
እንደሆነም በተደጋጋሚ የሚነሳ ጉዳይ ነበር።  ፈተናውን 
ሰርቀውም የ‹‹እኔ›› በሚሉት አካባቢ በማሰራጨት 
ያልተገባ ውጤት ለማስገኘት የሚደረገው ተግባር እየሠፋ 
ከመምጣቱም በላይ በክልሎች እና የከተማ አስተዳደሮች 
መካከልም ትውልድ ገዳይ ወደ ሆነ ፉክክር መደረሱንም 
በግልጽ የታየ ችግር መሆኑም ብዙዎች የታዘቡት ጉዳይ 
ነው። 

ይህንን ሥር የሰደደ ችግር ለመቅረፍ ሲባልም 
ትምህርት ሚኒስቴር ከወሰዳቸው እርምጃዎች መካከል 
የ2014 ዓ.ም የ12ተኛ ክፍል ብሔራዊ ፈተና በከፍተኛ 
ትምህርት ተቋማት እንዲሰጥ ማድረግ ሲሆን፤ ይህንን 
ውሳኔም ተከትሎ ከመስከረም 30ቀን 2015 ዓ.ም እስከ 
ጥቅምት 02ቀን2015 ዓ.ም የማሕበራዊ ሳይንስ ተማሪዎች 
ፈተናቸውን ወስደው ማጠናቀቅ ችለዋል። 

የፈተናውን መሰጠት አስመልክቶም ጠቅላይ 
ሚኒስትር ዶክተር ዐቢይ አሕመድ ባስተላለፉት መልዕክት፤ 
‹‹ኢትዮጵያ እናንተን ስታይ ተስፋ ነው የሚታያት። ይህ 
የምትፈተኑት የ12ኛ ክፍል ፈተና ለኢትዮጵያ እውነተኛ 

ተስፋዎች መሆናችሁን የምታረጋግጡበት እንደሚሆን 
አምናለሁ›› ያሉ ሲሆን፤ ‹‹እናንተን እዚህ ለማድረስ 
ወላጆች፣ መምህራን እና መላው ማኅበረሰብ ለዓመታት 
ለፍቷል። ውጤቱን የምታሳዩት ከኩረጃና ከስርቆት ነፃ 
ሆናችሁ፣ በራሳችሁ ተማምናችሁ፣ ፈተናውን ስትፈተኑ 
ነው። የተሰጣችሁን መመሪያ አክብሩ፤ ተረጋግታችሁ 
ፈተናችሁን ሥሩ፤ በምንም አትሸበሩ፤ የኢትዮጵያ 
አምላክ ዕውቀቱን ይግለጥላችሁ›› በማለትም መልካም 
ምኞታቸውን አስተላልፈዋል።

ከዘጠኝ መቶ ሺ በላይ ተፈታኞች በሁለት ዙር 

እንደሚፈተኑ በተገለጸው መሠረትም በመጀመሪያው 
ዙር ከሚጠበቁት አምስት መቶ 95 ሺ 700 የማሕበራዊ 
ሳይንስ ተማሪዎች ውስጥ አምስት መቶ 86 ሺ 541 
ተማሪዎች በ133 ማዕከላት ለፈተና መቅረባቸውን 
ሚኒስቴሩ ማስታወቁም አይዘነጋም።  የተፈጥሮ ሳይንስ 
ተማሪዎች ደግሞ  ከጥቅምት 8 ቀን 2015 ዓ.ም እስከ 
ጥቅምት 11ቀን2015 ዓ.ም ፈተናውን የሚወስዱ ይሆናል።  
በነዚህ ቀናትም ጥቅምት ሰባት ለተፈታኞች ኦረንቴሽን 
የሚሠጥ ሲሆን፤ ከጥቅምት ስምንት ቀን እስከ 11 ፈተና 
የሚሠጥባቸው ቀናት ናቸው።  ጥቅምት 12 እና 13 ደግሞ 

ተፈታኞች ወደ አካባቢያቸው 
እንዲመለሱ ይደረጋል። 

የትምህርት ሚኒስቴር 
ፕሮፌሰር ብርሃኑ ነጋ 
ፈተናውን በተመለከተ 
እንዳሉት ኅብረተሰቡም 
መንግሥት የፈተናውን ደህንነት 
ለማስጠበቅ የወሰደውን እርምጃ 
ከግምት ውስጥ በማስገባት 
ወላጆች ልጆቻቸውን ወደፈተና 
ጣቢያዎች ከመላክ ጀምሮ 
በፈተናው የተከለከሉ ነገሮችን 
ይዘው እንዳይመጡ በመከልከል  
ድጋፍ ሊያደርጉ ይገባል።  

እንዲሁም በማሕበራዊ 
ሚዲያ ላይ የፈተና ወቅት 
ሲደርስ ‹መልስ ናቸው› 
ተብለው የሚለቀቁት መረጃዎች 
በተማሪው ስነ ልቦና ላይ 
ከፍተኛ ችግር የሚያደርሱ 
በመሆናቸው፤ በዘንድሮው 
የፈተና ሥርዓት ግን ተማሪዎቹ 

ከሌላው ዓለም ጋር እንዳይገኙ ለማድረግ ታስቦ ስልክ 
ይዘው መግባት እንዳይችሉ መደረጉም ችግሩን በሚገባ 
ይቀንሰዋል ያሉት ፕሮፌሰር ብርሃኑ፤ ፈተናው በከፍተኛ 
የትምህርት ተቋማት እንዲሰጥ መደረጉም  ክልሎች 
የክረምት ትምህርት የማጠናከሪያ ትምህርት  ሲሠጡ 
ተስተውሏል፤ ይህም መሆኑም በክልሎች መካከል ጤናማ 
የሆነ ወድድር እንዲኖር ከማድረግ ባሻገር  ዩኒቨርሲቲዎች 
ብቁ እና ተወዳዳሪ ተማሪዎችን እንዲያገኙ ከማስቻል 
ባሻገር ለትምህርት ጥራት የሚደረገውን እንቅስቃሴም 
ይደግፋል ሲሉ ያስረዳሉ። 

ተማሪዎች በፈተና ወቅት

ቱርክ ውስጥ በአንድ የድንጋይ ከሰል ማውጫ 
በተከሰተ ፍንዳታ 28 ሰዎች ሲሞቱ፣ ብዙዎች ከዋሻ 
መውጣት እንዳልቻሉ ተገለጸ። ባርቲን በተባለ ግዛት 
በደረሰው ፍንዳታ ሳቢያ ነው ሰዎች ከዋሻ በታች ታፍነው 
የቀሩት። ዓርብ ዕለት በድንጋይ ከሰል ማውጫው ውስጥ 
ፍንዳታው ሲከሰት 110 ሰዎች በአካባቢው ነበሩ። ሁሉም 
ቢያንስ ከምድር በታች 300 ሜትር ወርደው እየሠሩ 
ነበር።

የአገሪቱ የጤና ሚኒስትር ፋህርቲን ኮካ እንዳሉት፣ 
እስካሁን 11 ሰዎችን ከዋሻው ማውጣት የተቻለ ሲሆን 
ግለሰቦቹም ሕክምና እየተደረገላቸው ነው። ተጨማሪ 
ሰዎችን ከዋሻው ለማውጣት የአደጋ ጊዜ ሠራተኞች 
ምሽቱንና ሌሊቱን ሙሉ ቁፋሮ ሲያካሂዱ ነበር ያደሩት። 
የድንጋይ ከሰል አውጭ ሠራተኞች በጥቁር ጭስ ተሸፍነው 
እና ዐይናቸው ቀልቶ ወደ ሕክምና መስጫ ሲወሰዱ 
የሚያሳይ ተንቀሳቃሽ ምስል ወጥቷል።

የሠራተኞቹ ቤተሰቦች እና ወዳጆች ሠራተኞቹ 
ከዋሻው እስከሚወጡ በቦታው ሲጠባበቁም ታይቷል። 
ፍንዳታው ከመሬት 300 ሜትር ጥልቀት ላይ እንደተከሰተ 
ይታመናል። የቱርክ አገር ውስጥ ጉዳይ ሚኒስትር 
ሱሌይማን ሶሉ እንዳሉት፣አደጋው በተከሰተበት ጊዜ ወደ 
49 ሰዎች ከመሬት በታች ከ300 እስከ 350 በሚደርስ 
ጥልቀት ገብተው እየሠሩ ነበር።

ከዋሻው ማውጣት ያልተቻለውም እነዚህን 
ሠራተኞች ነው።እስካሁን የፍንዳታው መንስኤ ምን 
እንደሆነ ባይታወቅም፣ የቱርክ ዐቃቤ ሕግ ቢሮ ምርመራ 
ጀምሯል። የቱርክ የኢነርጂ ሚኒስትር እንዳሉት፣ 
በድንጋይ ከሰል ማውጫ ውስጥ ተቀጣጣይ ኬሚካል 

በመፍጠር በሚታወቀው ፋየርዳምፕ ሳቢያ ፍንዳታው 
ተከስቶ ሊሆን ይችላል። ፍንዳታው የአንድ ጊዜ 
እንደሆነም ገልጸዋል።

ፕሬዚዳንት ረሲፕ ታይፕ ኤርዶዋን ዛሬ አካባቢውን 
ይጎበኛሉ ተብሎ ይጠበቃል። የአማስራ ግዛት ከንቲባ 
ሬሳይ ካኪር፣ ከፍንዳታው የተረፉ ሰዎች ከፍተኛ ጉዳት 
እንደደረሰባቸው ገልጸዋል። አንድ ከፍንዳታው የተረፈ 
ሠራተኛ “ጭስ እና አቧራ አካባቢውን ሞልቶት ነበር። 
ምን እንደተከሰተ አልገባንም” ብሏል። የድንጋይ ከሰል 
ማውጫው በቱርክ መንግሥት የሚተዳደር ነው።

በአገሪቱ የከፋ የድንጋይ ከሰል ማውጫ ቦታ አደጋ 
የተከሰተው እአአ በ2014 ሲሆን 301  ሰዎች መሞታቸው 
እንደሚታወስ ቢቢሲ ዘግቧል።

በኮሮና ቫይረስ ጊዜ ቤት ተዘግቶ መዋል የወሊድ 
ምጣኔን እንደቀነሰ አንድ ጥናት አመለከተ። በአውሮፓ 
ኮሮና ቫይረስ ያስከተለው ቤት ተቀምጦ መዋል እርግዝና 
እንዲጨምር አላደረገም ተብሏል። በአውሮፓ የኮሮና 
ቫይረስ ወረርሽኝን ተከትሎ የእንቅስቃሴ ገደብ መጣሉ 
ምናልባትም የወሊድ ምጣኔን ሳይቀንሰው አልቀረም። 

ይህንኑ የተመለከተ አንድ ጥናት በጥር 2021 እና 
ከአንድ ዓመት በፊት በአውሮፓ የነበረን የወሊድ ምጣኔ 
በማወዳደር ምን እንደተፈጠረ ለመረዳት ሞክሯል። 
ይህ ጥናት እንዳመላከተው ዜጎች ቤት በዋሉበት ዓመት 
እርግዝና ይጨምራል ተብሎ ቢታሰብም በተቃራኒው 
ሆኗል። ምክንያቱም ከ10 ወራት በኋላ የወሊድ ምጣኔ በ14 
እጅ ቀንሶ ታይቷል። 

ይህ ጥናት ደረስኩበት እንደሚለው ሰዎች ቤት ለመዋል 
በተገደዱበት ወቅት የእርግዝና መጡን የቀነሰው በአንዳንድ 
ጥናቱ በተደረገባቸው አገሮች ነው። ይህ አነስተኛ የወሊድ 
ምጣኔ በተለይ ደህየት ባሉና የጤና መሠረታቸው ዝቅ 
ባሉ የአውሮፓ አገራት ይበልጥ ጎልቶ ታይቷል። ሉቲኒያና 
ሮማኒያ በዚህ ረገድ የወሊድ ምጣኔያቸው በ28 እና በ23 
እጅ ቀንሶ ታይቷል። 

የእንቅስቃሴ ገደብ አያስፈልገንም ያላቸው ስዊድን 
በአንጻሩ የወሊድ ምጣኔዋ አልቀነሰም። በምዕራብ አውሮፓ 
በዕድሜ የገፉ ዜጎች ቁጥር ከፍ ያለ ሲሆን የዚህ የወሊድ 
ምጣኔ መቀነስ አገራቱን ወደፊት ሊጎዳቸው ይችላል ይላል 
ጥናቱ። 

ይህ ጥናት ዘለግ ያለ ቤት የመዋል ገደብ በነበረባቸው 
አገሮች እርግዝና የበለጠ ቀንሶ ታይቷል ብሏል። አጥኚዎቹ 
እንደሚገምቱት ምናልባት ወረርሽኙ ሲከሰት የነበረ የጤና 

ፍርሃት እርግዝና እንዳይፈጠር ምክንያት ሳይሆን አልቀረም። 
በዚህ ጥናት የተሳተፉ አንድ ሐኪም እንደሚገምቱት 
ደግሞ ጥንዶች በተለይ በወረርሽኙ መጀመሪያ ጊዜያት 
መጠጋጋትና መቀራረብ የሚያስከትለውን የጤና ጣጣ 
በመፍራት እርግዝናን ማዘግየት መርጠው ይሆናል።

እንዲሁም ወረርሽኙ በዓለም የምጣኔ ሃብት ላይ 
የሚያደርሰውን የረዥም ጊዜ ምስቅልቅል በመፍራት 
ጥንዶች እርግዝና እንዳይከሰት አድርገው ይሆናል። 
ኢንግላንድ እና ዌልስ ለምሳሌ የወሊድ ምጣኔያቸው 
ከወረርሽኙ በፊት ከነበረው ጋር ሲነጻጸር በ13 እጅ ወርዶ 
ታይቷል። 

ከወረርሸኙ 10 ወራት በኋላ በታየው የወሊድ ምጣኔ 
ስኮትላንድ 14 ከመቶ፣ ፈረንሳይ 14 ከመቶ እንዲሁም ስፔን 
23 ከመቶ ቀንሰዋል። ይሁንና በመጋቢት 2021 የወሊድ 
ምጣኔ ቀድሞ ከወረርሽኙ በፊት ወደነበረበት ተመልሷል። 
ይህም የእንቅስቃሴ ገደብ መነሳቱን ተከትሎ መሆኑን 
የዘገበው ቢቢሲ ነው።

በኮሮና ቫይረስ ዘመን ቤት ተዘግቶ መዋል 
እርግዝናን እንደቀነሰ ጥናት አመለከተ

       ከኢ.ፌ.ዲ.ሪ የኢንፎርሜሽን መረብ ደህንነት አስተዳደር 
 ጋር በመተባበር በየሳምንቱ  የሚታተም

የሀገር ሉዓላዊነትን ማስጠበቅ ላይ ትኩረት ያደረገው ሦስተኛው የሳይበር ደህንነት ወር

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ሰኞ

በብርሃንና ሰላም ማተሚያ ድርጅት ታተመ

የወርቃማ ኦሊምፒያኖች ያፈራው ክለብ በችግሮች እየተፈተነ ነው
ብርሃን ፈይሳ

ኢትዮጵያን በአትሌቲክስ ስፖርት ከስኬት ጋር 
እንድትተዋወቅ ያደረጉት የሚሊተሪ መሠረት ያላቸው ክለቦች 
ስለመሆናቸው ታሪክ ያወሳል። ከእነዚህ ክለቦች መካከል አንዱ 
የፌዴራል ማረሚያ ቤት ኮሚሽን ነው። ይህ አንጋፋ ክለብ 
በኢትዮጵያ የኦሊምፒክ ታሪክ በቀድሞ ወርቃማ አትሌቶቹ 
ደራርቱ ቱሉ፣ ፋጡማ ሮባ እና ጥሩነሽ ዲባባ ብቻ 6 የወርቅ 
ሜዳሊያዎችን በማስገኘት ከፍተኛውን የወርቅ ቁጥር ያስመዘገበ 
የአገር ባለውለታ ነው። 

ይህ ታሪካዊ ክለብ በዚህ ወቅት በአትሌቲክስ በሁለቱም 
ጾታዎች 105 አትሌቶች ያሉት ሲሆን፤ በሴት ቮሊቦል (12)፣ 
በወንድ ቦክስ(11)፣ በወንድ እጅ ኳስ(12) በአጠቃላይ 140 
ስፖርተኞችን በስሩ ይዞ ይንቀሳቀሳል። በውጤታማነትም 
በተለይ የቮሊቦል እና ቦክስ ስፖርቶች የአትሌቲክሱን ያህል 
ስኬታማ የሚባል ታሪክና ቡድኖችን አፍርቷል። ይሁን እንጂ 
ይህ ስመ ጥር ክለብ ከዓመታት ወዲህ በገጠመው ችግር 
ምክንያት በአስቸጋሪ ሁኔታ ውስጥ ለማለፍ ተገዷል።

በክለቡ የመካከለኛና ረጅም ርቀት አሰልጣኝ የሆኑት 
ረዳት ኮሚሽነር ጀኔራል ሁሴን ሸቦ፤ ክለባቸው ከቅርብ 
ጊዜ ወዲህ በነበረበት ሁኔታ እየቀጠለ አለመሆኑን በቅሬታ 
ስሜት ይገልጻሉ። ምክንያቱ ደግሞ በደርግ ዘመነ መንግሥት 
እርሳቸውን ጨምሮ ሰራዊቱ ገንዘብ በማዋጣት ያቋቋሙት 
የመዝናኛ ክበብ (ካራ ሎጅ የተባለ) በማከራየት በሚገኘው ገቢ 
የስፖርት ክለቡ ሲደጎም የቆየ ቢሆንም ከአራት ዓመት በፊት ግን 
ለቅዱስ ጳውሎስ ሆስፒታል በመሰጠቱ ህልውናው አደጋ ላይ 
እንደወደቀ ይጠቁማሉ።

ላለፉት ዓመታትም ለአትሌቶቹ ለላብ መተኪያ የሚሆን 

ይበል ካሳ 

ውድ አንባቢያን፤ ከጥቅምት 1 ቀን 2015 ዓ.ም ጀምሮ 
ሦስተኛው የሳይበር ደህንነት ወር በሀገር አቀፍ ደረጃ 
እንደሚከበር ባለፈው ሳምንት እትማችን ጠቁመናችሁ 
ነበር። የዘንድሮውን የሳይበር ደህንነት ወር አጠቃላይ 
ዓላማ፣ ይዘትና መቸና የቶቻቸውን ጨምረን የመርሃ 
ግብሮችን ዝርዝር አፈጻጸም ምን እንደሚመስልም 
አስዳስሰናችኋል። በዛሬው መሰናዷችን ደግሞ የዘንድሮው 
ሀገር አቀፍ የሳይበር ደህንነት ወር በተለየ ሁኔታ ትኩረት 
ያደረገበትን ዓቢይ ሀገራዊ ጉዳይ በመርሃ ግብሩ የተገኙ 
ከፍተኛ የመንግሥት አካላት በጉዳዩ ላይ ያስተላለፉትን 
መልዕክት ዋቢ በማድረግ በስፋት የምናስቃኛችሁ 
ይሆናል። መልካም ንባብ!

የዘንድሮው የሳይበር ደህንነት ወር ለሀገር ሉዓላዊነት 
ጉዳይ የተለየ ትኩረት ሰጥቷል። መሪ ሃሳቡንም «የተቀናጀ 
የሳይበር ደህንነት ለሀገር ሉአላዊነት» የሚል አድርጓል። 
ማክሰኞ ጥቅምት 1 ቀን 2015 ዓ.ም በይፋ ተመርቆ 
በተጀመረው የሳይበር ደህንነት ወር ተገኝተው መልዕክት 
ያስተላለፉት ምክትል ጠቅላይ ሚኒስትርና የውጭ ጉዳይ 
ሚኒስትር አቶ ደመቀ መኮንን ይህንኑ ያረጋግጣሉ። 
ምክንያቱም የሀገር ሉዓላዊነትን ለማረጋገጥ የሳይበር 
ደህንነት ቁልፍ ጉዳይ በመሆኑ ነው ይላሉ። 

የሀገር ሉዓላዊነትን ለማረጋገጥ ብሔራዊ ደህንነትን 
ማረጋገጥ እንደሚገባ የተናገሩት ምክትል ጠቅላይ 
ሚኒስትርና የውጭ ጉዳይ ሚኒስትር አቶ ደመቀ፤ «በአሁኑ 
ሰዓት ብሔራዊ ደህንነትን ማረጋገጥ የሚቻለው ደግሞ 
የሳይበር ደህንነትን በማስጠበቅ ነው» ይላሉ። ስለሆነም 
መንግሥት ለሳይበር ደህንነት ጉዳይ ልዩ ትኩረት ሰጥቶ 
እየሠራ መሆኑን ይናገራሉ። 

በዚህ ረገድ የሳይበር ደህንነት ሥራን ስኬታማ 

ለማድረግ በይበልጥ በአዲሱ ትውልድ ላይ በታዳጊዎችና 
በወጣቶች ላይ ትኩረት አድርጎ መሥራት የሚገባ መሆኑን 
ያመላክታሉ። ከዚህ በአሻገርም የግሉን ዘርፍ በሳይበር 
ቴክኖሎጂ ልማትና ደህንነት ላይ በስፋት እንዲሳተፍ 
በማበረታታት መጫወት በሚገባው ልክ ለዘርፉ ዕድገት 
ሚናውን እንዲጫወት ማገዝ ያስፈልጋል። ይህም በዘርፉ 
የተሠማሩ ወጣቶችን የቴክኖሎጂ ተሰጥኦ ለማልማትና 
የሳይበር ደህንነት ሥራን ስኬታማ ለማድረግ እገዛ የሚያደርግ 
መሆኑን ያስገነዝባሉ።

የኢኖቬሽንና የቴክኖሎጂ ሚኒስትር ዶክተር በለጠ 
ሞላ በበኩላቸው፤ በሳይበር አማካኝነት የዲጂታል 
ቴክኖሎጂዎችን በመጠቀም እየተከናወኑ የሚገኙ ተግባራት 
ለኢኮኖሚ ዕድገት ከሚያበረክቱት ጉልህ አስተዋፅኦ በአሻገር 
የዜጎችን ብሎም ብሔራዊ ደህንነት ለማስጠበቅና የሀገሪቱን 
ሉዓላዊነት ለማረጋገጥ ከፍተኛ እገዛ እያደረጉ እንደሚገኙ 
ይናገራሉ። ለዚህም ለ2025 የዲጂታል ኢትዮጵያ ራዕይ 
ስኬት በአራት ዋና ዋና አስቻይ አቅጣጫዎች ላይ ትኩረት 
ተደርጎ በመተግበር ላይ ይገኛል። መረጃን መሠረት ያደረጉ 
አገልግሎቶች፣ አምራች ኢንዱስትሪዎች፣ ቱሪዝምና የግሉ 
ዘርፍ የአራቱ አስቻይ አቅጣጫዎች ዋነኛ የትኩረት መስኮች 
መሆናቸውንም የኢኖቬሽንና የቴክኖሎጂ ሚኒስትሩ 
ያመላክታሉ።

የኢንፎርሜሽን መረብ ደህንነት አስተዳደር ዋና 
ዳይሬክተር አቶ ሰለሞን ሶካ በበኩላቸው፤ ዘመኑን የሚዋጅ 
የሳይበር ደህንነት ሥራ በማከናወን የምህዳሩን ደህንነት 
በጠበቀ መልኩ መሥራት ካልተቻለ የዲጂታል ሥራ 
ከጥቅሙ ይልቅ ጉዳቱ የሚያመዝን በመሆኑ ለደህንነት ጉዳይ 
ልዩ ትኩረት ሊሠጠው እንደሚገባ ይገልጻሉ። የሳይበር 
ምህዳሩን የሚጠቀሙ ሰዎች ቁጥር እየጨመረ ከጊዜ 
ወደጊዜ እየጨመረ መምጣቱን ተከትሎም በኢትዮጵያም 
በግለሰቦችና በተቋማት ላይ የሚሰነዘሩ የሳይበር ጥቃቶች 
አሁንም መቀጠላቸውንና እየጨመሩ መሆናቸውንም 

ገንዘብ በማጣቱ ምክንያት በሞራል፣ 
በሹመትና በትጥቅ ከማበረታታት 
በቀር እንደሌላው ክለብ የተሟላ ነገር 
አልነበረውም። ክለቡ በተወሰደበት 
ክበብ ምትክ ባለማግኘቱ እንዲሁም 
የገንዘብ ካሳ ባለመቀበሉ ምክንያትም 
አስቸጋሪ ጊዜ በማሳለፍ ላይ ይገኛል። 
በዚህም ምክንያት ክለቡ በሚጠበቀው 
ልክ ለመቀጠል ተቸግሯል። ለዚህ ችግሩ 
መፍትሄ የሚሆን መልስ ካገኘ ግን ወደ 
ውጤታማነቱ እንደሚመለስ አሰልጣኙ 
ያላቸውን ተስፋ ተናግረዋል።   

ምክትል ኮማንደር ወንደሰን 
ማንደፍሮ በፌዴራል ማረሚያ ቤት 
ኮሚሽን የስፖርት ክለቡ ዳይሬክተር 
ሲሆኑ፣ የአገርን ባንዲራ በዓለም 
አደባባይ ከፍ አድርገው ማውለብለብ 
የቻሉ አትሌቶች ስላፈራው ታሪካዊ ክለብ ይናገራሉ። ክለቡ 
አሁንም አትሌቶችን እያፈራ ይሁን እንጂ ከዚህ ቀደም ከነበረው 
ሁኔታ አንጻር መቀነስ ማሳየቱን ይገልጻሉ። ለማሳያም በአንድ 
ዓለም አቀፍ ውድድር 11 የሚሆኑ አትሌቶችን እስከማስመረጥ 
የደረሰበትን ጊዜም ያስታውሳሉ። በእርግጥ በኦሪጎኑ የዓለም 
አትሌቲክስ ቻምፒዮና ኢትዮጵያ ካስመዘገበቻቸው አራት 
የወርቅ ሜዳሊያዎች መካከል ሁለቱ የተገኙት በዚህ ክለብ 
አትሌቶች ነው። ይህም እጅግ መልካም የሚባል ውጤት ይሁን 
እንጂ በግልጽ ሊታይ በሚችል መልኩ በዓለም አቀፍ ደረጃ 
ክለቡን ወክለው የሚሳተፉ አትሌቶች ቁጥር ግን መቀነሱን 
ዳይሬክተሩ ያስረዳሉ። 

ዓመታት በሽምግልና ከጤና ጥበቃ ሚኒስትር እንዲሁም ኪራይ 
ቤቶች ጋር በክርክር ላይ ቆይቷል።

ያለፉትን ዓመታትም ፌዴራል ማረሚያ ቤቶች አስተዳደር 
ለክለቡ በጀት መያዝ ስለማይችል በተለያየ መንገድ ድጎማዎችን 
እያደረገ እስካሁን ሊቀጥል ችሏል። በዚህ ሁኔታ ውስጥም 
በክለቡ የታቀፉ ስፖርተኞች ለክለቡ ባላቸው ጥልቅ ፍቅር 
የተነሳ አብረው ከመቀጠል ወደኋላ አላሉም። በእርግጥ 
የመዝናኛ ክበቡን የጠቀለለው የቅዱስ ጳውሎስ ሆስፒታል 
ቦታውን እጅግ ከፍተኛ ወጪ በማድረግ ለኩላሊት ንቅለተከላ 
ማዕከልነት ማዋሉ አገራዊና አላማ ያለው መሆኑን ዳይሬክተሩ 
ይናገራሉ። ክለቡም በተወሰደበት ቦታ ምትክ  እንዲሰጠው  
ጥያቄውን አቅርቧል። ከዓመታት ክርክር በኋላም በተጠየቀው 
መሠረት አንደኛ ደረጃ የሆነ ምትክ ቦታ እንዲሁም የአንድ 
ዓመት ኪራይ የሚሆን 6 ሚሊዮን ብር እንዲሰጠው ተወስኖ 
እንደነበርም ዳይሬክተሩ ያስታውሳሉ። ይህንን ተከትሎም 
ጉዳዩ ከጠቅላይ ሚኒስትር ጽሕፈት ቤት ወደ አዲስ አበባ ከተማ 
አስተዳደር በደብዳቤ ተዘዋውሯል። በመሆኑም ክለቡ እስካሁን 
የተወሰነለት ምትክ ቦታ ባይሰጠውም ከከተማ አስተዳደሩ ጋር 
በመሆን እየሠራ እንደሚገኝ ዳይሬክተሩ ጠቁመዋል።

ክለቡ ያለፉትን ዓመታት በዚህ ሁኔታ ሲያሳልፍ 
የኢትዮጵያ አትሌቲክስ ፌዴሬሽንን እና ኦሊምፒክ ኮሚቴን 
የመፍረስ አደጋ እንደገጠመው በመጥቀስ ድጋፍ መጠየቁንም 
ዳይሬክተሩ ያስታውሳሉ። ነገር ግን ምንም ዓይነት ምላሽ 
አለማግኘቱ በክለቡ ላይ ቅሬታ አሳድሯል። በቀጣይ ግን ክለቦች 
የሚቋቋሙት አገርን የሚወክሉ ስፖርተኞችን ለማፍራት 
እንደመሆኑ ችግሩ እንዲፈታ እንዲሁም ታሪካዊው ክለብ ወደ 
ቀድሞ አቋሙ እንዲመለስ የሚመለከታቸው አካላት ትኩረት 
እንዲሰጡበት ዳይሬክተሩ መልዕክታቸውን አስተላልፈዋል።   

ለዚህ ምክንያት ሆኗል የሚሉት ደግሞ ከዚህ ቀደም 
የስፖርት ክለቡ ይተዳደርበት የነበረው ካራ ሎጅ የተባለ 
የመዝናኛ ክበብ ለሌላ ተቋም ተላልፎ መሰጠቱን ነው። 
እንደ ዳይሬክተሩ ገለጻ፣ ይህ ክበብ አባላቱ በራሳቸው ገንዘብ 
ያቋቋሙት ሲሆን፤  ለቅዱስ ጳውሎስ ሆስፒታል በማከራየት 
ገንዘብ ሲገኝበት ቆይቷል። ነገር ግን ከአራት ዓመታት 
አስቀድሞ በጤና ጥበቃ ሚኒስትር እንዲሁም በቀድሞው 
ጠቅላይ ሚኒስትር ትዕዛዝ መሠረት በተሳሳተ ግንዛቤ ክበቡ 
የመንግሥት በመሆኑ ያለክፍያ እንዲገለገሉበት በሚል ከክለቡ 
እጅ ወጥቷል። ነገር ግን ክበቡ የመንግሥት ሳይሆን በአባላቱ 
የተቋቋመ በመሆኑ ጉዳዩን ወደ ፍርድ ቤት ወስዶታል። 
ፍርድቤቱም አግባብ አለመሆኑን በማመላከቱ ክለቡ ለአራት 

ይጠቁማሉ።
በዚህም በ2014 ዓ.ም ስምንት ሺ 900 የሳይበር 

ጥቃቶች መሰንዘራቸውንና አስተዳደሩ ባከናወነው 
የተቀናጀ የሳይበር ደህንነት ሥራ 97 በመቶ የሚሆኑትን 
ማክሸፍ መቻሉንም ያመላክታሉ። በ2015 ዓ.ም እንደዚሁ 
በመጀመሪያው ሩብ ዓመት ብቻ አንድ ሺ 613 የሳይበር 
ጥቃት ሙከራዎች ተደርገዋል። ይሁን እንጂ በተከናወኑ 
ጠንካራ የሳበር ደህንነት ሥራዎች በኢትዮጵያ ላይ የተሞከሩ 
አብዛኞቹን ሳይበር ጥቃቶች ማክሸፍና በሀገሪቱ ላይ ሊደርስ 
ነበረ በቢሊዮን ብር የሚቆጠር ኪሳራን ማስቀረት መቻሉንም 
ዋና ዳይሬክተሩ ያመለክታሉ። 

ከዚህ አኳያ የሳይበር ምህዳሩን ደህንነት በማስጠበቅ 
የዲጂታል ኢትዮጵያ 2025 ዕቅድን ለማሳካት ምህዳሩን 
የሚመጥን የሳይበር ደህንነት ለመዘርጋት ትኩረት ተደርጎ 
በንቃት እየተሠራ ይገኛል። የሀገር ሉዓላዊነትን ለማስጠበቅ 
የሳይበር ሉዓላዊነትን ማስጠበቅ የግዴታ መሆኑን ያመላከቱት 
ዋና ዳይሬክተሩ፤ «ለዚህ ደግሞ የዜጎችን የሳይበር ደህንነት 
ንቃተ ህሊና ማሳደግ ቅድሚያ የሚሰጠው ጉዳይ በመሆኑ 
በዚህ ላይ ትኩረት ሰጥተን የምንሠራ ይሆናል» ይላሉ።

በአጠቃላይ ለአንድ ወር የሚቆየው ሀገር አቀፍ የሳይበር 
ደህንነት ወር በዋናነት በአራት መስኮች ላይ የሚያተኩሩ 
በአራት ሳምንታት የተከፋፈሉ መርሃ ግብሮችን አካትቷል። 
የትኩረት መስኮቹም ሀገራዊ የሳይበር ደህንነት ንቃተ ህሊናን 
ማሻሻል፣ የተቋማት የሳይበር ጥቃት ተጋላጭነትን መቀነስ፣ 
የግሉን ዘርፍ ለሳይበር ደህንነት መጠበቅ የሚኖረውን ሚና 
ማሳደግና በሳይበር ደህንነት ዘርፍ የሰው ሀብት ልማትን 
ለማሻሻል የሚያስችል አገራዊ ንቅናቄ የመፍጠር ዓላማን 
አንግበው የሚተገበሩ ናቸው።

ከዚህ በፊት እንደተካሄዱት ሁለት ሀገር አቀፍ የሳይበር 
ደህንነት ወሮች ሁሉ የዘንድሮው የሳይበር ደህንነት ወርም 
ዋነኛ ዓላማው የሳይበር ማህበረሰቡንና አጠቃላይ የዜጎችን 

የሳይበር ደህንነት ንቃተ ህሊና በማሳደግ ሊደርሱ 
የሚችሉ የሳይበር ጥቃቶችን አስቀድሞ በመከላከልና 
በብቃት በመመከት የሀገርን ብሔራዊ ጥቅምና ሉዓላዊነት 
ማስጠበቅ ነው። ይህ እንዳለ ሆኖ ሦስተኛው ሀገር አቀፍ 
የሳይበር ደህንነት ወር የግሉን ዘርፍ በሳይበር ደህንነት 
አጠባበቅ ላይ ንቁ ተሳታፊ እንዲሆንና የሳይበር ደህንነትን 
ለማስጠበቅ የሚያስችል የሰው ኃይል እንዴት ማልማት 
ይቻላል የሚሉት ጉዳዮች ልዩ ትኩረት የተሰጠባቸው 
መሆኑ የዘንድሮውን ከቀደምቶቹ ለየት ያደርገዋል። 

ለዚህም የግልና ሌሎች የመንግሥት ተቋማት 
በሳይበር ደህንነት ዙሪያ ተሳታፊና ዋነኛ ተዋንያን 
መሆናቸውን አውቀው በአግባቡ ተሳታፊ መሆን ይችሉ 
ዘንድ በወሩ ውስጥ የሚከናወኑት ኮንፍረንሶችና አውደ 
ርእዮች በአብዛኛው በነዚህ አካላት እንዲቀርቡና እነዚሁን 
አካላት በስፋት እንዲያሳትፉ ተደርጓል። የተመረጡና 
የደህንነት ተጋላጭነት የለባቸውም ተብለው የተለዩ ሀገራዊ 
የሳይበር ደህንነት ቴክኖሎጂ ምርቶችና አገልግሎቶችን 
በኢንፎርሜሽን መረብ ደህንነት አስተዳደር አማካኝነት 
የሚቀርቡ ይሆናል።

ዋነኛ ዓላመውም ብዙ ተደራሾን ለመድረስና 
በሳይበር ደህንነት ላይ የሚሰሩ የተለያዩ አካላትን 
በማገናኘት በዘላቂነት በጋራ ሊሰሩ የሚችሉበትን እድል 
በመፍጠር ብሎም ማህበረሰቡን ያካተተ ጠቅላላ የግንዛቤ 
ማስጨበጫ ሥራዎች በመሥራት የሳይበር ማህበረሰቡን፣ 
የተቋማትንና አጠቃላይ የዜጎችን የሳይበር ደህንነት ንቃተ 
ህሊና ማጎልበት ነው። ይህም ከጊዜ ወደጊዜ በከፍተኛ 
ፍጥነት እየጨመረ የመጣውን አውዳሚውን የሳይበር 
ጥቃት በብቃት ለመከላከልና አጠቃላይ የሀገርንና 
ሕዝብን ብሔራዊ ደህንነትና ሉዓላዊነት ለማስጠበቅ 
ፋይዳው የጎላ በመሆኑ ኅብረተሰቡ በንቃት ሊሳተፍ 
ይገባል።

 ጥቅምት 7 ቀን 2015 ዓ.ም

የፌዴራል ማረሚያ ቤቶች ስፖርት ክለብ 140 ስፖርተኞችን በስሩ ይዞ በተለያዩ 
ውድድሮች እየተሳተፈ ይገኛል፣

